
Mhago.
(A go buisioe Ev. Matth. 25, 31—46.)
Kakanyetso ea lefoko la Artikel ea 

boraro le le reng: »Ke clumela botshe- 
lo yo bo sa khutleng — mme o tlaa 
nnaea le badumedi botlhe mo go Kreste 
yo bo sa khutleng*.

Ka lorato le tshegofatso ea Modimo 
re tsamaile tsela e e molemo, e ea polo- 
ko mo Artikeleng ea boraro go ea dilong 
tsa bofelo, tse e leng tse line, ebong 
loso le tsogo, tse ga tsona re utluileng 
mo M. Tseleng oa bofelo, le tshekiso le 
bo sa khutleng, tse re tlaa buang kaga 
tsona jaanung. Ke gona a re utlueng 
pele ga.

Tshekiso ea bofelo. Tsogo ea me 
lo ea basoi botlhe e tla lateloa ke tshe- 
ki^o. Mo tshekisong eeo, motho o tla 
roa se a se jetseng mo botshelong jono; 
e tlaa nna ka letsatsi la bofelo, mo- 
gang legodimo le lefatshe le tlaa fe- 
tang ka ona, gonne le tsona di tlaa 
nyelela ka ntlha ea boleo joa batho. 
Lefatshe lotlhe le tletse boleo. Mme re 
solofela legodimo le lesa le lefatshe le 
lesa, le tshiamo e tlaa agang mo go 
Iona. Ere ha go tlaa diragala jalo, mo- 
sekisi eo e leng. Kreste, o tlaa tla mo 
kgalaleiong ea gagoe go sekisa batshedi 
le basoi. »Go tlaa tla rure bofelong 
Kreste, Moroa Modimo etc. (pina 279). 
Ene Kreste o tlaa nela mongoe le mo
ngoe kafa tshoanelong ea tiro ea mmele,

kampo e leng tsa molemo gongoe tsa 
bosula (2. Bakor. 5, 10) mo katlholong 
ea bofelo. — Tsala ea me o tlaa noa 
ka letsatsi leo inetsi a a monate gongoe 
a a botlhoko. Go tlaa itse oena kafa o 
tlaa ipaeang ka teng. Mo tshekisong 
ea bof§lo go tlaa nna fela tatlho e e sa 
khutleng le botshelo jo  bo sa khutlheng. 
Mosekisi o na le mafoko a le mabedi a 
a reng: Tlaang go nna etc., gongoe a 
a reng: ntlogelang Ev. Matth. 25, 34. 41. 46. 
Oena o rata go utloang? Kana o le- 
moge sentle, go tlaa buioa lefoko la 
bofelo; Mosekisi a re: »Tlogang fa go 
nna etc. ba bangoe a ba re a re: tlaang 
go nna etc.

A. Tlogang fa go nna ke eona 
tshekiso e e sa khutleng le tatlho e e 
sa felang. Go tlogela Jesu ke go ea 
tlhokofatsong e e sa feleng, go bona 
bogale le petso e e boitshegang, e e sa 
kakeng ea boleloa. Mmele le moea ka 
go nna mo bobipong koa seboko se sa 
soeng le molelo o sa tingoeng teng. Ev. 
Mar. 9, 43—48. Goa boitshega jang go 
oela mo seatleng sa Modimo o o tshe- 
dileng! Mme ke bona basiamolodi bo- 
the ba ba sa utloeng Evangedio ea 
Kreste, bona ba tlaa bedioa ka petso e 
e sitang. Bala tlhe 2. Bathes. 1, 7—9. 
Baikepi ba ka tshoantshioa le mefero 
e e fisioang ka letsatsi la thobo. 
Ebile ba sena diaparo tsa moletlo, ba 
batlhanka ba kgosi ba tlaa ba bofang 
le go ba latlhela mo fifeng le le koantle



bogolo, koa sel’lo le khuranyo ea meno 
e tlaa nnang gona ka bo sena bokhutlo 
jotlhe. Bahutsioa bao, ba tlaa nna le 
Satan le baengedi ba bosula koa mo- 
leteng oa mol’lo, ka gonne ba na ba 
nyatsa poloko ea bona, mme ba dumel’la 
boleo. A re itiseng, gore re se tshoane 
le motho oa bojaloa, eo, ka a sena go 
robala ka ntlha ea botagoa o tsogang, 
mme a lemoga tshenyego ea gagoe. 
Kana bantsi ba ya, ba noa se se mona- 
te oa lefatshe go senya dilo tsa bona 
ka botshelo yo bo masoe go ea lesong. 
Ba na le matlho, mme ga ba bone, ba 
na le ditsebe, mme ga ba utloe. Mose- 
kisi le kgosi Kreste o tlaa ba supetsa 
molato oa bona mo tshekisong ha ba 
sena go tsoga mo lesong, ka gonne ba 
leofile ka go itse, le ka bomo le ka boi- 
kepo, ka ntlha ea moo ba tlaa bona 
tatlho e e sa khutleng. Ke gona a re 
boifeng bogale joa Modimo, lea re sa 
tshedile le go ikoatlhaela dibe tsa rona 
ka malatsi aotlhe, gore re se fele ka 
tshekiso e e sa khutleng, mme re utloe 
lefoko la boitumelo le le reng:

B. Tlaang go nna etc. ke go tshola 
botshelo jo  bo sa khutleng, ke jona 
bosoa joa bana ba Modimo ka tshego- 
fatso ea ona. Ke boitumelo jo bo tle- 
tseng go bona Modimo oa Trinitate o o 
galalelang ka sefatlhego mo boitumelong 
jo bo sa feleng le go tshola seroalo sa 
bogosi joa botshelo le go aga mo Para- 
diseng mo motseng oa Jerusalem o 
mosa le go tsena legae la legodimo, koa 
boikhutso jo bo salelang batbo ba Mo
dimo bo leng gona. »Moea oa me o 
ngoreloa Modimong« etc. Ps. 42, 2. Go 
fitlha koa gae ke go re: Go bona kgo- 
lolo mo masoeng aotlhe a lefatshe le go 
nna le Jesu le baengedi ba molemo le 
go bona kgalalelo. Ke sona se mopristi 
eo mogolo oa rona o se re rapelelang 
Ev. Joh. 17, 24. Lefa go ise go bona- 
tshege kafa re tlaa nnang ka gona, re 
tlaa itshokela bokhutlong, gonne rea 
itse mme rea dumela ha mogang Jesu 
o bonatshegang, re tlaa nna jaaka ene. 
1. Joh. 3, 2. Ke gona a re itireleng po- 
lok6 ea rona ka poifo le ka thoromo. 
Re tlaa jalela moea, mme eseng nama, 
gore re robe botshelo jo ho sa khutleng.

Jaanong re utluile lefoko la boika- 
nyo jaaka mafoko aotlhe a Artikel ea 
boraro. Ke gona re ipolelang re re: 
»Se ke nnete rure«. O ikanye tlhe Moea 
o o boitshepo le tsona dineo tsa ona. 
Rure o tlaa go femela le go go boloka 
go ea losong le go go isa legaeng mo 
polokong e e sa khutleng. — A re su- 
peng ka molomo le ka pelo eotlhe le 
ka tshepelo ea rona, ha re le bana ba 
Modimo oa Trinitate o o re tlhodileng, 
le o o re golotseng, le o o re tshepisi- 
tseng, gore re nyatse dithuto tsa tsietso 
tsa lefatshe, mme re tslielele le go soela 
Morena le go nna nne mo bogosing joa 
kgalalelo. Amen, Amen, e, e, a go dira
fale jalo! _____ L. J.

Sesabo.
Kreste o buile le rona ka ditphoa- 

ntsho. Mma, ke bua ga sekao sa mohumi 
se se tshabegang le ga sekao se se ele- 
tsegang sa mokopi Lasaro. Ev. Luc. 
16, 19—31, gore o irhute tatlhego e e 
boitshegang le botshelo jo bo sa 
khutleng.

A re utloeng ootshoantsho sengoe 
se se rutang go ipakanyetsa helo koa 
legodimong. Morafa mongoe o no o le 
gona, o o kileng oa batla kgosi e o 
laolang lefatshe la ona. Etlare ha go 
fetile dinyaga di le some, go batlioe 
lcgosi e sele. Jalo morafe o, oa tlosa 
kgosi engoe le engoe morago ga dinya
ga di le some tsa puso joa eona, oa e 
isa setlhakeng se se senang sepe sa se 
se phedisang, gore u soele gona. Jaa
nong kgosi engoe e e botlhale bogolo 
go dikgosi tse dingoe, erile e direloe 
kgosi, ea gopola fela setlhake seo sa gare- 
ganga koa e tlaa isioang teng morago 
ga puso ea eona ea dinyaga di le some. 
Ea ikagela ntlo e ntle gona, ea isa ombu 
o o molemo koa tmg, ea dira tshimo 
teng. Le tsona dineo le khumo eotlhe 
ea eona, ea di phutlielo mo setlhakeng 
se gore e tshele sentle gona.

Kgosi eeo ea iffatshe e tshoantsa 
mongoe le mongoe; gonne Modimo o 
buile, o re: »0  iaoi§ lefatshe« etc. 
Khumo ea motho ke dineo tsa moea- 
tse Modimo o di mo neileng ka tshego,

fatso. Setlake koa re tshoanetseng go 
isa dineo teng ke bo sa khutleng. — 
Mokreste ke oena o nne botlhale, o ika- 
gele maago a a sa feleng koa legodimong, 
lea o sa tshedile, mine o ise dineo tse 
di molemo le khumo ea gago koa teng, 
tse e leng ditiro tse di molemo tse di 
tsoang mo tumelong, gore o nne le 
botshelo jo bo sa khutleng. Dira jalo. 
o ni)§ botlhale! _____ L. J.

Tsa Kerke.
Kag'a ilerke ea Roma.

(Tsoelelo.)
Bo Papa ba tlhomamisa gore ba 

erne maemo a ga Petero. Iva gore Pe- 
tero o tlhomamisitsoe ke Morena Jesu 
go nna motheo oa phuthego. ka mokgoa 
oo he, Papa ke motheo oa phuthego ea 
ga Jesu, Kresete mono lefatsheng. Ba
re ka ntlha ea mafoko a a mo go Mat.
16, 15—19. Morena Jesu a tlotlomatsa 
Petero ka ntlha ea maipolelo a tumelo 
ea gagoe, a re: »U Petero, mine ke 
tlaa aga ekelesia ea me mo fikeng le 
mme dikgoro tsa bobipo ga di kitla di 
e fenya«. Lefika ga go teoe ene Petero, 
etsoa e le foo a na a itatola Morena 
Jesu, a bile a nyats§ga mo dilong di le 
dintsi; Morena Jesu a ba a mo kgale- 
mela ka go re: »Ntloge morago Satane; 
o sekgopi go nna, goalie ga o kgatlhoe 
ke dilo tse e leng tsa Modinio, mme o 
kgatlhoa ke dilo tsa batho«

Lefika ke boipolelo jo bogolo jo joa ga 
Petero fa a re: »U Kreste Moroa Modinio o 
o tshedileug«. Mine ka tumelo e, e e leng 
lefika la phuthego, o neeloa thata ea 
dikopelo tsa bogosi joa niagodimo, gore 
a tshegetse le gona a itshoarele dibe tsa 
ba ba inyatsang. Mme thata eeo, e 
neetsoe le baapostoloi ba bangoe. Mat. 
18, 18. Jaaka go koadiloe le mo go 
Johanne 20, 22: A ba budulela a re: 
»Tsholang Moea oa Boitshepho«. Le 
ha e le bo niang, ba lo itshoarelang dibe 
tsa bona, di tshoaretsoe mo go b6na, 
mme le fa e le bo mang ba dibe tsa 
bona lo di tshegetsang di tshegeditsoe.

Thata eeo ga ea neeloa Petero a 
le esi, le eseng baapostolo ba bangoe 
fela; mme e neetsoe le batlhanka botlhe

ba Modimo, ba ba emeng mo lefikeng 
le el eng Kresete, le mo tumelong e ba e 
ipoletseng. Jalo he, fa Papa a re: 
Petero o na a le mogolo mo go ba ba
ngoe oa fosa, mine fa a r e : o eme maemo 
a ga Petero, ga se boammarure, gonne 
ga a beoa ke Keresete gongoe baapostolo, 
le e seng phuthego! O ipeile, maemo 
aao, ga a a neeloa ke ope. Mo phuthe- 
gong e a Roma go mogolo Papa. Mme 
eo mogolo mo phuthegong ea Luthere 
ke Kresete; ke ene tshimologo le bo- 
khutlo.

Re bua ka botlhoko ko kaga diphoso 
tse di kanakana tse di diroang ke ke- 
reke ea Roma. Mme le gona fa re di- 
ditnala, e tlaa lie ekete re dumelana nabo 
mo thutong tsa bona tsa tsietso.

Papa o na a ngadisioa bogolo ke 
British and Foreign Bible Society ka 
1804. koa London, fa go gatisioa Beibelg 
ka dipuo tsotlhe, e romeloa mo mafa- 
tslieng otlhe. Papa Pius VII (1800—23) 
a rogaka Bible Society eeo.

Papa Pius Nono a ntsha molao oa 
gore go rapeloe Josefa nionna oa Maria 
jaana: — »Rara Josefa oena eo o leng 
molebalebedi oa makgarebe, oena o 
neetsoeng mo go senang molato eleng Jesu 
Kresete le Maria, lekgarebe la makgare
be, Kea go rapela thata ka ntlha ea ditsho- 
lofetso tse, tse di rategang Jesu le 
Maria, gore o ntire gore ke tlamelesege, 
mme ke siredioe 1110 mashoeng otlhe, 
gore ke direle Jesu le Maria ka metlha 
kafa boitshekong, ka tlhalogatiyo e e 
senang sebata ka pelo e e tlhapileng, 
le ka mniele o o tlhapisitsoeng. Amen.«

Thapelo e ngoe e kgolo ea Maroma: 
Are Maria (Lesego la gago Maria) re 
tlaa e bolela ka mokgoa 0 e rapeloang 
ka ona, gore ea reng: »Lesego mo 
go oena Maria, oena eo o tletseng ku- 
tloelobotlhogo. Morena o 11 a nao. O- 
tshegofaditsoe mo basading, go tshe- 
gofaditsoe le leungo la sebopelo sa gago. 
Maria eo o boitshepo mmagoe Modimo, 
re rapelele rona baleofi, jaanong le ka 
nakonyana ea loso la rona.« Rona 
Ma-Luthere, ra re: boammarure jotlhe 
joa Modimo, Modimo o bo re senoletse 
mo lefokong la ona la boitshepo, le le 
mo lokoalong la ona le le bidioang

Beibele. Lefoko le, laona, ga le tsoapoge 
ka ntlha ea bogologolo joa Iona, le eseng 
yo fetoga ha ntlha ea diphuthego tseeo tsa 
bogologolo. Gongoe baruti ba bagolo, 
gongoe dikgosi tsa lefatshe. Lefoko leeo 
ke molomo oa Modimo o a buang le rona 
ka ona, o re rerela ka Iona, mme le latofa- 
tsa megopolo e e bosula ea batho mo puong 
le mo di thutong tsa bona le mo ditse- 
leng tsotlhe tsa bona tse ba di tsamaeang. 
Lefoko la Modimo, lefa go ka feta di- 
kete tse dintsi tsa dinyaga, ga le fetoge 
jaka la batho le megopolo ea bona; le 
eme mo boammarureng ja Iona go ea 
bosakhutleng. _____ S. M.

Magopelo.
A ntshitsoe mo koranteng ea se 

Zulu, a koadiloe ke: Moruti H. Hoiils.
A fetoletsoe mo puong ea Setsoana. 

Persone le ka Seemo sa Morena oa rona Jesu 
Kresete.

Ke mang eo o sa rateng mo pelong 
ea gagoe gore a b6ne Jesu, persone ea 
gagoe, le seemo sa gagoe ka bo ene? 
Bagerika ba ba neng ba tsile koa Jeru
salem ka Paseka, ba tla koa go Filipo 
ba mo raea: ba re: »Morena, re rata 
go bona Jesu«. Joh. 12, v. 21.

Mattho a bona a ne a santse a tletse 
marang a kgalalelo ea tempele, ka e 
ne e na le kgalalelo e kgolo; le fa go 
ntse jalo dipelo tsa bona di ne di rata 
go bona ene »Eo mogolo go tempele« 
»Mat. 12, v. 6. Sakaius le fa a na a !e 
mogolo oa baphuthi ba lekgetho, ga a 
ka a nna ditlhong go palama setlhare 
mo matlhong a batho botlhe gore a bone 
Jesu. A rure go na le sengoe se segolo 
mo lefatsheng go feta ene eo o rileng. 
Go tshegofaditsoe matlho a a bonang 
dilo tse lo di bonang. Eo o mponyeng 
o bonye Rre« (Luka 10, 23. Joh. 14, 9.)

Sebaka seeo se fetile, jaanong go 
setse lefoko le le reng: Go sego ba 
ba sa boneng, mme badumela. Joh. 20, 29. 
Re ka bo re ntse re letetse sebaka seeo 
ka boitumelo, se o tlaa tlang ka thata 
le kgalalelo. Luka 21, 27.

Foo, re tla mmona jaaka a ntse, 
1. Joh. 3, 2. Re tla mmona ka matlho 
a rona Eo o nang le boikanyo jo bo

ntseng jalo mo pelong ea gagoe o tla 
bua jaaka Eliazer; a re: Nthibogeleng, 
ke boele go mung-oake. Gen. 24, 56. 
A ko o ntese a ko o ntese gore ke ee 
koa go Jesu ke mmone ke mo tlholo- 
getse. Ka go tlhologeleloa go bona 
Jesu jalo. ba ne ba itumela bakresete 
baao ba pele, fa ba utloa gore go na 
le Lokoalo longoe lo lo bonetseng mo 
likoalong dingoe tsa Baroma, le le koadi
loe, ke Lentulus eo e neng e le sona 
fa pele ga Ponto Pilato. Mo lokoalong 
leeo ga loe: »Lentulus, a begela Kai- 
sara oa Roma, kaga Jesu Morena oa 
rona. Lokoalo leeo la re: Mo malatsing 
a kajeno go bonetse motho, le kajeno 
o sa le teng, ke motho eo o thata le eo 
o lebosegang thata, ke Jesu Kresete 
leina la gagoe. Baheidene ba re ke 
moprofiti oa boammarure, mme barutoa 
ba gagoe bona ba re: ke Moroa Modi
mo. Kreste eo o tsosang basui, o fodisa 
dikooa le baloetse. Ke monna eo maleele, 
eo montle go lejoa, o na le sefatlhego 
se sentle rure, o tumile le ka bontle joa 
gagoe. Mang le mang eo o mo lebang 
oa mo kgatlha, mme o a tshabega. Mori- 
ri oa gagoe o montsho o thathagane 
(curled) o o kame magatla, o thubile 
tsela mo gare ga pliogo jaaka kafa 
mokgoeng oa Banasarini o na le phatla 
e ntie e e koa godimo. Sefatlhego sa 
gagoe se sentle ka mokgoa o o galcga- 
matsang, ga na bonyadio bope gope, o 
mo soanyana. O ditedie tse dintsho, 
jaaka moriri oa gagoe, di kgotlhagane 
mme ga se se seleele, se thubegile ka 
bogare. Matlho a gagoe a batlile go 
nna matala (blue-grey) a a phatsima.

Seemo sa gagoe o tlhamaletse a re: 
»Tu Mabogo le diatla tsa gagoe o a 
babatshega o dikgoka. Ha a bua, ga ke 
a bua mafoko a mantsi. Ha a omana 
o a boitshega, mme fa a laea, a kgalema, 
gona o dira ka lorato. Mme lefa a itu- 
metse jang le jang; gona o itshoara senna.

Gaa eo o kileng a mmona a tshega; 
fela fa e se go lela. O na a phala batho 
botlhe. Batho ba ba dirang ditshoantsho 
tsa ga Jesu kooteng ba itse Buka eeo ea 
ga Lentulus.

Bontle joa gagoe bo no bo opelloa 
ke lorato loa gagoe —

IS1TUNYWA.
Koranta ea Setebele ea Ma Luthere. 

Kokeletso 161, 7: Mo tutnelong ke la 
sepela,

Ke tla soa le rao turn el on g.
Ka maitlho a ke tlaa iponela, 
Mmuluki oa me godimong.
Ke tlaa nna ka bosakhutleng, 
Moitsheng kedui mo Kresteng.

laitiso.
Se Moruti o tshoanetseug go se 

dira.
Phitlho ea sekriste e tshoanetse mo 

mokristong mongoe le mongoe, eo o sa 
ntseng a ise a ke a latofadioe ka sepe 
kgatlhanong le taolo ea Modimo ka 
boleo jo bonatshegileng mo matlhong 
a phuthego ea bokriste. Mme foo fa 
phupung moruti ga se mosekisi oa mo- 
tho eo o suleng. Le gona ga a kitla a 
galaletsa ditiro tsa mosoi tse o di dirileng 
ka a sa ntse a tsliidile go bolelela phu
thego gore ke tsona tse di ka mo tsenyang 
ka kgoro ea legodimo. Gonne ga re ka 
ke ra bolokoa ka ditiro tsa molao. Mme 
bogolo re tshoanetse go bolokoa ka 
tumelo ea nnete. Mosiami o tshela ka 
tumelo. Barom. 1, 17, ka gongoe motho 
o ka nna le ditiro tse di molemo fa 
pele a batho ba le bantsi ea bo ea nna 
motho eo o tlotlogang ka ntlha ea di
tiro tse batho ba di bonang ka matlho. 
mme mo teng ga pelo ea gagoe e le 
phiri e e gagolang. Motho o leba se se 
fa pele ga matlho a gagoe mme Jehova 
ene o leba pelo. 1. Sam. 16, 7. Fa 
phupung modiredi o na le go supa se 
o se bonyeng kaga mosoi ka bokhu- 
tshoane ha e ne e le se se molemo 
gongoe se se bosula se o se dirileng ka 
a sa ntse a tshedile. Mme bogolo se s;: 
tshoanetse go utloala ke thero ea lefoko 
la Modimo go kaela batho le go ba kgo- 
tshatsa, le go supetsa batho tshiamololo 
ea bona e e leng kgatlhanong le taolo 
ea Modimo ka ntlha ea boleo. Gonne 
rotlhe re tshoanetse go bonana fa pele 
ga senno sa tshekiso sa Jesu Kriste 
Morena oa rona, eo o leng Kgosi ea di- 
kgosi le Morena oa barena. Mongoe le

mongoe go tlholoa kafa ditirong tsa 
gagoe. Pon. 20, 11—15.

Gape le eona kgomotso e tla nna 
teng kaga mosoi oa bona; ebong ba- 
kriste, gore ba se butsafale jaaka batho 
ba lefntshe ba ba senang tsholofelo kaga 
tsogo ea basoi le botshelo jo bo sa 
khutleng, jaaka go koadiloe 1. Bathess.
4, 13—18. ke go itse lorato loa ga Jesu 
Kriste Morena oa rona (Job. 11, 38. 39). 
Mo go ene eo o mo ratileng ka a sa 
ntshedile, a tlaa mo tsosa ka thata ea 
gagoe le ka kgalalelo ea gagoe ea le
godimo le go mo naea botshelo jo bo 
sa khutleng.

Ga se phitlho ea sekriste e p ka 
tsenyang mokriste ka kgoro ea legodimo. 
Mme se ke nang le go re gorosa koa 
legodimong ke tumelo ea nnete e e nang 
le maungo a a monate mo pelong, le mo 
tsamaang oa bokriste, jaaka Paulus a re 
supetsa kaga maungo a Moea oa boitshe- 
po a a tshoanetseng go aga mo pelong ea 
mokriste. Lorato le boitumelo le kagiso 
le bopelonomi le molemo le tumelo. 
Bagal. 5, 22. 23.

Tsa fyiono.
Re ne re lebeletse jang go tla ga pula! 

Mme le ha maru a kgobokanye ka gantsi, 
e ne ea gana go na. Ra fegeloa mo mo* 
goteng o o boitshegang, mme batho ba 
ba tsofetseng ba na ba re, ga ba ise ba 
bone kSmelelo e ntseng jaana, Ra utloa 
kaga dipogiso tsa diphologolo ntlheng 
tsotlhe; ga toe di sule ka diketekete. Mme 
Ene eo o ka laolelang maru, o re utloet.se 
botlhoko. E sa le ka tshimologo ea Sedi- 
mothule, pula e ne ea na koa la koa. 
Le gale mono Borobalo re tshotse pula 
ea utlha ka 14. Sedimothule, ebong pula 
e e ka lemisang batho. Jaanong ba sa 
ntse ba ka leka go jala mmopo o mohi- 
bidu. A go bakoe Morena!

Mogote le komelelo di ne di sa kga- 
netse masomo a batho ba basoeu go 
iketleletsa tlhopho e kgolo, e e tla dirafa- 
lang isago. Batshegetsi ba Mmuso le ba 
ga Dr. Malan, ditsala tsa Maesemane le 
tsa badiri-botlhe ba ralala lefatshe lotlhe, 
ba opa dipitso, ba bolelela bautloi, se 
ba tlaa ratang go se ba direla, ha ba

ka tlhophioa. Mine go tshoana ekete leso- 
mo la Mmuso le tla fenya gap§.

Tlhogo eaditona tsa rona, Gen. Hsrtzog, 
o paletsoe ke go thusa mo kganyeng ea 
tlhopho. Ba re o tshoeroe ke men6, mme 
dingaka di mo kgoreletsa, tsa mo laolela, 
gore a ithekegele. Kana — o fetile di- 
ngoaga tse di 70.

Go budiloe jaanong Lekgotla le legoSo 
la Babaso. Ditona tse pedi tsa Mmuso, 
Gen. Smuts le Motl, P. Grobler ba du- 
medisa Lekgotla, mme ba kaela baemedi, 
gore ba gakololane ka botlhale. F§la 
monnasedulo ke rnotho eo mosoeu. Mme 
baemedi ba na le thata ea go gakolola 
Mmuso kaga melao eotlhe, e e tlliome- 
loang babaso. Kea solofela ke botsoe- 
lelopele jo bogolo! Dikgato tse dingoe 
di tla latela.

Lefatshe la rona ke lefatshe la di- 
tshoenyegS tota! Komelelo e ise e fete, 
re utloa, ha boloetse jo bo bosula joa 
diphologolo, jo bo bidioang pobolo ea di 
nao le joa meiomo (foot and mouth disease) 
bo tsenye Transvaal koa Barberton, bo 
tsoa Portuguese Oos Afrika. Dingaka di 
tsoetse lefatshe le, mme motlha mongoe 
pobolo e e sa ntse e ka tshoara lefatshe 
lotlhe la rona.

Ka go no go sena mafulo, dikgomo 
dia bopama, mme tlhoatlhoa ea nama e 
godile thata, le ea bupe joa senkgoe e 
tlhatlhogile. Le gale ga go na tlala, ka 
mmopo o montsi o sa le gona. Mme ka 
re sa kake ra lebelela thobo e e lekanang, 
Mmuso o thibile gorekisetsa mmopo koa 
ntle ga S. A.

Ngoana oa moruti mongoe oa rona, 
Mor. Theo Muller (mothusi oa batho) o 
bolailoe ke setabogi sa gagoe gaufe le 
Putfontein, Dist. Lichtenburg. Leotoana 
la setabogi la koa morago le ne la thu- 
bega. Sa pitikologa, mme a oela koa 
tlase ga sona, a soa ka bonako. E ne 
e le modiredi oa Mmuso koa Lichten
burg le koa Zeerust le koa Hamanskraal. 
Babuisi ba bantsi ba tlaa mo gakologeloa 
ka tebogo. Rragoe e ne e le Moruti 
Chr. Muller, eo o diretseng diphuthggo 
tsa rona koa Dimao le koa Bodibe le 
koa Bethel.

Tsa Lefatshe.
„Kagiso mo fatsheng!" Taetso e e ne 

ea utioala gap§ ntlheng tsotllie tsa ie- 
fatshe. Mme ba ba e reetsang ba la kae? 
Mafat^he a mantsi a tletse me dumo ea 
dintoa. e le dintoa tsa di boitshegang. 
Le mono S. A.ditomologanyo tse di masoe 
di gona. A re tshoanetse go belaela 
Lefoko la Morena? Le go ka! Kagiso 
e e fetong tlhaloganyo eotlhe e mo di- 
pelong tsa bona, ba ba diregileng ba- 
tlhanka ba Kgosi ea kagiso, e bogosi 
joa eone bo eseng joa lefatshe. Lona 
babuisi, a lona lotlhe lo na le kagiso 
e e jalo?

Ga go na kagiso epe mo lefatsheng 
la Tsiiia. Ntoa e tuka jaaka niolelo o o 
senyang dilo tsotlhe. Mme le ha Batsina 
ba iphemela ha bopelokgale, ba fentsoe 
thata ke Bajapani, mme ba buseditsoe 
morago thata mo lefatsheng la bona. Ba 
latihegetsoe ke motso o mogolo Sanghai, 
ba sena go o tlhabanela dikgoedi di le 3. 
Gape Bajapani ba tshoere o mogolo 
Nanking. Mme Batsina ba gana go inela 
ba sa kgomaretse molaodi eo mogolo oa 
bona Tsiang Kai Tsek. Mme ga re ise, 
re itse go re a Bajapani ba tlaa ba 
gatelela fa fatshe. Bajapani ba galefi- 
sitse thata merafe e mengoe, bogolo Eng
land le Noord Amerika. E, ba noeditse 
mekoro e mengoe, ba bolaea batho ba 
mafatshe ao. A Mothatieotlhe a kgao- 
bofatse baganetsi, gore go se nne ntoa 
ea ba botlhe!

Ditlhabano koa Spania di kganedi- 
tsoe ke serame, le ha di sa didimalele 
rure. Mokoadi mongoe a re: Gen. Franco 
ga a na dibolao, ga a na madi. ga a na 
batlhabani ba ba lekanyeng. Le mororo 
baba ga ba agisanye sepe. A ditan di 
ka tshoana le batho ba ba ilanang?

Lefatshe le lenye la Holland le tshoe
roe ke khutsafalo. Mogatsa moroadiaoe 
kgosigadi, Prins Bernhard, o batlile o 
bolailoe mo setaboging sa gagoe. Jaa
nong boboko bo tsikiiitsoe thata. Prinses 
Juliana, eo o neng a nyaloa ke ene ka 
Firikgong, o sala fa go ene mo ntlong 
ea baloetse.

Tshenyego e e tlhomoiang pelo e oetse 
mo lefatsheng la Skotland. Tshutshu-

magala e e bofefo e ne ea itsenya mo 
setimeleng se sengoe bosigo bo bo tsididi. 
Ga bolaoa koa godimo ga 30, mine bantsi 
ba koenesitsoe. A re ipaakantse go kga- 
tlhantsha Je mosekisioa rona gompieno?

Sengoe se se itumedisang ke se: 
monna le mosadi inongoe oa Maesemane 
ba tlogela England ka sefofi, i>a bolola 
ka Mandag, ba fofela koa Kaapstad ka 
malatsi a le 2, ba ikhutsa gona ka Woens- 
dag, mme ba gorogela gae ka Saterday! 
Kana — a ga se loeto lo lo bonalco?

Se sengoe st* se gakgamatsang ke 
se: babotlhale ba le 4 ba Barussia ba fofefcse 
koa Noordpol mo Leoatleng la serame 
go tlhotlhomisa dilo tse di koa teng. 
Metsi a serame (ice) a thubeg°, mme 
jaanong diganka tse di tsamaea mo ka- 
beloiig e e nye ea serame mo leo;;tleng 
le le tsididi bogolo. Go thata go ba 
boloka; mme Barussia ba leka go tla go 
bona ka mokdro, o o ka illubar - netsi 
a serame a makima. K  K.

Kay a Mokoalo oa Setsoana.
Go fetile dingoaganyana re lit e re 

na lu mokoalo o o tlhomameng oa go 
koalo Setsoana; ebile re itumelel; mo
koalo oo, ka goune o no o lebagane le 
modumo oa go bua Setsoana, le ha mo 
mafo'rong a mangoe re ne re iso re 
tlhomamiseditse rur-.', gore a tlaa koa- 
loa jang.

Jaanong erile ka di 28 Mcranang 
1937 ga opyoa pitso koa Johannesburg 
ea go akanya mokoalo oa Setsoana. Ga 
akangoa go re: go molemo, ha go ka 
tlfaomaiaisioa mokoalo o le mongon, o 
o tlaa rmogeloang, o dirisioa mo :nafe 
long ; otlhe a kopano ea S. A. Ba bile 
ba kgona go dira jalo. Jalo go snnologa 
jaanong dibuka tsotlhe tsa diko'o, tse 
di geiLioang seSa di tshoanetse koa- 
loa ka mokoalo o o dumeletsoeat?. Le 
gale dibuka tse di setseng di koadiloe 
ka mokoalo oa pe!e, di tlaa nne di diri
sioa mo dikolong go ea 1941.

Tumelano eeo e khutlisitse tshoa- 
nologo ea go koala Setsoana; jaaka 
rona Ba-Hermannsburg le Ba-Berlin 
ga re koale jaaka Mo-London le Ma-

Wesele. Le gale rona ga re itumele kaga 
mokoalo o o arnogetsoeng go nna ona. 
Re boifa go re o tlaa senya bontle joa 
puo ea Setsoana. Mme ka ba ntlheug 
ea rona e le ba se kae fela mo 
pitsong eeo, ba re fenya, ha go tlaa ba- 
loa mantsoe a bona ba ba dumelelang 
mokoalo o mosa. Jalo le rona re tshoa
netse go ithuta mokoalo oo le go o 
tlhokSmela. Re tlaa leka go o dirisa 
go simolla ka Mosupatsela o tlang.

Ke jaaka, ha re tshoanetse go dirisa 
»w« le »y« boeniong joa »o« le »e« mo 
mafokong a mangoe. Gompieno re 
koala re re: »kgomo ya me e ya g:ie«, 
boemong joa go re: »kgomo ea me e ea 
gae«. Gap§, ha re dirisa »w«: »ngwana 
wa me o a vva«. Pele re ne re koala: 
»ng\vana oa me o a oa«. »Tsamaea* o 
nna: »tsamaya«; »oena« o nna »wena«; 
»s« ha o beiloe sesuponyana koa godi
mo »s« ke »sh«, jaaka re re: »sesabo«. 
Mme sesuponyana reo ga se tshoane le 
sa »e«; se menogile. »0 « o koaloa ka 
tlhaka e kgolo, ha o kaa »cena«; jaaka 
ha re koala: »A O t=?ogile?« Gape ha 
»o« o bua kaga Mudimo: Modimo O 
bopile iefatshe. Eb’le re ba mothalo- 
nyana godimo ga »o« < o go o farologanya 
lo »o«, ha o bua le Modimo mo thape- 
long, o re: »Modimo, O rra rona«. 
Ha »o« o kaa mothu eo sele, o koaloa 
ka tlhaka e nnye a sona mothalonyaua; 
mme ha »o« oo o cm*; mo tshimologong, 
o koaloa ka mothalonyana, go o farolo
ganya le »o« o u buang kaga oeua; 
jaaka ro botsa re re: O kae? ke go 
re: oena O kae; g>ngoe: O kae? ke 
go re: Ene o kae. Mor.

Leeto la iorulaganyi
go ea koa Ouitsfand !e go boa.

Babuisi ba Mos. tsela! Le tlaa ga- 
kologeloa, ha ke le solofeditse mo Mos. 
tseleng oa mal6ba, go re ke tlaa le tlo- 
tlela kaga leeto, le nkileng ka le §ta.

Se se ntsamaisitseng mo leetong le 
ke lengalo la me. Ke ne ka kopa bao- 
kamt-di ba Kopano ea rona, gore ba 
nkgolole dikgoedi di le 4 mo tirong ea 
me, ke ee go nyala koa Duitsland. Ba

ntefola go dira jalo mo dikgoeding tsa 
June go ea Septomber.

Jalo ka tloga mo Bethel ka bokhutlo 
joa Motshoganong, ka eoo dumedisa ba- 
golo ba me koa ga Mmakan, ka ba ka 
tsoel^la go ea koa Natal go dumedisa 
tsala e ngoe ea me, Mor. D. Henneke, 
eo o rut,ang Ba-Zula. O ne a nkopile 
jalo, ka gonne ke ne ke tlhola gantsintsi 
mo tlung ea bona, re ntse le koa mo- 
seja, re ithuta boruti.

Go tloga koo ka eoo dumedisa Mor. 
mogol. W. Wickert koa Empangweni, eo 
e neng e le gona a gorogelang koa Natal 
le bantlo ea gagoe. Le gale bana ba le 
4 o ne a ba tlogetse koa moseja, ka ba 
bangoe ba ne ba setse ba tsena dikolo 
tse di tsoeletseng, ba bangoe ba setse 
ba le mo tirong. Mor. Dir. Wickert a 
nnela molaetso oa go dumedisa mmagoe 
eo o santseng a tshedile koa Duitsland 
le go dumedisa diphuthego tse di koa 
teng.

Ka namela setimela se se fologelang 
koa Durban e le bosigogare; ke na le 
mosadi oa mosoi Mor. Peters, eo o kileng 
a ruta koa Tlokoeng le koa Jeriko; a 
etela Duitsland go ea go bona kgantsa- 
diagoe. Be bile ra goroga mo Durban 
mo mosong, e ka nna ka 8. Mo tseleng 
go ea koa teng, ra bona lefatshe le le 
gakgamatsang. Ka e le lefatshe la di- 
thaba, setimela se tie se sutlhe thaba 
fela; go epiloe phatlha e tona, go beiloe 
ditshipi fa fatshe, mo setimela se tsa- 
maeang teng. Diphatlha tseo di bidioa 
»tunnels« ka Reesemane. Kana o ka 
tshoga, ha o tsena mo go eona; go fi- 
fale, tlale mosi la mosidi, ha o sa tsoala 
fenstere; ha o tsoa ka koale o bona 
lefatshe le sele; gongoe pele o sa bone 
letsatsi, ha koale o bona letsatsi. Jalo 
ra fitlha koa Durban. (A sa tla.)

Karabo le Potso ea Beibele.
Kara bo ea potso ea Mor. J. Matlha- 

ku mo Mos. Ts. oa Phukoe-Phatoe Ice e: 
Leina la motsomi eo o boganka ke 
Nimrod. O ne a busa metse ea: Babele, 
Ereka, Akada le Kalene mo lefatsheng la 
Shinara. Go koadiloe mo Genese 10, 8—10.

Baarabidipotso ke Eva Sepeng, P. O. 
Bethanie, Tvl.

J. R. Jonas, Box 1391, Joli’burg.
H. Radise, 94, 7th. Avenue, Maraba- 

stad, Pretoria.
Potso engoe ke e: Bogosi joa Ba- 

israele bo ne bo tsoa magosi a le 
mabedi ebong joa Israel le joa Juda. 
Bongoe le bongoe bo na le dikgosi tsa 
jona. Jaanong dinkgosi tsa bofglo tsa 
bogosi bongoe le bongoe e ne elebo mang? 
Di thopiloe ke dikgosi tse fe tsa bahei- 
dene? Go koadiloe kae? Arabang di- 
polso tse 3 tse. _____ Mor.

TfSioatShoa ea Marka.
Johannesburg.

Mmoopo o o motala 10/0— 11/0.
Mabele 11/6— 12/6.
Mafura a mashi 0/10— 1/1.
Lisamole 2/9—3/2. Likalkune 3/0—9/9. 
Phare 0/8—2/9. Lioie 2/6—5/5.
Granadillas 1/3—1/11. Ligoete 2/6—5/6. 
Maphutse 0/9— 1/5. Lierkisi 1/6—9/0.
Tefe 1/9—5/0 100 lbs. Korong 20/3—23/0. 
Liuaoa 7/6— 13/6. Makoele 6/0—9/6.
Liapole 12/0— 14/0. Lisuurlamune 2/6—3/5. 
Lilcoko 1/6—2/0. Litomati 1/6—2/7.
Lucerne 2/6—4/3. Liguava 0/6—1/1-
Cabbages 1/6—4/6. Mae 0/6— 1/0.
Cauliflower 1/0—3/8. Lipilipili 1/3—2/2.
Grapes 1/6—2/3. Cheese 0/11— 1/0. 
Peashes 1/9—2/2. Mangos 1/4—2/7. 
Pineapples 1/0—1/5. Papaws 1/2—4/2.________

D ikoalo ! D ikoald !
Ba ga etslio! Ke lo itsise, ha ntlo e kgolo 

ea polokelo ea dikoalo ea rona e le 1110 T L H A -  
B ANE .  Romelang Moruti Th. Bodensta'b, 
P. O. Box 76, Rustenburg madi ka Postal
Order gongoe ka distamps, mine o tlaa lo romela 
dikoalo tse lo di batlang. Tlhoatlhoa ea tsona

1 Tlhoatlhoa: ICa pos6 :
Harpe ea Sekolo (tsa linoto) . 3/0 3/9 
Harpe ea Sekolo „ „ . 3/6 4/3 
Harpe (mafoko feela) . . . .  2/6 3/0 
Harpe „ „ . . . .  3/6 4/0
Halleluja No. I .......................... 4/0 4/6
Halleluja No. II & III . . .  6/0 6/9 
Halleluja No. I, II &  III . . 8/0 8/9 
Halleluja No. IV (Limarche) . 4/6 5/0 
Testamente (Kgolagano e ncha) 1/0 1/6 
Testamente (letlalo le le thata) 2/0 2/6 
Bibele ka poso 3/3, 6/3 & 13/0
liibele ka litlhaka tse li kgolo 4/9, 8/9 & 13/3 
Lithapo tsa viole E 1/-, A 1/-, D 6d., G 6d. 

ka poso.
Eo o romeloang tse li ntsi o tlaa fokolelioa 

tlhoatlhoa.
Th. Bodenstab, Moruti.



Batlang bo go si joa Modimo le tshiamo ea ona pele, 
— mme dild tsotlhe lo tlaa di okeledioa. Math. 6, 33. —

j 1QOQ | Mosupatsela o ■bonala gangoe mo dikgoeding di le pedi. 
s : Tlhoatlhoa ke 31• ka ngoaga. A le mongoe o rekoa ka 6d.n an o■■■■■■■■■■■■

Morulaganyi ie \ Moruti Ch. Meyer, P .O . Bodenstein, Dist. Lichtenburg, Transvaal.
Moamogedi oa tefo k e : /  6
Kgatiso ke: Hermannsburg Mission Press, P.O . Moorleigh, Natal.

No. 3/4 (285/86). Mopitlod - March. 
Moranang - April. Ngoaga 25.

Mhago.
Kakanyetso ya Barom. 14,9: ’’Gonne 

Kreste o na a wa, a tsoga, a ba a tshela ka 
ntlha ya moo, gore a nne Morena wa batshe- 
di le basoi.”

”Rola ditlhako tsa gago mo dinaong 
tsa gago, gonne helo fa o emang gona 
ke mbu o o boitshepo.” Ekes. 3, 5. Mo
dimo o laolse Mose jalo ka o mo ipo- 
natsa, gore a goloie batho ba ona mo 
botlhakeng jwa Pharao. Mogolodi wa 
rona. yo o re golotseug mo botlhankeng 
jwa Satan le jwa boleo, rea mo itse, 
mme re dumela mo go ene. Ka go ika- 
nya le go ineela Jesu go lopiwa, gore 
re role ditlhako tsa boleo, ka gonne le 
rona re ema mo helong ga boitshepo 
gompiycno. Rea ya Gologoteng. ”Bo- 
nang rea ya kwa Jerusalem” etc., kwa 
Jesu o re tshololetseng madi a a mole- 
molemo le a a boitshepo a gagwe gona, 
gore a nne Morena wa batshedi le basoi.

Jesu ke Morena oa batshedi le basoi.
1. Ke Morena, gonne o soetse dibe 

tsa batho. A Kreste o na a sa tshoa- 
nela go boga dilo tse? Ev. Luc. 24, 26. 
Kreste o na a botsa barutwana ba ga
gwe jalo ba ba yang kwa Emmaus. 
Rra Jesu o ikaeletse mo tshimologong 
ya lefatse go golola batho botlhe ba 
boleo ka loso la ga Kreste, gonne ’’tuelo 
ea boleo ke loso.” Barom. 6, 23. Ka 
moo Morena o soetse dibe tsa rona.

Ebile Modimo o solofetsa batho mo kgo- 
laganong e e kgologolo go ba romela 
Mmoloki, eo o kgobiloeng serethe ke 
n6ga ka letsatsi la loso la gagwe mo 
sefapanotig, gore e kgobe tlhogo ya 
yona. Mofoko a le mantsi a supela go- 
ngwe kaga dipogisfi t-a Kreste. Bala 
tl he Ps 22; Jes 53. "Yaaka Mose ona 
a tlhatlosa noga kwa garenganaga le 
morwa motho o tshwanetse go tlhatlosi- 
wa jalo etc. Ev. Joh. 3, 14. 15. Kreste 
e tshwanetse go bogisiwa jalo, gore di- 
kwalo di diragale.

Mo motlheng wa botlalo Modimo o 
buile le Morwa ona, a re: Morwaka, ya 
teng kwa bathong ba e leng ba loso le 
thogako, mme petso o e sikare. Morwa 
a re: E, Rra ka pelo yotlhe; E, bokete 
kwa bo rwala. Mme thato ya ’go yona 
e, ke rata gore e diragale.” O na a 
utlwa go ya losong; e, go ya losong la 
sehapano. Jalo a rata go swela dibe 
tsa rona. ka gonne ga go ope yo mongwe 
ha e se ena fela Jesu Krgste Morwa 
Modimo, yo o nang a ka kgona go re 
golola ka madi a gagwe le go lefa mo- 
lato o mogolo wa maleo a rona. la yo 
o leng motho rure, gore a re bogisediwe 
le go re swela, gore jalo a re ruanye 
le Modimo.

”Moa wa me, au, wa reng ga lorato 
le legolo,” gonne Monna wa botlhoko o 
ntiretse jalo ka dipogiso le loso la gagwe. 
Nna le dibe tsa me di tsiseditse wena

Jesu tlalelo, kgolego, dipetso le tshoe- 
nyego ya loso kafanong. A go bakw§ 
a go lebogwe Morena, gonne o re batle- 
tse moemedi wa thogako jaaka go kwa- 
dile go toe: ”Go rogilwe mongwe le 
mongwe yo o pegilweng mo legonyeng'’ 
Bagal. 3, 13. Sefapano le thogako di 
mm6go fela. "Mme rona, re rera Kreste 
yo o bapotsweng; ke kgopiso go Baju- 
da le bosilo go Bagrika.” Le ha go 
ntse jalo go tswa tshegofatso e e kgolo 
mo fapanong, e e reng: ’’Boitshwarelo, 
boitsh warelo,” kgotsa ’’thoango, thoango!”

Motshediganyi wa rona o na a si- 
kara boleo jwa rona; ka ntlha ya moo 
Modimo o re balela tirelo ya gagwe. 
Jaanong ga go nna kgang gare ga 
Modimo le badumedi ba nnete. Seha- 
pan6 sa Krest§ k§ sepalamo se ka sona 
re tlaa tlhatlogelang kwa legodimong. 
Kana masego aotlhe a mo go sona mo 
botshelong le mo losong la rona. 
’’Ammaarure, ammaarure, o tlaa nna le 
nna mo Paradiseng.” Ev. Luc. 23, 43. 
Modumedi mongwe o leba Jesu hapa- 
nong ka sel’lo sa pelo, mme a re: ”0  nti- 
retse jalo — mme nna ke tlaa go direla 
ka eng?” O nne wa gagwe go tshela 
nae le go mo direla, gonne ene ke 
Morena wa gago, yo o go swetseng, a ba 
a go tsogela.

2. Kreste k& Morena, gonne o tso- 
getse tshiamd ya rona. O tsogile! 
Moitshepi ga a kake a bona go bola. 
Modimo o amogetse tshupela ya Mope- 
riseti o mogolo wa rona; seo se se ka- 
netswe kwa legodimong ka tsogo ya 
Morena. Le Iona lefoko la phenyo le 
builwe ke Kreste, a re: "E weditswe!” 
Thekololo e kgolo e teng ya ditshaba 
tsotlhe. Mme ha Kreste a sa tsosiwe, 
jalo tumelo k6 lefela, mme lo sa le mo 
dibeng tsa Iona. A re itumeleng, gonne 
Mopenyi o re abela thopo ea gagwe 
ebong kgololo mo dibeng lo mo losong 
le mo thateng ya ga Satan. Rure o 
tsogeletse tshiamo ye baleofi. ”Mang yo 
o sekisang? Kreste ke ena yo o neng 
a sule, e, bogolo yo o bileng a tsoga, 
yo le ena o mo seatleng sa Modimo se 
se siameng, yo le ena o re rapetseng.” 
Barom. 8, 34. Kreste, mmoloki wa rona 
o ha kae? O sule! Go lefifi fela ha

pele ga matlho a rona. Jaanong ga tla 
Modimo, wa mo tsosa, wa mo tshedisa, 
wa mo tsholela kwa legodimong, gore 
a nne Morena wa batshedi le baswi. 
Dibe di fa kae? Di fentswe ke ena. 
Ka moo Kreste o tsogeletse tshiamo 
ya rona, gore re gomodiwe, ka gonne 
ga toe: ”Kagis6 a e nne Ip Iona!”

Re ka swa kagisong. "Loso le me- 
ditswe ke phengo. Loso lobelela la gago 
lo kea? Bobipo, phenyo ea gago e kae?” 
1. Bakor. 15, 55. Mme a Modimo o itu- 
melelwe, o o re neileng phenyo ka Jesu 
Kreste. Botshelo jwa Kreste ke ywa 
rona ka tnmelo. ’’Jo o dumelang mo 
go nna, o tlaa tshela, le fa o na a swa” 
etc. go builwe jflo  ke Morena. "Mine 
loso lo ka ntira eng, le ha lo le botlho- 
ko? Ka tnadi a a elet&eng, ke tlaa na 
le poloko. Gobane foo mo boketeng, 
o tlaa nketel’lapele teng go ntshiamisetsa 
tsela. Le ha ke tsena ditekong, ke tlaa 
itshwarel’la mo pelong ka wena Jesu 
fela.”

Gape Kreste o re golotse mo thateng 
ya ga Satan, gonne go tsogile ene yo 
o lomilweng ke noga. ”Mme noga e 
gaketse jang ka Kreste a e gata! Ja 
nna e e tlhabanang ka maano le ka 
thata! E mo lomile seretheng, mme ene 
jo o re swetseng, o e kgobile tlhogo.” 
Mogolo wa lefatshe o sekisitswe. Re 
tlaa mo itatola jaanong, gonne ka tshi
amo ja ga Kreste, ga nke a bona thata 
ep§ go re tshwenya. Le gale lo se le- 
bale lefoko la Morena ha a re: Disang, 
mme lo rapele! — Wena le nna re tlaa 
tshelela re soelela Morena wa batshedi 
le baswi, gore re nne ba gagwe jaanong 
le ka bo se na bokhutlo! L. J.

Sesabo.
Go swela lefatshe.

Mo ngw'ageng wa makgolo a le man§ 
morago ga botsalo ywa Morena go ne 
yo tshela mo motseng wa Aleksandera, 
o o leng motse mongwe wa h fatshe la 
Egepeto, moruli mongwe ebon Makarius, 
yo o neng a le molaodi wa baphelanosi. 
Jaanong letsatsi lengwe morutwana mo
ngwe wa gagwe a mmotsa, a re: »Go

swela lefatshe ke go reng?« Moruti a 
mo raya, a re: »Morwaka, re ne re fi- 
tlha makaulengwe wa rona Eutigus 
jaanong jaana.« Ya kwa phupung ya 
gagwe o mmolel’le bosula botlhe, yo o 
bo itseng le yo o utluileng kaga bona. 
Morutwana a re: »Eutigus o sule.« Foo 
Eutigus a mo ra a re: »Ya fela, mme 
o dire yaaka ke buile.« A tsamaya. 
Erile ka a boya, moruti a re: »Eutigus 
o buileng?® Mme a mo araba, a re: 
»Ga a bue sepe, o sule, Rre.« Edira 
gona a mo arabang a re: »Ya kwa 
phupung ya gagoe gape, mme o bue 
molemo ollhe o o itseng, o o o utluileng 
ga ona.« Morutwana a dira jalo. Ka 
a sena go bowa, Moruti a ba a mmotsa 
a re: »Eutigus o naa go rayang?* 
Morutwana a re: »Ga a bue sepe, o sule.« 
Moruti a ba a mo raya a re: »Ke s6na 
se se reng, kaiwang, ha go toe: go 
swela lehatshe.«

Ke sona se se batlegang mo go rona, 
ba re yang kwa Golegota. Go swela 
lefatshe k6 go re: Re se utlwe lefoko 
la lefatshe le le re kgatlhang kampo e 
le bosula jwa lona, kgotsa e le molemo 
wa lona. Mme re utlwe lefoko la ga 
Morena le le builweng ke ena mo sefa- 
panong, le gore re tsholela taetso e ya 
boitumelo mo dipalong tse rona kaya 
tsogo ya gagwe ka tshegofatsS ya 
Morena. L. J.

Tsa Mission.
Dikopano tsa baruti ba thuto ya 

Lutere mono Transvaal kana di tharo. 
Ke ya Berlin le ya Hannov. Freechurch 
le ya rona ya Hermannsburg. Re utlwa 
go toe Mor. J. Schnell wa Kopano ya 
Hannov. Freechurch kwa Botshabelo, 
P. O. Bodenstein o rata go ikhutsa mo 
tirong ya baruti kantlha ya botsofe 
gagwe. Jaanong go goi’ogile moruti 
yo mosa, yo o tlaa tsenang mo mannong 
a gagwe; ke Mor. Walter Bast. O tswa k w a  
Doitsland; o tsene mo S. A. ka Oktober 
1937; ebile o setse a le kwa Botshabelo 
go ithuta puo ya Setswana teng. A 
Modumi mo tshegofatse, gore a bone 
go ithuta puo ya Setswana sentle le gore

a itum§le go nna mo phuthegong ya 
Botshabelo.

Mor. H. Liissmann wa kwa ga Maloka 
o refolotsoe go etela Doitsland. Koo 
teng o tlaa simolla loeto lwa gagwe ka 
di 11 tsa April; a ya go palama sekepe 
kwa Cape Town ka di 18 Moranang. O 
tlaa emelwa ke monatshana E. Lange mo 
phuthegong, go ya a ba a bowe kwa 
Doitsland. O ya le mohumagadi le 
ngwana eo mmotlana wa gagwe. Re 
tlaa ba felegetsa ka dithapelo tsa rona; 
re rapela Modimo, gore o ba boloke mo 
tseleng go ya le go bowa sentle.

Tsa Mono.
Monna eo mogolo bogolo mo lefa

tsheng la rona ke moemedi oa kgosi, 
Sir Patrick Duncan. Le ha a tswa kwa 
Skotland, o ka bidiwa motho wa S. A., 
ka o na a tshela mono ka dinyaga di 
le dintsi. O na a bula maloba Lekga- 
tla le legolo, le e leng la bofel6. Morago 
ga le go tlaa tlhopiwa le lesa. Baeme
di ba Bathobantsho le bona ba na ba 
bonala la ntlha mo phuthegong e kgolo 
e. A ba thuse ka thata eotlhe, gore 
tshiamo e buse mo lefatsheng la rona!

Komelelo e re tshwere gape mono 
Borobalo. Le ha re bonye dipula tse 
dinnye ka Firikgong le Tlliakole, le mo- 
roro masimo le tlhaga di sa le kwa 
morago thata. Mono bojang ga bo yo; 
mme ga re itse se diphSlogolo tsa rona 
di tla se fulang mariga. Le gale ga re 
rate go ngongoregaj aaka Baheiden, re 
re: »Re tla ja eng? Re tla ikapesa 
jang?« Re tlaa baa dingongorego tso- 
tlhe tsa rona mo magetleng a a thata 
a Morena; O tlaa di sikara.

Go na le pobolo e e boithegang, e e 
bidiwang Sekgoaripana (Smallpox) ke ba
tho ba bagologolo, mo metseng ea Ba
thobantsho ntlheng ya Johannesburg. 
Go setse go sule batho bangwe, mine 
ga re boife botlhoko jo bo thata jo jaaka 
pele. Gonne jaanong dingaka di na 
le molemo o o thata, o o tsengwang mo 
nameng ea motho ka lomao. E sa le 
dikgoedi dingoe bontsintsi bo tsengwa 
setlhare se.

Rure re tshoanetse go gakgamalela 
botlhale joa dingaka tsa rona. Ba fentse 
le pobolo ea dinao le tsa melomo tsa dikgo- 
mo ma botlhabatsatsing. Mme dipholo- 
g6lo tsotlhe tse di tshwerweng di 
bolailwe ke badiredi ba molao ka taolo 
ea Mmuso, o o tlaa lpfelang tsotlhe tse 
di sentsweng.

Re utlwa taetso e e itumedisang ya re:
letlole la Mmuso la tshologa gape jaaka 
ugogoia. Makgetho a duets we sentle; 
baseki le barekisi ba bonye lesego la 
bona. Mongwe le mongwe o na a ka 
bona tiro le dij6, ha a na a di batla fela 
ka pelo yotlhe. Kana — a go na le le
fatshe le lengwe, le le ka belafalang jalo? 
Ga ke dumele. A batho botlhe ba se 
lebale go leboga E ne, yo o fileng khu- 
mo le botshelo go fetisa selekanyo. — 
Tona ea letlole, Mor. Havenga, o rata 
go duela melato ya bogologolo ka ma- 
di a a setseng.

Tlhagiso e e tlhokegang e tswa kwa le- 
tlhaleng lengwe la rona, Prof. John 
Phillips. A re, ha batho botlhe, Basweu 
le Babantsho, ba sa kopane go boloka 
dikgwa le bojang jwa naga ya rona 
lefatshe la rona S. A. le tlaa letoga bo- 
gareganaga jaaka lefatshe la Kgalagadi! 
O re kaela thata, gore re neele masimo 
boikhutso le go fapanya dija 16, le go 
fokoisa palo ya diphologolo le go khu- 
tla go fisa naga. A batho ba tlaa utlwa, 
ha go sa le sebaka?

Kgosi ea Bagamangwato, Tshekedi 
Kgama, o tshwere bothata. Pele o na a 
seka le Maesemane go fem§la bogosi 
joa gagwe, mine o tlhaetse. Ngogola o 
na a tshwaretse go tlhala kgosigadi, ka 
o na a leka go lwela le go bolaya 
mtnagwe kgosi. Mme maloba ra mm6na 
mo tshekong gape, ka gonne dikgosana 
tse dingwe tsa gagwe tsa gana go mo 
utlwa.

Sefofi sengwe se segolo sa rona se 
deilwe ke logadima, se ntse e fofa. Mme 
le ha tladi e ne e tsena mo gare ga 
baeti, go no go sa bolawe ope, ebile 
Sefofi ga se a ka sa senyega.

Tsa Lefatshe.
’’Bonang, re tlhatlhogela kwa Jeru

salem!” Ke pitso, e e tshwanetseng go 
utlwala mo dipelong tsa rona ka diweke 
di le 6 tse re leng mo tsona. Ka 2. 
Mopitlwe re tsenye mo sebakeng sa dipogiso 
tsa Morena. A re tsamaeng le E ne, ba- 
buisi! Gonne re tshela mo lobakeng, lo
lo batlang basupi ba tumelo. Kerke ea 
bokreste e tlhaselwa mo mafatsheng a 
le inantsi, bogolo kwa Russia, fa diker- 
ke tsa bofelo di tswalwang teng. Kilo 
le kgalefo ya banyatsi ba Evangelio e 
godile thata ntlheng tsotlhe, mme go 
bisa go dumela ke mokgwa o a bontsi- 
ntsi A le rona re rata go tlogela Morena?

Ga re tlhole re utlwa ditaba tse di- 
ntsi kaga ntwa ea batho ba basetlha. Le 
ha go ntse jalo ba sa ntse ba tlhabana 
ka bogale jo bo tukang. Fela Bajapani 
ba tsenye thata mo botengeng jwa le
fatshe le legolo bogolo la Batsina. Ba 
leka thata go fepetsa mogogi eo mogolo 
oa BatSina, Tsiang Kai Tsek, gore a 
tlogele morafe oa gagwe, a nne moeki. 
Go ya gompieno ba tlhaetse. O na a 
itatlhela mo dihabeng, mme a iphemela 
botlhokabotlhanka jwa Batsina ka bo- 
pelokgale.

Kagiso e sa le lcgakala le kwa 
Spania. Le ha Gen. Franco a tlogelwa 
ke bathusi ba bangwe (bogolo Baitali), 
o na a kgona go fenya ntwa ea mmuso 
le go tshwara mot.se o mongwe o o ba- 
tlegang, Teruel. Ekete o tlaa leka ja a -  
nong go kgaoganya lefatshe la baganetsi 
mo gare le go Uhasela motse o mongolo 
wa mmuso, Valencia.

Morena A. Hitler, mogogi yo o esi wa 
Baduits, o dirile sengwe se se gakga- 
matsang gape. O na a romela tlhogo 
ya lefatshe la Austria (Oostenryk) lefoko, 
gore a tie. Erile a sena go fitlha a 
batla mo go ene, gore a dumalane go 
re: mafatshe a le 2, ebong Duitsland le 
Austria, a kopane ka botsalano, a tsa- 
mae mmogo. Jaanong re tshwanetse go 
tlhaloganya sentle go re: mafatshe a le 
mabedi a ke mafatshe a Baduits; a 
kgaogantsoe fela ka kilo ya baba mo 
sebakeng sa pele. Mor. Hitler o siam i- 
sitse molato ka go dira jalo.

Le gona kwa England go dirafetse 
sengwe se se batlegang. Molaodi wa 
ditona, Mor. N. Chamberlain, o na a 
ikgaoganya le mothusi wa gagwe, ebong 
tona ea dilo tsa merafe e m eng we, Mor. 
Eden. E le ka ntlhong? Ka gonne Mor. 
Eden a sa ikanye ditlhogo tsa Baduits 
le tsa Baitali. Mme Mor. Chamberlain 
o eletsa go leka go dumalana le bona 
le go baakanya kagiso e e ka salong.

Babotlhale ba le 4  ba Barussia, ba ba 
tlhotlhomisitseng Lewatle la Serame, ba 
golotswe jaanong ke difofi le mek6ro, e 
e ka thubang metsi a serame. Ba na 
ba tshela gona mo serameng dikgoedi 
di le 9, mme ba fenya dikotsi tse dintsi. 
Ke banna, ba ba sa itseng poifo.

Go tsogile kgang kwa India gape. Erile 
moemedi wa kgosi ya Maesemane a 
gana melao e mengwe ya ditona tsa 
Baindia, ba tlogela ditii’o tsa bona; mme 
ba gana go di tshwara gape. Tobekanyo 
e ne ya batla go nna teng. Mme Mo- 
rena Gandhi a leka thata go ruanya 
Maindia le Maesemana; mme mogogi eo 
o botlhale eo, o na a le segd; phefo e 
didimetse.

Bahollander ba na ba duduetsa thata 
kaga botsal6 jwa ngoana wa ntlha wa 
morwadie Kgosigadi Wilhelmina, Juliana. 
Ke mosetsana gape. A Bahollander ba 
tlaa buselediwa rure ke basadi?

E. K.

Loeto Iwa Morulaganyi,
go ya kwa Doitsland le go bowa.

Re ne ra fttlha kwa Durban mo 
mosong; mme e le Iona letsatsi le re 
tlaa palamong sekepe ka Iona. Re bile 
ra yo ipega mo Kopanong ba ba tsa- 
maisang dikepe, ra amogela lokoalo 
hva loeto (ticket); ba re bolella ha di- 
tlioto. tse re tsamayang natso, di setse 
di fitlhile kwa sekepeng.

Go tloga foo ra tana koloinyana e e 
gogiwang ke moiho. o ntse a taboga. 
Motho eoo o noa boitshega; a rwele di- 
naka tsa kgomo mo tlhogong; a tlho- 
metse diphofa mo moriring; a ikgabisitse 
ka megatla ya dikgomo; a bofeletse di- 
tshitshwana mo maotonglemomabogong, 
di tsamaa di re ting-tiring-ting-ting,

u tabogile. Ke tie ke ba utlwele botlho- 
ko, ha ke ntse mo karaking e e jalo. Ebile 
go nna mo go yona ga go monate. 
Koloi e tsamaya e ntse e kgotlakgotla; 
o batle go lapa molala.

Erile re tsena kwa sekepeng, ra fi- 
tlhela ba setse ba iketleletsa go tsamaya. 
Le gale go no go sa ntse go tlaa feta 
dinakonyana go ya ba tsamaele rure. 
Ba re isa ka mo teng ga sekepe, ba re 
bSntsha, fa re tlaa robalang teng.

Kana sekepe se se tshelang lewatle 
ke selo se se tonatona. Bolele e ka 
nna digato di le 75; mo gare di 25, mme 
e se segolo tota; kwa pele sekepe se 
nna se se sesane, se be se tswe ntlhana, 
gore se kgaoganye metsi ka bonako. Ha 
se thuma mo metsing, bontlha jo bo 
godimo ga metsi bo kana ka ntlo le 
bontlha jo bo mo matsing bo kalo. Le- 
tlalo la sekepe ke ditshipi fela. A mme 
jaanong sekepe a ha se dirilwe ka le 
ditshipi a se ka tsamaya mo metsing? 
Le gale! Go tshwana le ha o tsaya bata, 
e go tlhatswelwang masela mo go yona, 
o e ba mo metsing, ga e nke e nwela. 
Ebile ha e le e kgolo monna a ka nna 
mo teng, mme ga e nke e nwela. E 
nwela fela ha e na le phatlha. Go jalo 
le kaga sekepe. Mme sekepe ke se se 
tonatona. Ka mo teng go tshwana le 
ntlo e ntle. Go dikamore tse dintsi. 
Moo tse dingwe gvva jelwa; moo tse- 
dingwe batho ba ikhutsa; moo tse di
ngwe batho ba nna fela. ba goga mo- 
tsoko. Ha o ya kwa tlase, o fologa ka 
dikgato (stairs), jaaka mo dihoteleng tse 
di nang le diupstairs.

Mo sekepeng go mafelo kwa batho 
ba tshamekelang teng. Be itiisa ka 
tenny-eord, shuffle-board, deck-wits le 
ka tse dingwe. Ka mo tengteng ga 
sekepe go dimatshini tse di tsamaisang 
sekepe. Ke tse dikgolo; di feta entjene 
ea setimela gararo gongwe ga ne. K6 
tse di tsamaisiwang ka mafura (oli). 
Gape sekepe se tsoa dithoto tse dintsi; 
di tie di lekane di-goods-trein di le 5 
gongwe 6, e ntse e se sekepe se segolo. 
Ebile mo sekepeng go apeiwa jaaka 
mo dihoteleng. Dij6 di bolokwa mo 
mafelong a a tsididi, gore di se ke tsae 
bola. Metsi a re a nwang a bolokwa



mo ditankeng, tse di kwa tlasetlase.
Ke tlaa kliutla go lo bolella kaga 

sekepe. Ha nkabo ke le tlotlela tsotlhe, 
mafoka a kabo a sa fele. Fela kea re: 
Sekepe le ha e le se segolo se kgwedi- 
wa ka sekgwetso se se nnye (Jak. 3, 4). 
Se tsamaisiwa ke leowana, le le tshwa- 
nang le la motorkara, le le tsidifatsang 
matshini (propeller) ka mo teng. Ha le 
dikologa le kgarameletsa metsi kwa 
morago. Jaanong sekepe se ye kwa 
pele. Mme leotwana le le dirilwe ka 
tshipi e kima le e thatathata. (A sa tla.)

Maithuto.
Tiragald ya Morafe wa Bakwena.

Puso ya ga Kgosi Tsoku.
Ga diragala ya re ka Tsoku a ntse a 

roraa barongwi ba gagwe mo sechabeng, 
go ya mo motseng le mo metsaneng ba 
phutha dikgomo tsa mrnala o mokwebu 
ba di isa kgosing, etswe ebile ba se
ll yetsa batho dilo tsa bona; Ga tsoga 
ngongorego le sello se se botlhoko mo 
sechabeng; batho ba lelela dilo tsa 
bona tse di sengwang fela go sena 
molato; Bakwena ba be ba kgaogana 
ba tswa mapuka a mabedi. Sepuka se 
sengwe se 11a se re: Kgosi Tsoku o a 
re senyetsa. Se sengwe e le se se reng: 
K6 gona kajena go tseneng mpaloa 
yona kgosi sebele, kajeno gona dilo tse 
tsotlhe di tlaa siama.

Ba ba sa rateng puso ea mohuta 
eeo, ba name ba ithwala tlhwelotlhwelo 
ba ya go More; ba fitlha ba mo raya 
ba re: »Morena! Bolella kgosi Tsoku 
u re ra re: Ge a rata go nna kgosi ya 
rona, a re busa, a a latlhe tiro tse di 
bosula tse a di re direlang; a dire 
molemo. Mme ge go sa nne yalo, re 
tlaa mo tlogela motsegare re ya go 
busiwa ke ba bangwe.« Ka mapuka a 
mabedi ao, re b6na tiragalo ya seane 
se se reng: »Batlhowa motho ba kana 
ka ba mo rati.«

Morena More a tloga a na le banna 
bangwe ba bagolo, ba ya ba fitlha go 
kgosi Tsoku, ba mmelella tseo. Kgosi 
Tsoku ge a di utlwa yalo a tukela More 
bogale, a mo raya a re: U lefufa, u 
buisiwa k6 bopelotshetlha ba ’go; u sa

rate ge ke busa; me lefufa leo ke tlaa 
le khutlisa ka letsatsi le le lengwe! 
Ba tswa ba mo tlogela yaalo; a sala a 
rera yaka tau e konopilwe ke motho 
ka lerumo; a ntse a re: »Ke sa tloo 
ke lale ke bona, ge More a senke a be 
a nne a tlhaloganya ge e le nna kgosi 
ya Bakwena le ya gagwe.« Morena More 
a diragalelwa ke seane se se reng: »Ka 
tlhagolela seokana, sa re se gola sa 
ntlhaba.*

Ga diragala ka motsi o mongwe wa 
malatsi ao, basadi bangwe mo sechabeng 
ba utlwana, ba apaa mayalwa, gore ba 
ye go nesa morena More go mo thabisa. 
Kgosi Tsoku a utlwa go santse go ku- 
nkwa, a nna a ipaakanyetsa go senya 
morero oo Basadi ba apaa ba be ba 
budusa ba tloga ba rwala ba tsamaya; 
Kgosi Tsoku a roma mophato oa gagwe 
wa go ba lalela mo tseleng, ge ba fitlha 
ba ba tshwara, ba ba thubisa dmkgo 
tsotlhe tsa boyalwa, ba ba busa ba sa 
rwala sepe. Morena More ge a bona 
tseo a utlwa botlhoko gagolo, me a se 
ke a dira sepe.

Gabo ga tla ga diragala gape; ea 
re ka Tsoku le More ba na ba kgao- 
gane ka makgotla, kgotla la ga Tsoku 
le bidiwa la monnaneng, la ga More le 
bidiwa la monna-mogolong, batho ba 
makgotla a mabedi ao ba simolola go 
ilana, bogolo ba monnaneng ba ila ba 
monnamogolong mo go botlhoko. Ya 
re ka kwa monnaneng e le g6na kwa 
kgosing, ga bo go tlhabywa go jewa 
dinama tsa dikgomo ka letsatsi lengwe le 
lengwe, go jewa, go nwara, go itumelwa, 
mme ka kwa monnamogolong go sa jewe 
yaalo. Yabo ele tloaelo ya go re ka 
metlha ge go tlhabiwa dikgomo kwa kgo
sing, banna ba ba leng fa gaufe ba ye 
go thusa babui, ba tloo je moretlwa, le 
go fioa magopelo, baa isa magae. Mo 
metlheng eo bakgosi e re ge ba bona ba 
monnamogolong ba le teng, ba ba pha- 
rele ka meseang ya dikgomo.

Le gona ge erile go tsholwa go jewa 
dinama mo kgotleng ga bonwa bakopi 
ba monnamogolong ba le teng baapei 
ba dipitsa ba ba ikatametsa ba ba ree 
gore ba atlarele ka mabogo, ba tlhabe



megodu ka diphatsa ba e pharele mo Seane sa re: »Mosoelesoel§ o o mophu-
mabogong a bona e ntse e fisa o tsuru phuthomobe o iphatla ka diphofa.«
tla more! Ere ge ba a fiwa ba di la- Sengwe sa re: »Moepa lemena wa le
tliiela fa fatshe ba tshege ka setshego ikepela:* Sa selele sa re: »Ka tlha-
se se m on ate. golela seokana, sa re se gola sa ntlhaba!*

Ka ntlha ya kilo bakwena bang we Yanong re tlaa tswelela go utlwa kaga
ba direla ba bangwe setlhogo yaalo yaka sona seo mmuisi; a ke u tlhokomole se
ekete ga se bana ba motlio mmogo. u se buisang u utlwe.

Utlwang Bagolo! — =  =  
Romeiang iakau le Makgarebe ■
a Iona kwa Sekolong sa Botswel’lopele sa

MetJkei draining institution.
Kwateng ba rutioa dipuo tse tharo: Seesem ane, Se- 

afrikans, Setswana, Geography, H istory, Thutd ea 
tu m elo , Arithmetic, Hygiene, M usic, Drawing.

Kwantle ga tseo M akau a rutiwa Agriculture le go betla dikgong.
Ba ba ratang ba rutiwa diphala le di fiole. Ba raga kgwele (football), ba 
tshameka Tennis le tse dingwe gape.

Makgarebe ona a rutiwa go roka le tlam3l5 ya m asea le ya bana
(Mothercraft). Ba tshameka B asket-ba ll, Tennis le tse dingwe gape.

Tef6: Makau a duela £12 ka ngwaga mmogo le madi a dibuka. Makga
rebe a duela £10 ka ngwaga, mmogo le madi a dibuka.

Bethel o gaufe le Station. Mmele wa motho o dumelana le moya wa le
fatshe la Bethel. Barutwana ba agile mo matlong a le mabedi, a a tlhokome- 
lwang ke Moruti le Mrs. C. Meyer.

Re tshola barutwana ka mokgwa wa bokreste. Re ba ruta boitlhom6 jo 
bo siameng le inaitseo a a tshwanetseng; gore ba ne le kitso e ntle ya bophelo 
le gore ba itse go ruta bana le go thusa bagolo.

Kwalelang jaanong M oruti C. M eyer gore a le beele manno; ka gonne 
ngwaga o mosa o simolla ka Phatwe monongwaga.

Ebile re tshola bana ba St. IV. le V. le VI. Mme mo go bona, basimane 
ba duela £6 ka ngwaga ntle go dibuka. Basetsana bona ba duela £5 ka ngwaga 
ntle go dibuka. Dibuka ba tshwanetse go di reka.

Tlhogo ea Sekolo ke: Superintente ke:
G. Meyer, (b.Sc, h .e .d .)  Moruti C. Meyer,

P. O. B o d e n s t e i n.



8 (620) M O SU PA TSE LA , No. 3/4 (285/86), 1./4./1938.

tse ditshaba tsa Batswana.
Sebdko sa Bamaloka.

Kolobe, Mmatintinyane!
Moriva Mmanakana di ganong! 
A e je  monakaladi!

Sa Bakubung (Molote).
Kubu, kubu ntsha marota!
Re bone moana madiba!
Re tie re bone, eo o sa e aneng!

Sa Bamosetlha (Bakgatlha).
Mag aba a boteng!
Matlhotlhola a 'boa joa  kgomo.
Mainyane, Manyohonyoho;
Matswala ka mati tsa batho;
Bana maja ka legowa;
Ere ba tloa ja  legowa le tshoge;
Bana ba mafura a theku,
A tlhaologa a fisa.
Namane tsa thojana tse di jeleng 

mokgoro di o lala.
Bana ba Maanagana le noka ya  

Utsane,
Bana ba Mokdji a Ramalefyane ba 

Thokwane.
A di tshaba ba Mmaboji a tsliweswe.

Sa Bagaluba (Mathibestad).
Alice! Kgomo! Ahee! Mogaluba!
Ngana iva mosadi o montsho yo 

tlhabilweng ditotsha.
A re: Ke bolotse.
Matebele a mantsho aa Masebotsana 

sa Mapena.
Bana Sefagana senyane se lapisa 

bafoledi.
Ha o re: Ke motshelanoka, o tshe- 

tse wo bowa ka kae?
Ka re: Ke tshetse, ka bowa ka tlhafu.
Nkabe ka bowa ka tlhafsiana e 

nyane.

(Babuisi! Diboko ke tseo; a ko le 
ntomeleng tse dingwe, gore ke di tse- 
nye mo Mos. tseleng. Le fa e le tsa go 
boka tiro ya bonatla, e motho o e di- 
rileng. Mor.)

Tlhoatlhoa ea SVIarka.
Johannesburg.

Lipholoane 15/0—40,0.
Lipholo tsa tlhabo £ 6 —£ 8 — 10s.
Likgomo tse li natnagali £ 2 — 10s. — £ 5 — 10s. 
Linku £ 1-2-6— £l-6s.
Likolobe 2'72d—3‘ /4d lb.
Lipholi 10/0— 24/0.
Mmoopo o o mosoeu 8/3—8/6.
Mmoopo o o motala 9/3— 9/6.
Mabele 8/6— 12/6.
Mafura a mashi 0/10— 1/1.
Lisamole 1/6—2/8. Likalkune 3/3—9/2. 
Phare 3/0—6/1. Lioie 1/6— 10/2.
Granadillas 1/3—1/11. Ligoete 2/6—4/6. 
Maphutse 3/0—5/5. Lierkisi 0/6—2/10.
Tefe 1/3—7/8 100 lbs. Korong 20/3—23/0. 
Linaoa 6/6— 11/6. Makoele 2/6—5/1.
Liapole 1/2— 1/5. Lisuurlamune 1/9— 1/7.
Likoko 1/0— 2/0. Litomati 1/6—2/10.
Lucerne 2/6—3/1. Liguava 0/3—0/11.
Cabbages 1/0—/36. Mae 0/6—1/0.
Cauliflower 2/0 -5/8. Lipilipili 1/3—2/2.
Grapes 1/6— 1/10. Cheese 0/11— 1/0.
Peaches 2/3—2/2. Mangos 0/9— 1/8.
Pineapples 1/0—1/5. Papaws 1/6—4/2. 
Oranges 2/1—2/10. Avocado Pears 0/6— 1/5.

D ikoalo !  D ikoald !
Ba ga etsho! Ke lo itsise, ha ntlo e kgolo 

ea polokelo ea dikoalo ea rona e le mo T L H A -  
B ANE .  Romelang Moruti Th. Bodenstab, 
P. O. Box 76, Bustenburg madi ka Postal 
Order gongoe ka distamps, mine o tlaa lo romela 
dikoalo tse lo di batlang. Tlhoatlhoa ea tsona

T lhoatlhoa: Ka pOso:
Harpe ea Sekolo (tsa linoto) . 3/0 3/9 
Harpe ea Sekolo „ „ . 3/6 4/3 
Harpe (mafoko feela) . . . .  2/6 3/0 
Harpe „ „ . . . .  3/6 4/0
Halleluja No. I .......................... 4/0 4/6
Halleluja No. II & III . . .  6/0 6/9 
Halleluja No. I, II & III . . 8/0 8/9 
Halleluja No. IV (Limarche) . 4/6 5/0 
Testamente (Kgolagano e ncha) 1/0 1/6 
Testamente (letlalo le le thata) 2/0 2/6 
Bibele ka poso 3/3, 6/3 &  13/0 
Bibele ka litlhaka tse li kgolo 4/9, 8/9 & 13/3 
Lithapo tsa viole E 1/-, A 1/-, D 6d., G 6d. 

ka poso.
Eo o romeloang tse li ntsi o tlaa fokolelioa 

tlhoatlhoa.
Th. Bodenstab, Moruli.



©SPPMSEIL^.
Batlang bogosi joa Modimo le tshiamd ea dna pele, 
— mme dild tsotlhe lo tlaa di okeledioa. Math. 6, 33. —

| 1Q Q Q  5 Mosupatsela o bonala gangoe mo dikgoeding di le pedi. \ 1QOQ j 
■ 1 f ■ Tlhoatlhoa ke 3\- ka ngoaga. A le mongoe o rekoa ka 6d. \ j

oru aganyi e \  Moruti Ch. Meyer, P. 0 . Bodenstein, Dist. Lichtenburg, Transvaal.
Moamogedi oa tefo ke: I
Kgatiso ke: Hermannsburg Mission Press, P .O . Moorieigh, Natal.

Mhago.
Kakanyetso ya Ditiro tsa Baapo- 

stoloi 2, 42: “Mme ba tswelela ka tlhomamo 
mo thutong ya Baapostoloi, le mo kabalanong, 
le mo thobong ea sengkwe, le mo merapelong.”

Ka go tshela mo lobakeng lo lo 
monate le la boitumelo fa gare ga mo- 
letlo wa tsogo ya Morena le kgorome- 
letso ya Moya o o boitshepo go batle- 
ga boikwatlhao le tumelo le boitshwa- 
relo le tshololo ya Moya o o boitshepo, 
gore go nne Pentekoste, e re e batlelang 
le go e rapelela diphuthego tsotlhe tsa 
rona: “Wena Moya o o boitshepo folo- 
gele phuthegong etc.” Le gore fa re 
bonye moletlo wa Moya, re o tsholele 
mo dipelong tsa rona; gonne go batle- 
ga gore o tlhole le rona.

Moya o tlaa aga mo go rona yang?
1. “Ha re tsivelela ka tlhomamo mo 

thutong ya Baapostoloi'' Ere ha re 
rata go ema mo thutong ya Baaposto
loi, e dira gona go batlegang, gore re 
itse thuto ya bona le go nna mo go 
yona. Thuto ya bona ke efe? Re bala 
gore poloko e mo go Kreste fela; ke 
ena eo o tletseng baleofi ba timelo le 
ba tatlhego. Re bala gape, ha botlhe ba 
tshwanetse go tlhabologa, gore ba bo- 
lokege ka tshegofatso ya Morena le tu
melo ya nnete. Yona thuto ya ba ya 
re ruta ga kgololo ya rona ka madi a 
ga Kreste, le ha botlho ba ba kolobedi- 
tsoeng mo losong la gagwe, ba tshwa

netse go sepela mo botshelong yo bosa. 
Mme rea utlwa ebile rea dumela, ha 
mmele wa ga Kreste o gona mo se- 
ngkweng le madi a gagwe mo senoelong 
go ifshwarela dibe. Ke yona thut6 ya 
Baapostoloi. — A O  ko O mpolel’la, mo- 
kreste ke wena, ha O le mo go yona 
thuto e le esi e e bolokang. O kolobe- 
ditswe, O tlhomamisitswe, O yele Sela- 
lelo — motlha mongwe gangwe fela, go 
tlaa its-e Modimo le wena — mme ga O 
ise O tlhabologele rure. O iteke ha O 
le mo tumelong. O bo O ipotse, O re: 
Go tlaa nna yang? Ke tlaa dirang? 
Karabo ya re: Tlhabologa, O dumele 
mo go Morena Kreste, mme O tlaa tsho- 
la boitshwarelS ywa dibe le ne6 ya 
Moya o o boitshepo, gore O nne kwa 
tengteng mo thutong ya Baapostoloi le 
go tswelela ka tlhomamo mo go yona 
go ya lesong. Ere ha go le yalo, foo 
go tlaa nna tshol’lo ya Moya wa Modi
mo ka malatsi aotlhe. Fela go makete 
go ema O le wesi; ke gona ka moo 
utlwa kaelo ya bobedi.

2. Moya o tlaa aga mo go rona, 
ha re tswelela ka tlhomamo mo kaba
lanong. Yona kabalanS ya badumedi e 
fa kae? Re bona ka pelo e botlhoko, 
ha mongwe le mongwe a tsamaya tsela 
ya gagwe; a ithata bogolo go bakau- 
lengwe. Seo se ke mokgwa wa diabolo; 
ke ena yo o yalang kgaoganyo, gonne 
o a itse gore ha go le bongwefela ywa 
pelo, foo mol’lo wa lorato o tlaa tukela

pele. Ka ntlha ya moo sera sa rona se 
phatlalatsa magala a mol’lo wa lorato, 
gore o se tuke. — A re tlaa nna ba- 
tlhanka le babosilo, ba re ineelang Sa
tan yo o senyang kopano ya Morena 
Jesu? A go se nne yalo! Mme re tlaa 
sala mo go yona ka tlhomamo. Kwa 
kabalano e leng gona, foo go tlaa nna 
boutlwelobotlhoko. Badumedi ba tlho- 
mogela tokololS e e timetseng botlhoko, 
ba e rapelela gore e boele kabalanong 
ya Jesu; ba e kaela ka lorato; ba bo- 
ntsha moleofi boleo ywa gagwe ka sel’lo, 
le sona setlhare go fola ka sona. Re 
tlaa ithapelela kopano e e ntseng yalo, 
re e rapelela diphuthego tsa rona, gore 
go se nne kgaoganyo epe, mme Moya 
o le mongwe o sale ka tshegofatso ya 
Morena, gonne kwa kabalano ya dipelo 
e leng teng mo Moreneng, gona go tlaa 
aga Moya o o boitshepo, mme botlhe 
ba tlaa

3. Tswelela ka thomamo mo tho- 
bong ya sengkwe. Mongwe le mongwe 
wa Iona ekete o tshotse Selalelo sa boi- 
tshep6 gangwe fela. Mme ke botsa go 
re: A go lekanye go ya gangwe fela 
mo dinyageng tse dintsi o bo o tshele?

Jaanong moya wa gago o ka tshe
la yang mo thobong ya sengkwe ga
ngwe fela mo botshelong ywa gago? 
A go buisiwe 1. Bakor. 11, 30. Re tshwa- 
netse go ya Selalelong gangwe le gape, 
gore tumelo e tiisiwe le boitshwarelo bo 
tlhomamisiwe. Taolo ya Morena ya re: 
“Dirang yalo go nkgopola!” Pitso ya 
go tla go roba sengkwe ya re: “Tlaang, 
gonne yaana dilo tsotlhe di etleeditswe.” 
Ev. Luc. 14,17. O se ipate ka dilo tsa 
lefatshe, — e leng dikgomo, le tshimo, le 
mosadi — yaaka Morena o re boleletse, 
gonne yo o nyatsang Selalelo sa Jesu, 
ga a kitla a se leka kwa legodimong. 
“Ga lo kake lwa nwa senoelo sa MorSna 
le senoelo sa modemona; ga lo kake lwa 
nna baabedoi ba lomati lwa boyelo ywa 
Mor§na le lomati lwa senoelo sa bade- 
mona.” 1. Bakor. 10, 21. Ha re roba 
sengkwe sa Morena, Moya o o boitshepo 
o tlaa sala mo go rona, mme ke ona 
Moya wa thapelo. Ke gona

4. Badumecli ba tswelelang ka tlho- 
mamo mo merapelong. A lo rapela ba

botlhe? A temalo ya go dirisa thapelo 
ya ntlo e gona mo tlung ya gago? Yaa- 
nong ga gwa siama go rapela le go 
sala mo dibeng. Yo o ntseng y: lo o ka 
tshwantshiwa le motho yo o tshubang 
ntlo ya gagwe, a thussa go tima molelo, 
mme ha o timile, a ba a tshube ntlo 
gape. A ke mokgwa? Rure thapelo e 
tlaa tingwa ke boleo. Ka ntlha ya moo, 
go batlega tlhabologo ya nnete, e e leng 
mma wa thapelS. Ha O sa tlhabologe, 
ga O kake wa rapela. Ke gona a re 
tlhabologeng ka malatsi a otlhe, gore 
moya wa thapelo o age mo go rona. 
Tswelelang, tswelelang thapelong! Re 
tlaa ithapglela le go rapelela bakreste 
le baikepi la batho ba lefifi; ditsala lo 
dira tsa rona. Kana thabelo ya tlhabo- 
log6 e re gogela thobong ya sengkwe 
le mo kabalanong le mo thutong ya 
Baapostoloi. Kwa dil6 tse di kgolo tseo 
di gona, hoo kgoromeletso ya Moya o 
o boitshepo e gona mo botshelong yo- 
tlhe le go ya losong. L. J.

Sesabo.
Kago ya Moya wa Modimo 

mo mothong.
Moruti mongwe o na a rerela phu

thego ya gagwe kaga go aga ga Moya 
o o boitshepS mo dipelong tsa badume
di. Foo ga tla moutlwi mongwe go §na 
a re: “Go ntse yang? A motho o ka 
nna mo Moeng o o boitshepo le ona 
Moya a o ka nna mo mothong? Ere 
ha ke tsenya seatla â me mo kgetseng, 
seatla se mo go yona; mme kgetse ga 
e mo seatleng; muie ha ke tsena mo 
tlung ke mo go y6na, mme ntlo ga e 
mo go nna.” Moruti a araba a re: “Ga 
O itse se, gonne se tshwanetse go botsi- 
wa ke Moya. A O ko o tsee tshipi e fa 
fatslie faale, O e tsenye mo mol’long o 
o tukang fale.” Ga dirwa yalo. Yaana 
moruti a rte: “Bona tshipi e mo molelong 
yaana. A ga go yalo? Baa pelo, mme 
O ntshe tshipi mo inollong. O lebe, ha 
mol’lo o le mo tshipiog.” Ka a sena go 
bona yalo, a rata go tsamaya, gonne a 
ithaya a re: “Ke fentswe.” Mme moruti 
a bua a re: “Bona, go ntse yalo kaga

pelo ya motho, e e mo mol’long wa 
Moya o o boitshepo. Pelo yotlhe e tla- 
divva ka Moya mme yalo pelo o mo 
Moyeng, le Moya mo go yona pelo. 
Wena !e nna le rona rotlhe re tshwa- 
netse go ineela Moya wa Modimo go- 
tlhegotlhe, gore o age mo go rona, le 
rona re age mo Moyeng wa boitshepo.

L. J.

Tsa Mission.
Kgobokand ya baruti ba mhama wa 

Magaliesberg kwa ICana.
Go no go le kgobokand ya baruti 

h hngolo ba phuthego kwa Kan a ka 
April a le 24 go ya go fitlha a le 26. 
Sondaga wa April a le 24 e ne e le 
letsalsi la moletlo wa Missione. Ba ba 
godileng ba ne ba tsena kereke, bana 
ba kgobokana ka fa ntle fa tlase ga se- 
tlhare. Mo kerekeng ya ka tnamoso 
go no go rera Mookamedi yo mogolo 
wa Missione ya Hermannsburg, Direktor 
W. Wickert., ka Sedoits, mme Moruli 
Dohmeier a rera ka Setswana. Mo ke
rekeng ya mantsiboana thero ya Sedoits 
ya tshwarwa ke Moruti Greve, ya Se- 
tsana ke Moruti Holdt. —

Bana ba ne ba direlwa tirelo-Modi- 
mo e le ngwe. Ba ne ba rutilwe difela 
mo dikolong, ba tla ba di 6pela mo 
moletlong o. E bile ba tlile le dineo 
tsa bona. Moruti Dohmeier le Moruti 
Brummerhoff ba ba neile dithutonyana.

Go no go tlile batho ba bant,si, ba 
bantsho le ba basweu, le gale ba bangwe 
ba ne ba pnlotswe k6 go tla. gonne 
ditsela di ne di senyegile ka pula ya 
Saturday. Mobotorkara le yona e ba- 
tlilo go paliwa ke go fitlha teng.

Ka April a le 25 go no go kopana 
baruti le bagolo ba phuthego. Ditaba 
tse di neng di beilwe mo tafoleng. e ne 
e le kolobetso le thapelo. Go simolotsg 
Moruti Briimmerhoff, a bua ka ga kolo
betso; a ntslia ditlhogo tsa mafoko ao; 
e le go tsamaisa puisanyo kaga ditaba 
tseo. Kolobetso ga ya tshwanela go 
batliwa ka lebaka la pliitlho. Taba eo 
ya pliitlho e setse e kwadilwe pila k6 
Moev. G P. Saitlhamo mo Mosupatseleng 
No. 11—12, 1937. Kolobetso ga se pheku,

ga se setlhare, ga e thuse motho ka go 
diragala fela, mme e bat,la go tsholwa 
ka tumelo. Yo o e tsholang ka tumelo, 
ena kolobetso ya gagwe e mo direla 
pholoso e e sa khutleng. Mme yo o sa 
dumeleng, ena kolobetso ya gagwe e tla 
mo fetogela tshekisd. Diphuthego tsa 
ga etslio di kabo di tlhokomela taba eo 
thata thata, gonne ge di sa dire byalo, 
di tlaa wela mo thutong ya maaka ya 
Kereke ya Roma ka pejane. Gonno 
Kereke ya Roma e ruta thuto e e mo- 
nate ya go re, kolobetso e thusa motho 
ka go diragala fela, ga ba re sepe ka 
ga tumeio fa teng, e re tshwanetseng go 
tshola neo ya kolobetso ka y6na. Ko 
thuto e e botlhoko, gonne ke ya maaka.
— Taba e e neng e imela ba botlhe 
thata, ke kolobetso ya bana ba dikgora. 
Kolobetso e batla thuto ya lefoko la 
Modimo go simolla mo lapeng. Bana 
ba ka kolobediwa byang, ge batsadi ba 
sa pliele ka lefoko la Modimo? Batsa
di, le tla simolla leng, go batla pholoso 
ya moya wa ngwana wa Iona go feta 
bogadi? Makau, le tla khutla leng, go 
tshameka ka basetsana? Ntlhang le 
itshenyetsa lerato la nnete le nyald ya 
tlliomamS? “Lesang banyana ba tie 
kwa go nna!”, ke go re, Iona batsadi, 
le se ke la gana ka nyadiso mo kere
keng lebakeng la bogadi! E bile ke 
go re: se thibeleng bana go tla kwa go 
Morena Jesu ka go se phele ka lefoko 
la Modimo!

Mafoko ao a ne a tladiwa ka mafo
ko a moruti Holdt: Batho ba ka rutwa 
byang go rapgla? — Taba tsele tsa ko
lobetso di a pala, gonne ga re rapele. 
“Thapelo e sule mo diphuthegong tsa 
rona! Ga re bolo go khutla go rapela!” 
Yo mongwe o buile byalo. A le a u- 
thva, babuisi? Thapelo e sule mo di
phuthegong tsa rona, ke go re, diphu
thego di sule; di sa ntse di na le leina 
fela la diphuthego tsa Modimo, mme ga 
e tlliole e le tsona. Di tshwana le mo
tho yo o khutlileng go ntsha le go busa 
moya, e le moswi. Mmuisi! A wena O 
motho yo o rapelang ka nnete? Itse 
pila gore, motho yo o sa rapeleng ke 
moswi! O tshwana le kala e e kgaotsweng 
mo setlhareng. Ga ke re, kala e e kgao-

tsweng e tlaa omella ka pele? E ka 
se ke ya tlhoga gape, gonne e kgaogane 
le sellhare. Mmuisi! Ge O sa rapele, 
O kgaogane le Modimo, ke go re, O 
sule, le fa ekete O sa ntse O phela. 
Gonne Modimo ke motswedi wa bophelS. 
Yo o sa kopangweng le Modimo ka go 
rapela, ke moswi. Yo o sa rapeleng, 
leoto le lengwe la gagwe le setse le 
tsene mo tatlhegong ya bogosi ba Satan. 
A re tlaa tsena ka maoto a mabedi, 
kampo a re tlaa boya nako e sa le teng 
ka go rapela, ka go biletsa Modimo, go 
re a re rudise. a re pholose?

Babuisi, rapelang, mme le tlaa phela!
Ge le sa rapele, le tla sala le le 

baswi fela, mme ga go nke go siama 
sepe mo diphuthegong.

Ba ga etsho! Ntlliang ekete le rata 
go swa, le fa Morena Jesu a tsogile, 
mme a rata gore le rona re phele? Mo
rena o phedile, mme yo o itsliwarellang 
ka ena ka go rapela le ena o tla phela 
kajeno le kwa pele. Mme go se rapele 
ke go ipolaya! O. B.

Sekolo sa Boruti.
Kopano ya rona ya Hermannsburg 

e tlhopile baevangele ba le 7, ba ba tlaa 
rutiwang boruti. Maina a bona ke a: 
Theofilus Ntsimane, Jakob Mmoa, Sa
muel Molefe, Salomon Modise, Goitsemang 
Seitlhamo, Jabets Mothupi, Abraham 
Masebe.

Ba rutiwa fa Siminareng sa rona 
kwa Bethel. Mme ga ba nne mmogo le 
barutwana ba Siminara. Ba ageletswe 
ntlo ya thuto ya bona. Ebile ba nna 
le ntlo ya bona, e ba robalelang mo go 
yona. Baruti ba ba ba rutang ke 
Mor. H. Schlehmeyer, moruti wa phuthe- 
go ya Bethel le Morulaganyi. Re solo- 
fela gore ba tlaa fetsa thuto ya boruti 
mo dinyageng tse 3.

Re rapela Moa o o Boitshepo, gore 
o ba etleeletse tirong ya boruti, ka go 
bopa dipelo tse di itshekileng mo go 
bona le tse di tshelang mo tlhabologong 
ya malatsi a otlhe.

Moev. Lot Ramasodi o amogetse bo
ruti ka go beiwa diatlo ka di 22 Motshe- 
gang. Tiro eo e dirilwe mo Kerkeng 
ya Hebron; ya tsamaisiwa ke Mor. mog.

H. Behrens le Mor. F. Dehnke le Mor.
O. Brummerhoff. Mor. L. Ramasodi o 
tlaa ruta kwa Marabastad. A Modimo 
o mo tshegofatse.

Malthuto.
Kgaolo 47: Ntwa ya ga Tsoku le 

More.
Utlwang mokgosi suo!
Namolelang tse di tshopja dia lwa! 
Poo e ntsho e lwa le e e khunou! 
Tilodi tsa bo ranamane,
Tsa bo ranamane ya kgomo,
Di bolotse dia kganelana.
Ya re mantsibowa di goroga,
Tilodi ya tlhaba thamaga,
Ya senyetsa mmala fatshe,
Ya senya mmala ya kgosi.
Ga bo-magana-ga-utlwa 
Go bonwa ka dikeledi.
Rare o rile molapo di se tshele. 
Molapo tsa o lata tsa o tlhatloga, 
Tsa lata tsa o tshela ka pelokgale 

ya modisa wa tsona.
Kgosi Tsoku a ganela rure dikaelo 

tsa ga More. Ka motsi o mongwe ga 
boela ga utlwala mokgosi mo go rona: 
Gorialo seo Papitse a re: Banna ba 
botlhe a ba bonale mo pitsong ka phi- 
rimane. Yo o se kang a bonala, o tlaa 
jehva dikgomo. Ya re ka phirimane 
banna ba udubatsega ba tla kgosing ba 
tswa mo ntlheng isotlhe, ga fitlha ga 
buiwa tsa pitso e o; tsa fela, ga jewa 
dinama, ga phatlalelwa.

Ya re go phatlalelwa, kgosi Tsoku 
a sala le balekana ba gagwe mo kgo- 
tleng, morole wa masogana ba phegisa- 
nya kgang e e sisimosang, ba re: 
Nnare namane e nna jang, ge e le mo 
go mmayo? Bangwe ba re, e nna jaana; 
ba bangwe ba re, ga e nne jalo, e nna 
jaana. Moatlhodi a ba raya a re: A 
ko lo y§ mo motseng lo bone ge go le 
kgomogadi ya seeng, lo e tlise kwano. 
Ba ya ba tla ba e tshotse. Ya fitlha 
ya bolawa ga fela mo gare ga bosigo. 
Ya re ba sa tshwere tiro e, ba utlwa 
motho a opa mokgosi mo godimo ga 
thaba, a ba a nna a boka More a re:

Morwa Dijwe, ntsha raokgosi wa gae. 
Thuba dira o age motse lengana. 
Paso ya pits6 tsa bosigo e khutle.
Go sa tlho gotwe gokwebumoreneng. 
Kwebu e tsalwe ke kgomo ya monyane, 
E seno e poto mmala ke motho,
A re, e kwebu e, e ka bo e le ya 

kgosi.
Ya re kgosi Tsoku le ba mophato 

wa gagwe ba utlwa mokgosi o, le leina 
le le bokwang gore ke la ga mang, ba 
tsiboga gagolo ba bo ba leka go utlwella 
lentswe la seboki gore ke la ga mang, 
ba tie ba mo tshware; la ba sita. Ba 
tlogela tiro ele ya bone, ba mo thaya 
ka dipelo, ba fitlha ba thathetsa thaba 
ba fukutsa gore ba be ba nne ba mo 
tshware; ba mo tlhoka.

Ba boela kwa kgotleng ba fitlha ba 
bolelela kgosi. Kgosi ya ba raya ya re: 
Motho yo e ne e le morongwa wa ga 
More. Yang lo tsee ene lo mo tlisS 
kwano, ke tlaa mmolaya. Ga se ene wa 
go nthomela morongwa go tla a ntsho- 
tla. Ya re ge ba tloga mo kgotleng ka 
potlako, More a ba a setse a utlwile ka 
ditshebedi di re: Oa rerwa, o tlile go 
bolawa. A tswa mo gae a tshab§la kwa 
nageng, ba fitlha ba mo tlhoka. Ba tloga 
ba lale ba iphile tiro; ba mmatla ka 
bolotsann, ba mo tlhoka.

Go tloga foo More a tsamaya a ba 
a ya a tsena ga bomogolo ga Magajane 
kwa Lonakane, a fitlha a ba begela se 
se diragetseng, ba bo ba mo amogela 
ka tlotlo, Ga lala go goroga ga be ba 
tsoga go ntse go goroga masomo a ba
tho ba ba mo latetseng go tswa kwa 
Loata. A ba a tshwakga, a bona gore 
o tlaa rwesa babomogolo makete, ntwa 
e tloga e Iwela mo motseng wa bone. 
A tloga a rwalela thoto, a leba ditha- 
beng tsa matibana (Matlhare) a fitlha 
a thibelela rno thabaneng ya Goshabane 
gaufi le noka ya Odi.

Tsa Mono.
Lekgotlha le legolo la S. A , le khutlisitwe, 

le ile kwa gae. Le lesa le tshwanetse 
go tlhopiwa ka Motsheganong. Jaanong 
banna (le basadi!), ba ba biditsweng ke 
masom6, ba etela lefatshe lotlhe, ba epa

dipitso, mme ba bolelela batlhaodi, kafa 
ba tlaa ba emelang ka teng. Ke ntwa 
ya mafoko a magolo. Mongwe le mongoe 
o ipontsha jaaka mothusi yo o siameng, 
mme o pateletsa baganetsi ba masomo a 
mangwp. Le ditona tsa Mmuso di erne 
mo tlhabanong, le eng Gen. Hertzog, yo o 
feditseng dinyaga di le 72. Mme baeme- 
di ba bathobantsho ba tlaa tsoelela pele, 
ka e le gona ba tlhopilweng ngogola.

Thobo e gaufe! Ke taetso e e itume- 
disang ka metlha yotlhe, mme mono- 
ngwaga ga re duduetse jalo ka kodu e 
kgolo. Gonne thobo e tlaa nna e nnyane 
fela; ba re: e tlaa lekana le ntlha ngwe 
( =  f/2) ya ngogola, Motlha mongwe ba 
tlaa roba fa mafelong a mangwe, mme 
mono BorobalS ba bantsi ga ba robe 
sepe. Mme — a go bakwe Modimo! 
A re latlheleng dingongorego tsotlhe 
tsa rona mo go Ene, O tla re ngomaela, 
ha rona re dira ditiro tsa rona kafa 
tshwanelong. Ebile O re file dipula tse 
dintle ka Moranang, tse di ka thusang 
thata mo tlhageng.

Pobolo ea Sekgwaripana ga e ise 
e fele. Le ha dingaka di itapisa thata 
go se thibela. se tshoere batho ba ba
ngwe, mme sa bonala le k wan tie ga 
Johannesburg. Mme re ka solofela, ha 
serame sa mariga se tlaa thusa go di- 
dimatsa bolwetse.

Taolo e e tlolwang thata thata mo ba- 
tliong ba rona, ke taolo ya 6. Gongwe 
le gongwe re utlwa selelo se. Ke ka moo, 
ha malwetse a a maswei, a a tswang mo 
boakeng, a ntse a ntsifala thata mono
S. A. Botsang dingaka; di tlaa lo bc- 
lelela kaga thosola le matsabane le 
tshutshwa le malwetse a mangwe, a a 
bolayang bagaetsho. A ga se sengwe 
se se boitshegang? »Se motho o se 
jalang, ke sona se o tlaa se robang.«

Taba e e dirang botlhoko e re fitlhet.se 
mo malatsing a Moletlo e tswa kwa 
Rhodesia. Ditimela di le pedi di lie tsa 
thulana, di tabogile ka lebelo la tsona. 
Go no go le tshenyego e kgolo bogolo. 
Ga bolawa batho ba le 18; mongwe e 
ne e le yo montsho. Mme bantsi ba 
kweneseditswe. — Kotsi e e ngwe e ne 
ya diragala morago ga Moletlo kwa 
Banks. Ga bolaiwa ba le 4 ka bonako-

nakd. Babuisi, a re ipaakanyeng go 
latela Morena, ha a tlaa re bitsa gompie- 
no?

Kwa bokone, mo dikgweng go ipo- 
ntsha ditau le dinkwe tse dintsi, mme di 
dira bosula thata mo diphologolong. 
Di tshwanetse tsa bo di dule mo lefa- 
tsheng le legolo le le femetsweng la 
ditshedi (Kruger Park), kwa di tloaetseng 
batho gona. Jaanong ga di ba tsliabe. 
Batho ba leka go femela diruiwa tsa 
bona ka go tsoma le go thuntsha diba- 
tana tse.

Monna mongwe o na a tshosiwa 
thata, a letse mo bolaotig bosigo, a nlse 
a akanya, ha kake e tona e gagaba mo 
sefatlhegong sa gagwe, ya iphuthela 
gaufe le tlhogo ya gagwe. Noga ya mo 
thibela go suta le go tsoga ka dinako 
di le tlhano! La bofelo a bona go 
khurumetsa moeng yo o boitshegang 
ka kobo le go tshaba ka bofefo.

Tsa Lefatshe.
Go fetile lobaka lwa matlhoko, mme 

go fitlhile Sebaka sa Boitumelo. »Morena 
o tsogile, e, O tsogile mo baswing!« 
Ke ka moo, ha Kerke e bitsa diwelce, 
tse di latelang Moletlo wa Tsogo ka 
lebitso le. A thata ya botshelo ya Morena 
wa rona e tshware le rona rotlhe, gore 
e bonale le mo matshelong a rona, le 
gore dipelo tsa rona di tladiwe ka ka- 
gis6 ya nnete mo boikhutsologong jwa 
lefatshe!

E, dintwa di sa le gona kwa Spania. 
Erile mariga a sena go feta, General 
Franco o tsholetsa lerumo gape, a 
phunya methalo ya batshegetsi ba Mmuso 
gangwe le gape. Ka a ntse a thusiwa 
bogolo ke Baitali; o tlhasela baganetsi 
bogolo ka difofi; o ba pitlaganya thata, 
o ba kgaogantse mo gare, mme o solo- 
fela go fetsa phenyo ya gagwe ka 
bonako.

Re paletswe ke go solofela jalo mo 
mafatsheng a botlhabatsatsi. Lefatshe le 
legolo bogolo jaaka Tsina ga le kake 
la fengwa ka gope, ha batho ba sa fele 
pelo. Mme Balsina ba ithatafatsa, ba 
latela mogogi yo mogolo wa bona, ba

ikwela mo molelong wa baba ka go sa 
boife loso ka gope. Ba kgnrameleditse 
Bajapani morago rno mafelong a ma- 
ngwe, ba tshwere bagolegwi, mme ga 
go ope, yo o ka reng mofenyt e tlaa 
nna mang?

Mme se se silofaditseng bakwadi ba ma- 
foko a dikgang bogolo go selekanyo mo 
diwekeng tse di fetileng, e ne e le tiro 
e kgolo ya Morena A. Hitler, mogogi 
wa Baduits. Re ne ra kwala maloba 
kaga tumalan6 ya gagwe le tlhogo ya 
Mmuso wa Austria. Ka jaanong monna yo 
a sa dirise mafoko a gagwe, Morena
A. Hitler a laolela lesonio la batlha- 
bani ba Baduits go bolola le go tsena 
mo lefatsheng le, gore ba rulaganye 
ditiro tsotlhe sentle. Ba amogetswe 
ka tuduetso e kgolo. Go no go sa 
Ishololwe madi ape, mme Ram stria 
botlhe ba eletsa go kopangwa le morafe 
otlhe o mogolo wa Baduits, o ba kgao- 
gantsweng le ona ka boferefere jwa 
baba. Bana ba ga rra a le mongwe ba 
ikopantse gape.

Se sengws, se se thabisang, se diragetse. 
Merafe ya Maesemane le Baitali e ne e 
se mo kutlwanong e sa le ka di ngwaga 
di le 2. Ba kgalemelana ka mokgwa o 
o seng monate. Mogogi wa Maesemane, 
Morena N. Chamberlain, o ne a ntse a 
solofologile. Morago a ikaelela go tlosa 
dilo tsa kgang ka go nna mmogo le 
Morena Mussolini. O bonye phenyo. 
Barongwi, erile ba sena go gakololana 
sentle, ba fetsa tumalano, e e arabang 
dipotsd tsotlhe tsa pelaelo. Baba ba 
fetoga ditsala!

Kwa Amerika go na le lefatshe le 
le tona, le le bidiwang Meksiko. Le na 
le khumo e ngwe e kgolo, e merafe e 
e ipatlelang thata thata: ke loukwane, 
lo lo tshwanetseng go ntshiwa mo 
mmung ka go epa mosima o botengteng, 
jaaka ha o epa motswedi wa metsi a 
pompo. Mme ka Bavneksiko ba na ba 
sena madi, tiro e e ne ya dirwa ke 
Baamerikana le Maesemane. Batho ba 
ba ikhumisa ka loukwane leo. Jaanong 
Mmuso wa Meksiko o tsere metswedi 
yotlhe ya loukwane; wa koba baeng, 
wa re: khumo e ke ya Bameksiko.

Batho ba Abessinia, ba ba fentsweng 
ko Baitali fa pele ga dingwaga di le 
pedi, ga ba ise ba dumelele mmus6 o 
mo§a." Ba ntse ba tshwara dibolao, mine 
ba fuduegela barena ba basa; ba bola- 
ya setlhopanyana sa batlhabani. A ke 
se se gakgamatsang? E. K.

Makwalo.
Morena D. H. M. wa Phokeng o kopa 

Morulaganyi go tsenya mafoko a gagwe 
mo Mosupatseleng; o kwala a re:

Kitsis6 go ditsala le bakaulengwe. 
Maloba ka Mopitlwe go sule kgosi ya 
Phokeng, ka di 7. March 1938; a bolo-

Utlwang Bagolo! -------------------------------------- 
Romelang Hakau le Wlakgarebe —  ■=-=
a Iona kwa Sekolong sa Botswel’lopele sa

Bethel Training Institution.
Kwateng ba rutioa dipuo tse tharo: Seesemane, S e -  

afrikans, S e is w a n a , G eogra p h y , History, Thuto ea 
turned, Arithmetic, Hygiene, M u sic , Drawing.

K wan tie ga tseo IVlakau a rutiwa Agriculture le go betla dikgong.
Ba ba ratang ba rutiwa diphaia le di fiole. Ba raga kgwele (football), ba
tshameka Tennis le tse dingwe gape.

SVlakgarebe ona a rutiwa g o  roka le tlam§l6 ya masea le ya bana
(Mothereraft). Ba tshameka Basket-ball, Tennis le tse dingwe gape.

T e f6 : Malt a u a duela £12 ka ngwaga nnnogo le madi a dibuka. Makga- 
rebe a duela £10 ka ngwaga, mmogo le madi a dibuka.

Bethel o gaufe le Station. Mmele wa motho o dumelana le moya wa le
fatshe la Bethel Barutwana ba agile mo matlong a le mabedi, a a tlhokdme- 
lwang ke Moruti le Mrs. C. Meyer.

Re tshola barutwana ka mokgwa wa bokreste. Re ba ruta boitlhomo jo 
bo siameng le maitseo a a ls!iwanetseng; gore ba ne le kitso e ntle ya bophelo 
le gore ba itse go ruta bana le go thusa bagolo.

KwalgSang jaanong Moruti C. Meyer gore a le beele manno; ka gonne 
ngwaga o mosa o simolla ka Phatwe monongwaga.

Ebile re tshola bana ba St. IV. le V. le VI. Mme mo go bona, basimane 
ba duela £6 ka ngwaga ntle go dibuka. Basetsana bona ba duela £5 ka ngwaga 
ntle go dibuka. Dibuka ba tshwanetse go di relta.

mage ea Sekolo k«: Superintente M :
Q. Meyer, (B .s c ,h .e .d .)  Moruti C. Meyer,

P. O. B o d e n s t e i n.

kwa ka di 9. 3. 38. Phitlho ya gagwe 
e ne e le e kgolo thata. Batho ba le 
bant'*] thata thata. Dikolo di eme tse 
tsotlhe tsa metse ya gagwe. Bagolo le 
bana ba sekolo ba tlile phitlhong. Ka 
byalo batho ya nna ba bantsi thata; le 
magosi a mhama wa Rustenburg a le 
teng a otllie le bontsi ba Bajermane ba 
Kroondal mmogd le bahutnagadi ba 
bona. Komisinara wa Rustenburg (Tlha- 
bane) le ene a le teng. Go le botlhoko, 
mme go kgatlhisa, go tshwana byaka 
ekete ke muletlo wa boitumelo, mme 
dipelo tsa batho di le mo bohutsaneng 
bo bogolo.

Ditsala !e bakauTengwe! Turnelo e 
tsenelet.se mo botennye ba dipelo tsa 
batho; knjeno re lcgona go gatella bo- 
tlhoko mo pelong, eseng go bo leseletsa 
go tswa ka molomo byaka peleng. Ke 
Icmoga gore re kgonnwe ke lefoko la 
ga Kreste, le le reng: le ha e le mang- 
mang yo o dumelang mo go nna, ga a 
liitla aa swa ka bosenabokhutlo; le ha 
e le mangmang yo o suleng, a dumetse 
mo go nna, o tlaa phela. Lefeko le ke 
Iona kgomotso e e kgonang botlhoko 
bo bo ntseng byalo mo dipelong tsa 
batho.

O reretswe ke baruti baa bedi: 
Moruti wa gagwe, ebong Mor. E. Penz- 
horn le Mor. H. Wenhold wa Kana. 
Tiro mo Kerkeng e simolotswe ka sefe- 
la sa Sion 101. Mor. Penzhorn a buisa
1. Bakor. 15, 55—58. A rera thero ya 
kgomotso e e monatenate; a khutlisa 
thero ka sefela 123 v. 5. Mor. Wenhold 
le ene a buisa lefoko la Modimo; a rera 
thero ya kgomotso rure, e e natefang 
gagolo. Thero ya gagwe e khutlisitswe 
ke bana ba sekolo ka difela di le pedi. 
Gantlha ba opela: Jo sego go barui ba 
boswa: sa bobedi: A ko ntese; a ko 
ntsese.

Mme kgosi ya Phokeng e ne e setse 
e le motho yo mogolo. Bogolo ba ga
gwe e ne e ka nna dilemo di le 77, tse 
a di phetseng; a busa di le 42. Komi
sinara wa Tlhabane le ene a bua, ge 
moswi a ntshiwa mo tlung. Le kwa 
phupung pele ga tiro ya Moruti, a bolela 
ka fa a boneng lerato la kgosi mo se- 
tshabeng sa gagwe ka teng, le lerato

la setshaba 1110 kgosing ya sona; a bo
lela polelo ya moswi le tiro e setshaba 
se e diretseng moswi.

(Babuisi ba Mos. tsela ba lela mnio- 
go le Baphokeng, ka ba latlhegetswe ke 
kgosi ya bona. Re rapela Modimo gore 
O gomotse ba ba hutsafetseng le gore
O ba tiele kgosi, e e busang ka boa- 
mmarure le lerato le e e sepelang 1110 
lefokong la Modimo. Mor.)

Karabo le Potso ea Beibele.
Bubuisi ba Mosupatsela ke goreng 

ha le sa llhole le araba dipotso tsa 
Beibele? A ga le itumele go tlhotlho- 
misa lefoko la Modimo? Ko amogetse 
karabo mo go yo mongwe fela; ke le- 
kgarebe Eva Sepeng, P.O. Bethanie, Tvl.

Karabo ya re: Kgosi ya bofelo ya 
Baisrae!§ e ne e le Hosea; o thopilwe 
ke Salmanassare, kgosi ya Assiria 
Kgosi ya bofelo ya Juda e ne e le Tse- 
dekia. O thopilwe ke Nebukadnetsare, 
kgosi ya Babelon. Go kwadilwe mo 2. 
Dikgosi 17, 1—6; le mo 2. Dikg. 25, 1—7.

Potso eng we gape ke e: Kgosi 
engwe e kile ya laolela bobelegisi, gore 
ba bolaye ngwana mongwe le mongwe 
yo o tsalwang, yo e leng mosimane. 
Kgosi eo e ne e bidiwa mang? Maina 
a babelegisi ke bo mang? E ne e le 
ba morafe ofe? Go kwadilwe kae? 
Arabang dipotso tse nne tse.

D ikoalo !  D ikoald !
Ba ga etsho! Ke lo itsise, lia ntlo e kgolo 

ea polokelo ea dikoalo ea rona e le 1110 T L H A 
B ANE .  Romelang Moruti Th. Boclenstab, 
P. 0 . Box 76, B.ustenl>urg niadi ka Postal 
Order gongoe ka distamps, mme o tlaa lo romela 
dikoalo tse lo di batlang. Tlhoatlhoa ea tsona

e ‘ T lhoatlhoa: Ka p oso :
Kategisima e n y e .....................0/6 1/0
M o p e l e ..........................................1/0 1/6
M o b e d i .......................................... 1/0 1/6
Morafadinotshe St. I . . .  . 1/0 1/6
Mofatlhosi St. II ..................... 1/3 1/9
D i t h e r o .......................................... 4/0 4/9
S epelen g ..........................................0/3 0/8

Eo o romeloang tse li ntsi o tlaa fokolelioa 
tlhoatlhoa.

Th. Bodenstab, Moruti.

Kitsiso.
Babuisi ba Mosupatsela ba tlaa tllio- 

ka “Mhago” mo Mos. tseleng wa gompie- 
no. Mothusi yo o ntseng a re segela 
mefago, ene Mor. L. Janssen, o kile a 
bobotse thatathata. A ba a yoo phu- 
ngwa kwa Sepetleleng sa Maphatlala- 
tsane (Ventersdorp). Ka thuso ya Mo
dimo o na a bona go fola. O boetse 
phuthegong ya gagwe ya Bodibe. A 
Modimo o lebogwe, o o mo thusitseng 
go fola. Re solofela, go re o tlaa re 
abela Mhago o monate, o o tiileng gape 
mo Mos. tseleng o o tlang. Mor.

Sefela No. 68.
(Mo kopelong e ntsa.)

1. Ke eme fano bolaong 
Jwa gago, Jesu wa me.
Mme ke inyatsa mo pelong 
Ka ntlha’a go tlhoka ga me. 
Kabelo tse ke di go fang 
Ke pelo e e lebogang,
Le moya, le maikutlo.

Tsa Mission.
Moruti H. Meyer, wa Kopano ya rona 

ya Hermannsburg mono Tvl., yo e leng 
rragwe Morulaganyi, o rebotswe go tswa 
mo tirong ya gagwe ya go direla phu
thego ya Polonia kwa ga Mmakau. O 
ile go ikhutsa kwa go agileng ngwana

wa gagwe o mogolo wa mosimane teng, 
gaufe le Tlhabane. Rra rona o tlhotse 
dinyaga di le 42 mo tirong ya go ruta 
dipliuthego; a simolla go ruta mo Simi- 
nareng kwa Berseba, a ba a nna moruti 
kwa Bethanie, a romelwa gape kwa 
Berseba go nna moruti kwa teng, la 
bofelo a dirwa moruti wa Bakgatla ba 
ga Mmakau kwa Polonia.

Baruti ba pele ba ne ba tshwere 
makete a a gaisang makete, a rona, ba
ruti ba basa, re leng mo go ona. Di- 
tshoenyego di le dintsi; malwetse a boi- 
tshega ka mokgwa, o re iseng re o bone 
a boitshega ka teng. Mme ba itshokela 
tsotlhe ka ntlha ya tiro ya Modimo, e ba 
leng mo go yona. Boikanyo tota le 
ineelo mo tirong le go-sa-ipatlele re di 
bona mo baruting ba bagolo ba rona.

Re rapela Modimo gore o tshegofa- 
tse rra rona le mma rona mo dinyageng 
tsa bofglo tsa bona tsa boikhutso. Re 
tlaa kopa rra rona, gore a re tlotlele 
kaga tiro ya baruti ya sebaka sele 
mo Mosupatseleng. Le gale re tlaa 
mo fa sebakanyana, gore a ipaakanyetse 
mafelo a boago jwa gagwe pele.

Phuthego ya Polonia e tlaa romelwa 
Mor. Th. Muller, yo o ntseng a ruta kwa 
Sigar, kwa go leng kgosi Rratsagae. 
A Modimo o tshegofatse Mor. Muller, 
gore o mmee go nna lesego la phuthego 
ya Polonia.

Manno, a o a tlogelang, a tlaa tsewa 
ke Monatshana Friedhold Dehnke, ngwana



2 (630) M OSUPATSELA, No. 7/8 (289/90), 1./8./1938.

yo mogolo wa Mor. F. Dehnke kwa 
Hebron. Gompieno o ile kwa Natal go 
bewa ke Mookamedi wa rona, W. 
Wickert, diatla. Ge babuisi ba tlaa 
buisa mafoko a, kooteng o tlaa bo a setse 
a boetse kwano Tvl. Le ene Moruti yo 
mosa yo, re mo rapelela lesego la lego- 
dimo, gonne ntle go 16na ga re kake 
ra kgona go tsweletsa tiro ya Mmoloki 
wa rona, Jesu Kresete.

Re utlwa ka botlhoko, ge mohuma- 
gadi wa mosui Mor. W. Schulenburg 
kwa ga Maloka o tlhagetswe ke kotsi, 
ene le morwawe yo mogolo. Ba gati- 
hve ke setabogi gaufe le motse wa Tshing 
(Ventersdorp). Erile ba tla ka setabogi 
sa bona go le bosigo, ba kopana le Mo- 
tswana a le baisikila, a ntse a thekela 
mo tseleng, ka a nwele bojalwa. Ge ba 
tlaa kopana rae, monna yoo a usiwa ke 
setabogi, mme sa se ka sa mmolaa. 
Banni ba setabogi, ba emisa setabogi ba 
lebisa masedi kwa ba tswang teng, gore 
ba b6ne monna, yo o weleng. Jaanong 
ga tla setabogi kwa ba lebisitseng ma
sedi teng; ba be ba re, ba se emisa, ba 
eme fa thoko ga setabogi sa bona. Mme 
mokgwetsi wa setabogi, se se neng se 
tlhaga kwa pele, kooteng ga a ka a ba 
bona, ka a fatlhiwa ke lesedi la setabogi, 
se se emeng. Wa gata jalo mohumagadi 
Schulenburg le morwawe. Mohumaga
di a robega leoto le le siameng fa lengvve- 
leng; morwawe a iteiwa ke setabogi fa 
nokeng, a ba kgoboga sefatlhego. Ba 
isitswe kwa tlung ya balwetse kwa 
Tshing. Ngaka ya re, ba tlaa fola. A 
ba foie tlhe ka thuso ya Modimo, o o ba 
bolokileng mo kotsing e kanakana, go
re ba se ka ba welwa ke kotsi ya leso.

Tsa Kerke.
(Mafoko a a kaa bogolo barutabana 

k6 go re mathitSSrS).
Ge re ruta bana ba banyenyane di- 

tiragalo tsa Beibele mo sekolong, re 
tshwanetse go di ba bolella ka mafoko 
a ba a utlwang. Byalo ga re nke re bua 
ka mafoko a a kwadiloeng totatota mo 
Beibeleng; ka gonne go na le mafoko 
mo teng, a bana ba banyenyane ba sa a

utlweng; gape ke ka gonne mo Beibeleng 
go kwadilwe ka bokhutswane bo bogolo; 
ke mafoko a a tshwanetseng go akangwa.

Mme le ge o sa bolelle bana mafo
ko tota a a kwadilweng mo Beibeleng, 
polelo ga e nke e fapologana le tiragalo 
ya Beibele; ke raa ge O e ithutile pila.

Kaga ditemana tse di ithutiwang ka 
tlhogd, tsona di tshwanetse go rutiwa 
jaaka di kwadilwe mo Beibeleng; o sa 
fose lefoko lepe.

Mafoko, a a latelang a, a bua kaga 
Botsald bwa ga Mose; a kwadilwe ka mo- 
kgwa o e ka nnang ona wa go ruta 
bana tiragalo ya Beibele.

»Mose o tsetswe ka motlha o Ba
israele ba leng mo tlalelong kaga bana 
ba bona. Rragwe ke Amram, mrnagwe 
ke Jogobeta; ke ba lesika la ga Levi, 
morwa Jakobe.

Baisraele ba ntsifetse thata mo lefa- 
tsheng la Egipte. Ga ba ga tsoga lefufa 
mo go Farao, kgosi ya Egipte. Farao 
ke leina le le bitsang kgosi e ngwe le 
e ngwe ya Baegipte; yaaka le rona 
kgosi e ngwe le e ngwe e bidiwa Mo- 
kwena, gongwe jalo le jalo kafa mera- 
feng ya batho. Ene Farao oole o ne a 
sa itse Josefa le eseng ditiro tsa gagwe, 
tse a di diretseng Baegipte. A simolla 
leano le a bonang go thibela ntsifatso 
ya Baisraele; a ba tsenya mo mosebe- 
tsing o o thata wa go bopa makote 
(setena), a a tlaa agelang kgosi matlo. 
Baisraele ba tshwara makete. Mme palo 
ya bona ya nna ya ntsifala.

Byaanong kgosi ya tswelela ka lea
no la bobedi; ya nela babelegisi molao 
wa yona; ya re: »Lona babelegisi, e re 
ge le thusa basadi ba Bahebera, ke go 
re ba Baisraele, le bone, ge e le mosi- 
mane, le mmolae!« Babelegisi ga ba ka 
ba dira jalo; ka ba boifa go dira bosula 
fa pele ga Modimo. Bjalo kgosi ya bona 
morafe wa Baisraele o ntse o ntsifala.

Erile kgosi e bona leano leo le sa 
e thuse, ya ntsha batho, gore ba tsee 
bana ba Baisraele ba ba latlhele mo no
keng, ba e leng basimane fela, eseng ba- 
setsana; ka gonne leina la morafe le 
tswelediwa ke mosimane, eseng mosetsa- 
na. Ga latlhelwa bana ba bantsi mo

I nokeng, e e bidiwang Nil.

Byaanong Mose a tsalwa mo seba- 
keng seo, bana ba basimane ba ntse ba 
bolawa. Mme mmagwe a mo fitlha, gore 
a se bolawe. Erile dikwedi di le tharo 
di sena go feta, mmagwe a bona gore 
o pallwa ke go mo suba. A raya Mer- 
yam, khaitsadie, go re a tsee seroto, se 
mmagwe o laditseng ngwana mo go 
sona, a se ise kwa nokeng, a se fitlhg 
mo mekgasing gongwe mo motlhatlheng, 
o o golang fa nokeng. A ba a mo ra
ya a re: »0  ikemise gautshwane le 
felo foo, o dise.«

Ga feta sebaka. Morwadia Farao 
a tla, a na le ba mophato wa gagwe, ba 
ya go tlhapa kwa nokeng. Morwadia 
Farao a b6na seroto se mo mekgasing, 
a ba a roma mongwe wa basetsana go 
mo tsisetsa seroto seo. Erile a se khu- 
rumolola, a bona ngwana a letse mo 
teng, a ’11a. Morwadia Farao a mo 
utlwela botlhoko, a ithaa a re: »Ngwana 
yo, ke ngwana wa Baisraele; mmagwe 
o 1110 fitlhile fa, gore a se ka a bolawa.« 
Erile ba ntse ba mo lebile, ga tla Meryam, 
a kopa, gore a thuse morwadia Farao, 
ka go mmatlela mosadi yo o tlaa mo 
amusetsang ngwana; a mo raa a re: »A 
iika ya ka go biletsa mosadi mongwe 
wa Bahebera, gore a go amusetse ngwa
na, gonne basadi bangwe ba bolaetswe 
bana. Morwadia Farao a mo raa a re: 
»Ya gee!«

Byaanong Meryam a ya go bitsa 
mmagwe ngwana; a se ka a ya go bitsa 
mosadi mongwe fela kwa motseng. 
Jogobeta a tla. Morwadia Farao a mo 
raa a re: »Nkamusetse ngwana yo. E 
re ge a godile, ke tlaa go duela.« Jo
gobeta a itumela go dira jalo. Erile a 
sena go kgwisa ngwana, a mo isa go 
morwadia Farao, a mo ta leina la ga 
Mose.

Maithuto. (Tswelelo.)
Tiragalo ya Morafe wa Bakwena.

Bakwena ba ba neng ba tlogetse 
metse ya bona ba na le More kwa Go- 
shabane ke ba:

1. Kabo, e e kaneng e le wa boraro 
wa kgoro ya Ba-Mogopa ba kgosing.

2. MarOka a ga Ramorola a Modisa.

3. Ba ga Masunyane (Mogatjane) ga 
Lefakane.

4. Kgoro yotlhe ya ga Serogole.
5. Kgoro ya Morolong yotlhe.
6. Matoditodi a baa kgoro ya Ba- 

Photing.
Bontsi bo bogolo bwa bo bo setse 

le Tsoku kwa Motseng. Mme le ge ba 
ba ka kwa go More ba ne ba se bantsi, 
ya bo e le bona magolo a Mokwena.

Kgosi Tsoku a utlwa go twe, More 
le ba gagwe ba kwa Goshabane; a tlo
ga ka batlhabani ba gagwe gore ba ee 
go ba thuba foo. Ntwa ya fitlha ya 
tshwarana, ba ga More ba imela ba ga 
Tsoku, ba ba thuba lopetleke. Ba bo- 
ela gae e s6 ba botlhe, ba ya ba ipaa- 
kanya. Ba tsoga ba tla gape, ya fitlha 
ya tshwarana e sale mo mosong. Ba 
ga More ba fekeetsa ba ga Tsoku mo 
go botlhoko, ba ba fenya ba ba tebela, 
ba be ba ya ba ba khutlela gaufi lo 
motse wa kgosing.

Ya ba gona kgosi Tsoku a bonang 
ge batho ba ba ka kwa go More e le 
b6na magale a magolo a setshaba sa 
Mokwena, le ge ka ba ba ntlheng e go 
ene a se ka a kgona sepe. Ke ge a tlaa 
sutlha a ya go laletsa Bapo le Bafokeng 
gore ba tie go mo thusa. Ka gonne 
More wa mmolaya, o lwela go tsaya bo- 
gosi bwa gagwe mo go ene. Ba dume- 
la go tla.

Dikgosi tse di neng di busa mo di- 
tshabeng tse pedi tseo mo metlheng eo 
ke tseo ka maina a tsona: Kwa Phokeng 
go ne go le Moseletsane Sekete sa ga 
Ramorwa a Phokeng. Lefukumetsi la 
ga Mafele o Phogole, la ga Phogole wa 
mfegela dingwe. Kwa Bapong go busa 
Ramaabja morwa Masite, wa ga Morane, 
Leabja la ga Maajaka a Lodi. Bao ba 
thabela taletso ya ga Tsoku ba ba ba 
beelana sebaka sa go kopana le felo fa 
go tlaa kopanelwang teng; ba utlwana 
jalo.

Ya re ge Sebaka se atamela, Sekete 
a tloga a tswa 1110 Phokeng le batlha
bani ba gagwe. Ya re ge a tlaa tloga 
a romela barongwa kwa pele kwa go 
Tsoku go mo itsise go re o bolotse o 
etla. A ba a romela mongwe kwa go 
More go mmolelela, ge a laleditswe k6

Tsoku, mme a kopa go re ba tie ba 
kopane mmogo ba utlwane pele, a ise 
a ee go ikopanya le Tsoku. More a mo 
letlelela.

A tla a tsamaya a fitlha a thibelela 
fa thabeng ya Ngwanadirana bosigo ba 
le gaufi le noka ya Odi. A tloga ka 
nosi a theogela kafa nokeng kafa letsi- 
bogeng la motlhaba, a humana balatedi 
ba ga More; ba mo tsaya ba mo isa 
kwa go More. Bobedi ywa bona ba 
lala ba buana mmogo ba thatafatsana. 
Ya re ge masa a tla, Sekete a tloga ba 
mo felegetsa gape go fitlha kafa tsibo- 
gong la motlhaba, a tshela, a amogelwa 
ke ba gagabo.

Ya re go sale phakela, batlhabani 
ba Bapo ba tla ba ikopanya le ba Pho- 
keng; ba itse go tloga ba le mmogo ba 
ya go ikopanya le ba ga Tsoku kwa 
thabeng ya Leata, ge ba fitlha ga 
tlhabjwa dikgomo, ga jewa, ga nowa 
ga itumelwa. Morago ga tlogwa mmo
go ga ya ga tlhaselwa more kwa 
Goshabane. Foo ga tlhagella seane se 
se reng: “Tlhokwa la tsela ntshebele; 
motho wa tsela ga a ile go sebelwa.” 
Ya re ge go tshanetse go tlogwa, Sekete 
a romela tshebedi kwa go More ka bo- 
saitsiweng go mo raya, a re: “Jaanong 
re etla, ipaakanye!” (A sa tla.)

Tsa Mono.
Kotulo e diegile thata monongwaga! 

Pula e e sa neng pele, e ne ya na mo
rago, ya khutla fela ka Seetebosigo. 
Dijalo di ne di ntse di gola, di ne di ka 
butswa sentle. Mo karolong ya bobedi 
ya kgwedi eo mariga a simologile ka 
serame se se thata; se fisitse dithunya 
le matlhare, mme se tlaa thusa go omi- 
sa dijalo. E, serame le sona se na le 
thuso e kgolo, mme ebile se ntse se re 
tsisetsa dipobolo le ditshwenyo tse di- 
ngwe, bogolo mo bahumaneging, ba ba 
senang diaparo tse di siameng. — Ma- 
buru a lela thata, a re: batho ba gana 
go ba thusa mo tirong e kgolo ya thobo, 
le ha ba duelwa bogolo go pele.

Lekgotla le legolo la S. A. le tlhopilwe. 
Mme go siame, ka ntwa ya mafoko e 
khutlile. E ne e le e e tukileng; mo

mafelong a mangwe batho ba tlhabana 
le ka matswele le ka dithupa. Mmuso 
o fentse baganetsi kgakala, jaaka re le- 
beletse: baemedi ba ona ba feta maso- 
mo aotlhe mmogo go gaisa gabedi. A 
Modimo o tshegofatse dikgakololano tsa 
Lekgotla le lesa!

Morena P. Grobler, tona y a  Bathoba- 
ntsho, o dule mo tirong ka ntlha ya  
botlhoko jwa pelo; o ile go ikhutsa. 
Ga twe e ne e le tsala ya rona rure, 
mme le ha a tlhoma melao e mengwe 
e e thata, o na a rata fela go kgorele- 
tsa botshwakga jwa batho, ba ba rala- 
lang lefatshe, ka ntlha ya go tshaba 
tiro e e siameng, ba ineela botshelo jwa 
boikepo. Re mo eleletsa boikhutso jo 
bo monate mo botsofeng jwa gagwe!

Molatedi wa gagwe, Morena Fagan, o 
tswa kwa Koloni e ne e le mmueledi w a  
molao. Re mo lebeletse jaaka e le yo 
o tlaa rulaganyang dilo tsa Bathoba- 
ntsho ka tshiamo le ka botlhale.

Ke se se gakgamatsang: makgetho 
a mefutafuta yotlhe ya nnyefala! A go tlaa 
tla “depressie” gape? Re ne re na le 
dinyaga tse di nonneng; a mongwe le 
mongwe a ipaakanyetse le tsona tse di 
bopameng ka go boloka dilo tsa gagwe 
sentle. Yo o filweng thobonyane ya 
mabele, a a se ke a gopole, ha a tshwa- 
netse go dira bojalwa ka ona.

Go jang kaga difofi? A dika ika- 
ngwa? Di sa ntse di wela fa  fatshe ka  
gantsi, di thubege. Go diragetse jalo 
gape maloba mono S. A. Sefofi se se 
tona sa wela fa fatshe mo sekgweng gau- 
fe le noka e kgolo ya Odi, kwa e bidi- 
wang Lempopo, sa thubegela rure. Ba
nna ba ba 6, ba ba neng ba le mo go 
sona, ba bolawa botlhe. Ba re sefofi 
sa ipidikanya, ba sa itse gore jang. 
Mme le ha go ntse jalo, batho ba tswe- 
lela pele go fofa.

Lona babuisi! Ke k a  ntlhang, ha 
Bathobantsho ba rata thata go ikg ao - 
ganya? Re utlwa ka molomo wa bago- 
hvane go re go na le dikerke tse di 500  (!) 
tsa Bathobantsho mono S. A., mme ditoko- 
lolo tsotlhe tsa tsona ke tse di tlogetseng 
dikerke tse di tlhomameng. Ka gantsi 
ba dirile jalo ka kilo le ka ntlha ya 
molato mongwe. A re sa ntse re ka ba

kaa bakreste? Go thata, gonne dikerke 
tsa batho ba ba jalo ga di na dithuto 
le e seng dithulagany6 tse di siameng.

Seretse Kgama, kgosi ya Bagama- 
ngwato, o na a tshwarwa ke bolwetse 
mo sekolong kwa Tigerkloof. Jaanong 
ba re kotsi e fetile, le mororo lekau ga 
le ise le foie sentle.

Tsa Lefatshe.
Mo gongwe ga go monate go buisa 

mafoko a dikgang. Rure ke mafoko a 
dikgang total Merafe e leka go gakolo- 
lana le go kopana, mme gangwe le ga
pe go na le dithata tse di bosula, tse di 
senyang kagis6. Ya re ha Moapostolo 
yo mogolo o na a ka kwala a re: seba- 
ka se bosula, le rona re na le go bo- 
lela jalo. Boikhutsologo bo mo ntlheng 
tsotlhe. Go tshegofaditswe, yo o itseng 
Ene, yo o re leretseng kagis6, e e fetang 
botlhale jotlhe jwa batho, ebong Jesu 
Kreste!

Merafe yotlhe e ipaakanyeletsa ntwa e
e tlang ka go thula dibolao tse di tsha- 
begang, tsa go lwa mo lefatsheng le mo 
metsing le mo loaping. Le mono S. A. 
Mmuso o ntse o ntsifatsa palo y a  ba- 
tlhabani. Ba tshaba eng? Morena a 
re: “Ke lo tlogelela kagiso ya me.” Go 
lekanye, ha re itse s6na se.

Bat§ina^le Bajapani ga ba ise ba ke 
ba lape go tshololana madi a bona jaa
ka ekete ke metsi fela. Bajapani o ka 
re ba utlwa ditopo tsa ntwa; ba leka 
thata go kgola Batsina gore ba latlhe 
dibolao le go ineela mo botlhankeng. 
Mme ba palletswe ke go tsoelela gompie- 
no. Mme le fa go ntse jalo ga ba khutle 
go boifisa baba ka go senya metse ya 
bona k a  difofi tse dintsi le ka dikoloi 
tsa tshipi. — Pitlaganyo ya Batsina e go- 
disiwa thata k6 metsi a melapo e meto- 
na ya bona e e tletseng. Ga twe go 
nyeletse batho ba diketekete; metsi a 
lewatle le legolo a bupeditse masimo a 
bona. A tlalelS e kgolo jang ne!

Go jalo le kwa Spania. Re ne ra so- 
lofela maloba, go re Gen. Franco o tlaa 
gatelela baganetsi ba gagwe tlase. Mme 
le ha a tlhabana ka bogale jo bogolo, 
phenyo e sa le kgakala. Lefatshe

le lentlg leo le tlaa nna tshimo ya ba- 
swi. — Le Maesemane a utlwa ntwa e, 
ka mekoro e mentsi ya bona e sentswe 
ya nwediwa ke dikepe tsa ga Gen. 
Franco, di tsamaa mo metsing a Ba- 
spania.

Kgolagano ya botsalano gare ga 
merafe ya Baduits le Baitali e thatafa- 
ditswe thata ke loeto lwa ga Mor. A. Hitler, 
a etetse lefatshe la Italia. Baitali ba 
mo amogetse ka kgalalelo jaaka e le 
mokaisara; e le kgalalelo e e sa kakeng 
ya bolelwa. Ba mmontsha thata le bo- 
ntle jwa lefatshe la bona. Barena ba 
babedi ba batona bao ebong Hitler le 
Mussolini, ba bile ba gakololana; mme 
ga re bolelwe go re e ne e le kaga eng.

Kgolagano e e tlbotlheleditse Maese
mane le Bafranse gore ba kgobokane 
mmog6, go dira kgolaganfi ya bona. Ba 
dumalana go re: ha mongwe wa bona 
a ka tlhaselwa k6 maba, ba tshwanetse 
go thusanya ka thata yotlhe.

Gwa twe yona kgolagano e, ke e e 
kganeditseng Mor. Hitler go golola B a 
duits ba 3,500,000, ba ba mo botlhankeng 
jwa lefatshe la TSegoslovakia. Le bona 
ba tlhologeletswe thata mo pelong ke 
go bwela kwa morafeng wa bona wa 
Baduits kgotsa go lesediwa go ipusa. 
Kgang e ga e ise e khutlisiwe.

Ga go na tiro epe, e e sitang tiro  
ya go epa malatlha kwa tlasetlase ntlheng 
ya bokete jwa yona. Go bolailwe ga
pe baepi ba bantsi (ba batla gonna 100) 
mo moepong kwa England ka mosi o o 
bosula le ka molelo Batlholagadi le 
masiela ba makgolo ba ba lelela. A re 
lebogeng Modimo, ka gonne rona re ka 
dira ditiro tsa rona re se mo poitshe- 
gong ya loso lwa tshoganetso ka nako 
engwe le engwe ya bophelo jwa rona!

_____ E. K

Makwalo.
Morutabana Dietr. Montoedi, Polonia,

P. 0. De Wildt, Tvl. o kwaletse Morulaga- 
nyi; a re: Morulaganyi, A o ko o ntse- 
nyetse mafoko a se makae mo Mosupa- 
tseleng.

Erile maloba ka etela kwa metseng 
e megolo, ka kgwedi ya Moranang a

le 9. Ka fitlha kwa Benoni, ka lala teng. 
Mo Mosong wa Sondag sa Palmarum 
ka tsoga teng, ka tsamaya mo motseng 
wa teng wa batho bantsho (Location). 
Ka mo ntlong engvve ka fitlhela go le 
batho ba tshwere kereke teng. Seo 
sa bontsha, ge ba tlhologeletswe kere
ke ya bona ya Hermannsburg, athe 
dikereke di tletse teng mo motseng, 
mme ba sena taba le go ya kwa go 
tsona, ge ese go itirela segopodiso sa 
kereke ya bona.

Mo motshegareng ka tlolela kwa 
Gouteng, ka fitlha kerekeng ya etsho e 
kgolo. Go ne go le tlhomamiso ya ba
na, mme go le pila thata. Morago ga 
tirelo Moruti a itsise ge kereke e rekitsi- 
tswe, le ge go tlaa agiwa kereke kwa 
Orlando Location. Mme ra se ka ra utlwa, 
fa batho ba dikhitsi ba tlaa tsenang teng, 
ka Orlando a le kgakala. A kapo kwa 
Sophiatown ke kwa ba tlaa yang go 
tsena teng? Le gona go sa le kgakala. 
Gape go na le banna ba ba senang ba- 
sadi ge ba ya Orlando. Ekete fa go 
kabo go na le madi, go kabo go setse 
ntlonyana le fa go nong go le e kgolo. 
Diphuthego thusong go dikereke kwa le 
kwa mo metseng e megolo ga e tlhaele, 
mme mo ya etsho ya tlhaela.

(Morutabana Montoedi o bua lefoko. 
Batho ba dikhitsi ba tshwanetse go thu- 
siwa ka lefoko la Modimo le ka Disa- 
kramente, ka e le ba bantsintsi ba 
diphuthego tsa rona).

Loeto Iwa Morulaganyi.
Go tloga mo Durban ra ya go ita- 

tlha mo Cape Town. Jaanong ke ise 
ke le tlotlele kaga motse wa Cape Town, 
ke tshwanetse go lo bolella kaga bo- 
lwetse bongwe yo bo bidiwang “bolwe- 
tse jwa lewatle.”

O ka re bo tshwara mongwe le 
mongwe, yo o palamang sekepe, e le 
lantlha a se palama; mme ga bo bolae 
motho. Ere fa sekepe se simologa go 
tshikingwa ke matshini, o tlaa utlwa o 
tshwarwa ke mala; o sa itse gore nare 
jang. O ka re go selo mo maleng, se 
se tsholetsang mala a gago, o bo o se 
tlhafale, o setse o batla fa o ka tlhatse-

lang teng. Fa o le monna, oo ema fela 
fa ntshing ya sekepe, o oba tlhogo, o 
kgwela mo lewatleng. Jaanong batsa- 
maisidikepe ba ba tlwaetseng go bona 
tseo ba ithee ba re: “Motho yole o yesa 
ditlhapi.” O bo o utlwe motho gompie- 
no, ere fa a eletsa tsala ya gagwe le- 
tlliogonolo la loeto lwa lewatle, a mo 
ree a re: “O bo O no O yese ditlhapi, 
gore re sale re ya ditlhapi tse di 
nonneng.”

Bolwetse jwa lewatle bo a gakga- 
matsa. Erile bo kile bo tshwere motho 
mongwe, a ithaa a re: kea swa. Mme 
ka letsatsi la bobedi, ka a bona bo sa 
mo tlogele, a boifa go re jaanong ga 
nke a tlh61a a swa; mme a eletsa go 
swa.

Monnra yo mongwe bo kile bo mo 
tshwere ka mokgwa o o gakgamatsang; 
le mogatse bo mo tshwere jalo. Monna 
a itunetse mo godimo ga sekepe gore a 
utlwe phefonyana; mogatse a le ka mo 
teng ga sekepe. Motlamedi wa balwe- 
tse (sister) yo o neng a tlamela mosadi 
yoo, a ya go monneng wa mosadi a mo 
raya a re: “Mogatsaago wa go bitsa, a 
re: tlaa, kea swa.” Monna a mo fetola 
a re: “Ga ke kgathalle sepe.’,

Ditiragalonyana tse di go ruta mai- 
kutlo a motho yo o tshwerweng ke bo
lwetse ywa lewatle. Ere fa bo go 
tshwara, O boife go re: O tlaa swa. 
Morago fa bo sa go tlogele, O eletse go 
swa, mme o bone go ntso go itshalla 
fela jaaka go ntse. Mme bolwetse bo 
ga bo tshware motho ka malatsi a ma- 
ntsi. Gongwe go ka nna yo mongwe 
gongwe ba babedi, ba bo ba tshwarang 
loet6 lotlhe.

Erile re tsena mo Kaapstad (ke 
ene Cape Town), ra bona motse o mo- 
ntlentle; go le matlo a a kgatlhegang, 
a a nang le dithunya le ditlhare tse di 
kgabisang felo foo; O bona thaba ya 
Tafelberg, e e bogodimo ywa dikgato di 
le 3,582 ft., e motse wa Kaapstad o agi- 
lweng fa tlase ga yona. O fitlhela me- 
hutahuta ya ditlhare, tse o sa di boneng 
mono, tse di tshwanang le tse di kw a  
Europa.

Kwa Kaapstad ra yoo dumedisa 
mogatse mosui Mor. J. Niebuhr, yo o

neng a ruta kwa Kgadubeng le kwa ga 
Mmakau. Ka tlhola kwa teng ka e le 
letsatsi la Sondag. Ka mabanyane ga 
tla Mor. H. Mahnke wa phuthego ya 
Philippi gaufe le Kaapstad, a re isa 
kwa gaabo, ke nna le mohumagadi wa 
mosui Mor. Peters wa Jeriko Ra tlhola

ikhutsile mo Kaapstad. Ra ba ra yoo 
dumedisa Mor. E.Fitsehen kwa Wynberg, 
yo o kileng a ruta mo ga Ramotswa. 
Botlhe ba re tshola ka boitumelo le ka 
pelo e tshweu. Ba re laelSla melaetso 
ya go dumedisa ditsala tsa bona kwa 
Doitsland (A sa tla.)

Kwa leng maiaismyane, swiiHpu sw

Utlwang Bagoio! ------------ =  
Romeiang lakau le Makgarebe —
a Iona kwa Sekolong sa Botswel’lopele sa

Hethet draining Institution.
Kwateng ba rutioa dipuo tse tharo: Seesemane, S e -  

afrikans, Setswana, Geography, History, Thuto ea 
tumelo, Arithmetic, Hygiene, Music, Drawing.

Kwantle ga tseo Makau a rutiwa Agriculture le go betla dikgong.
Ba ba ratang ba rutiwa diphala le di fiole. Ba raga kgwele (football), ba 
tshameka Tennis le tse dingwe gape.

Makgarfthe ona a rutiwa go roka !e tlameld ya masea le ya bana
(Mothercraft). Ba tshameka Basket-ball, Tennis le tse dingwe gape.

Tefft: Makau a duela £12 ka ngwaga mtnogo le madi a dibuka. Makga- 
rebe a duela £10 ka ngwaga, mmogo le madi a dibuka.

Bethel o gaufe le Station. Mmele wa motho o dumelana le moya wa le
fatshe la Bethel. Barutwana ba agile mo matlong a le mabedi, a a tlhok6me- 
Iwang ke Moruti le Mrs. C. Meyer.

Re tshola barutwana ka mokgwa wa bokreste. Re ba ruta boitlhomo jo 
bo siameng le maitseo a a tshwanetseng; gore ba lie le kitso e ntle ya bophelo 
le gore ba itse go ruta bana le go thusa bagoio.

Kwalelang jaanong Moruti C. Meyer gore a le beele manno; ka gonne 
ngwaga o mosa o simolla ka Phatwe monongwaga.

Ebile re tshola bana ba St. IV. le V. le VI. Mme mo go bona, basimane 
ba duela £6 ka ngwaga ntle go dibuka. Basetsana bona ba duela £5 ka ngwaga 
ntle go dibuka. Dibuka ba tshwanetse go di reka.

Tlhogo ea Sekolo ke: Superintente ke:
G. Meyer, (b.Sc, h .e .d .)  Moruti C. M eyer,

P. O. B o d e n s t e i n .

Karabo le Potso ea Beibele.
Maloba Morulaganyi a tlhabela ba- 

buisi ba Mosupatsela mokgosi, ka a bona 
ba sa tlhole ba araba dipotso tsa Bei
bele. Ba bile ba ineela go kurusiwa. 
Ke ba! ba arabile dipotso e le lesom6. 
Babuisi! lo se lape go tlhotlhomisa 
Beibele! Le ka tla la boela lefifing la 
go sa itse tsela ya Modimo.

Karabo ya re: Kgosi e e neng e re 
bana ba basimane ba bolawe ke kgosi 
Faroe. Babelegisi e ne e le Sifera le 
Pua; e le ba morafe wa Baisraele. (Kara
bo e e fositswe ke ba bantsi le baeva- 
ngele bangwe; ba re: e ne e le ba morafe 
wa Baegepeto. Buisang tern. 15). Go 
kwadilwe mo Ekes. 1, 15—17.

Maina a baarabidipotso ke a:
Moev. D. Motjale, Box 49, Schweizer- 

Reneke.
Moev. M. Soole, Box 2708, Joh’burg.
Morutab. D. Montoedi, P. O. De Wildt, 

Transvaal.
Morena L. Leseyane, Sophiatown.
Morutab. Seb. Mkulusi, Box 14, Ven- 

tersdorp.
Morena S. Mothupi, Bodenstein, Tvl.

„ Th. Molotsane, Box 41, Pre
toria.

„ Sam. Tsolo, Devondale, Vry- 
burg.

„ L. Ntsimane, Kana, Rusten- 
burg.

„ J.R. Jonas,Boxl391, Joh’burg.
„ J. Medupe, P. O. Doornspruit, 

Transvaal.
Lekg. E. Sepeng, Bethanie, Tvl.
Mogogi J. Menoe, Box 68, Koster.

„ J. Tsolo, P. O. Dryliarts, G. P.
Moev. E. Radibe, P. O. Bodibe.

Ke le Morulaganyi ke itumetse thata 
go amogela dipotso tse di kalo. A nke 
di ne di oketsege!

Dipotso tse dingwe ke tse: Kgosi 
engwe e kile ya laola, gore banna ba 
le bararo ba latlhelwe mo mollong, ka 
ba ne ba gana go e utlwa. Mme ga 
ba ka ba sa. Banna bao ba na le 
maina a dipuo di lepedi. Maina a bona 
mo dipuong di lepedi ke bo mang? 
Kgosi e e neng e rata go ba bolaa ke 
efe? Go kwadilwe kae?

Tlhoatlhoa ea Marka.
Johannesburg.

Mabele 16/0— 17/0.
Mafura a mashi 0/10— 1/0.
Lisamole 4/0—4/1. Likalkune 3/0—9/11.
Phare 1/6—4/3. Lioie 9/0— 11/0.
Granadillas 1/0— 1/10. Ligoete 2/0—3/4.
Maphutse 2/3—4/8. Oranges 0/6— 1/7.
Tefe 2/3—4/3 100 lbs. Liguava 1/0— 1/6.
Linaoa 1/6—5/3. Makoele 6/3—7/10.
Liapole 2/0—7/7. Lisuurlamune 0/3—2/0.
Likoko 1/0—2/9. Litoinati 0/4—1/6.
Cabbages 0/6—5/0. Mae 0/9—0/11.
Cauliflower 1/0—3/6. Lipilipili 1/9—3/5.
Pineapples 0/6—1/10. Linarki 0/7—1/1. 
Avocado Pears 0/8— 1/7.

Dikoald! Dikoald!
Ba ga etsho! Ke lo itsise, ha ntlo e kgolo 

ea polokelo ea dikoalo ea rona e le mo T L H A -  
B A N E .  Romelang Moruti Th. Bodenstab, 
P. O. Box 76, Biustenburg madi ka Postal 
Order gongoe ka distamps, mme o tlaa lo romela 
dikoalo tse lo di batlang. Tlhoatlhoa ea tsona
^  e :  T lhoatlhoa: Ka pos6 :

Kategisima e n y e .....................0/6 1/0
M o p e l e .......................................... 1/0 1/6
M o b e d i .......................................... 1/0 1/6
Morafadinotshe St. I . . .  . 1/0 1/6
Mofatlhosi St. II ..................... 1/3 1/9
D i t h e r o .......................................... 4/0 4/9
Sepeleng ............................... ..... . 0/3 0/8
Lokoalo la n tlh a .......................... 0/6 1/0
Mekhoa ea go opela lifela . . 6/0 6/9
Litiragalo (Letlalo le le thata) 2/6 3/0
Litiragalo le le boronoa . . .  1/6 2/0
D i t e m a n a .....................................0/3 0/7'/a
Harpe ea Sekolo (tsa linoto) . 3/0 3/9
Harpe ea Sekolo „ „ . 3/6 4/3
Harpe (mafoko feela) . . . .  2/6 3/0
Harpe „ „ . . . .  3/6 4/0
Halleluja No. I .......................... 4/0 4/6
Halleluja No. II & III . . .  6/0 6/9
Halleluja No. I, II *  III . . 8/0 8/9
Halleluja No. IV (Limarche) . 4/6 5/0
Testamente (Kgolagano e ncha) 1/0 1/6
Testamente (letlalo le le thata) 2/0 2/6 
Bibele ka poso 3/3, 6/3 d: 13/0
Bibele ka litlhaka tse li kgolo 4/9, 8/9 & 13/3
Lithapo tsa viole E 1/-, A  1/-, D 6d., G 6d. 

ka poso.
Eo o romeloang tse li ntsi o tlaa fokolelioa 

tlhoatlhoa.
Bareki ba tie ba latlhegelwe ke dibuka 

mo posong. Ka moo ke kopa gore ba ne ba 
romele le madi a go di rejistera; ke 4 peni ntle
go madi a poso. Ge motho a sa romele dipeni 
tseo, mme dibuka di latlhega mo tseleng e tlaa 
nna tshenyego ya gagwe.

Th. Bodenstab, Moruti.

Diphalane - October. Ngoaga 25.

Mhago.
Kakanyetso ya l.Bakor. 9, 24: “A ga 

lo itse, ha ba ba sianang mo tshianong, bo- 
tlhe baa siana, mme mongwe fela a bona 
tuelo? Sianang yalo, gore lo e bone.”

Malatsi a tlhola a ntse a feta fela. 
Rure re baeng le baeti, ba ba mo tse
leng e e yang kwa legodimong. Go- 
mpiyeno re fitlhile mo nakong ya Tri- 
nitate, re se na go bona meletlo yotlhe 
e leng oole wa botsalo ywa Morena, le 
oole wa tsogo ya gagwe le oole wa 
tshol’lo ya Moya o o boitshepo. Di re 
boleletse se Morena Jesu o se re dire- 
tseng. Jaanong mo lobakeng lwa Tri- 
nitate re utlwa ebile re ithuta se rona, 
ba re leng badumedi, re tshwanetseng 
go se dira, gore re se fele, mme re bo- 
lokwe. Le gale poloko e teng ka tshe- 
gofatso ya Modimo ka ntlha ya tirelo 
ya ga Kreste ka tumelo ya rona; mme 
fela go mafoko a Modimo a a kaelang, 
go re re itirele poloko ya rona ka poifo 
le ka thoromo Bafil. 2, 12. “Ganelang 
go tsena kgorog e e pitlaganyeng” etc. 
Luk. 13, 24. Paulo a re: „Ke ganetse 
kgang e e molemo, ke weditse tshiano, 
ke bolokile tumelo”. 2. Tim. 4, 7. Le 
lefoko la rona lona la re: “ Sianang, 
gore lo bone tuelo!”

1. Re tlaa sianela eng? Bang we ba 
sianela khumo ya lefatshe, ba bangwe 
botshelo yo bo monate, ke bona batho 
ba ba tshelelang dilo tse di felang, mme

ba tlaa fela le tsona ka letsatsi la loso, 
ga ba kitla ba bona tuelo ya poloko. 
Bangwe ba sianela tlotlo ya batho ka 
go ya kerkeng le go dira ditiro tse di 
molemo, gore ba bonwe ke batho yaaka 
e ne e le Bafarisai, Ev. Matth. 6, 2, ba 
bangwe ba ikapesa diaparo tsa dinku, 
mme ka mo teng go sephiri fela. Ka 
mmo le bona, ga ba kitla ba bona tuelo 
ya botshelo.

Badumedi! Re tlaa sianelaeng? 
Bonang re sianela legodimo le botshelo 
yo bo sa khutleng, ka re se na go ipa- 
tlela tshiamiso ka tumelo le boitshwa- 
relo ywa dibe, gore Modimo o re rate 
ka ntlha ya morwa ona. Ka moo lo 
batleng khutsahalelo Modimong le tu
melo e e tshedisang mo Mmoloking yo 
o tshedisang ka thuso le thata ya Moya 
o o boitshepo. Batlang lorato lo lo tu- 
kang ka malatsi a otlhe go tsamaya lo 
bone tuelo ka lorato le ka boitshwarelo 
ywa Modimo kwa legodimong, ka gonne 
go botlhoko yangne go sianela lefela!

2. Re tlaa siana yang? Maina a 
botlhe ba ba ratang go siana a kwadi- 
lwe mo lokwalong lwa tshiano. A leina 
la gago le kwadilwe teng? Ha go se 
yalo, O ka nna mongwe wa mophatho 
wa batabogi yang? Ka ntlha ya moo: 
“O se diege, shokologa, siana, O ye po- 
lokong.” Pina 145 (mo kopel. e ntsha 
No. 164). O se nne yaaka setlhare, se 
se emetseng rure; gonne Morena o ka 
go duela yang, ha O sa dire tiro epe le

go sianela tuelo? Re boifa go re Mo- 
rena o tlaa bua nao a re: “Ntlogela, 
ga kea ka go itse,” ka gonne O siane 
tse tseleng ya boleo, mme tuelo ya yona 
ke tatlhego e e sa khutleng. Matt. 22,13.

Go batho ba bangwe gape ba mai- 
na a bona a kwadilweng mo tshianong, 
mme ere ha e simolola, ga ba yo. Bao 
ba ka bona tuelo yang? O se nne mo
ngwe wa bona. Gape go ba bangwe, 
ba ba simololang go siana, mme ga ba 
itse go siana. Ke bona ba ba sa ka 
keng ba ipaakanya ka go latlha dilo 
tsotlhe le go nna le pelo e e thubegileng, 
e e ikanyang thata ya Modimo mo tshi
anong: Ka moo ba lapa ka pele, ba 
dumela ka bokhutshwane, mme mo na- 
kong ya thaelo baa tenega. O itise 
gore o se ka wa nna mongwe wa bona, 
gonne ga O ka ke O bona tuelo. Ka 
moo wena le nna re tlaa taboga sentle, 
gonne tiego e tsala tatlhego. Sona se 
se go emisang, wa se itse, ke boyalwa 
molaodi yo mogolo wa batho, ke basadi, 
le tshameko, lo botshelo yo bo monate le 
dilo tsotlhe tsa lefatshe — dikgomo, tshi- 
mo — tse O di ratang bogolo go Modimo.

O se ka wa bo o rwele dilo tse di 
makete, O ka tla wa siana yang ka 
tsona! Jesu a re: “Lo itateng, mme 
tswang dibeng, latlhang tsa mono tso
tlhe, kabang s’fapaano magetleng, tsha- 
lang morago, ntateleng!” Leba Jesu 
fela, kwa ene o ileng teng, le wena O 
ye gona, gore O se timele yaaka ba 
bantsi, ba ba fapogetseng tseleng e kgo
lo, ka ba se na go tsamaya dikgato tse 
dingwe mo tseleng e e tshesane; go ka 
bo go le molemo bogolo go bona, ha 
ba ka bo ba sa itse tsela ya tshiamo 
ka gope boemong jwa gore, e re ba se 
na go e itse, ba tswe mo taolong ya 
boitshepo, e ba ne ba e nets we; yalo 
bokhutlo ywa bona bo tlaa lefa bogolo 
go ya bona, ba ba iseng ba itse taold 
ya Modimo. Ba ba ntseng yalo, ga ba 
kitla ba bona tuelo ya botshelo ka gope.

A re sianeng, gonne matlho a Morena 
aa re bona; a ba a re tiise ka lefoko le 
Selalelo, gore re se lape, mme re tswelele 
pele yaaka go kwadilwe, go twe: “Eo o 
itshokelang go ya bokhutlong o tlaa bo
lokwa” Ev, Matth. 10,22 b. L. J.

Sesabo.
Bogosi ywa magodimo ywa tlhase- 

lwa, mme batlhasedi baa bo tshwara ka 
tlhaselo. Ev. Matth. 11, 12b.

Motswana mongwe, yo o agileng mo 
motseng wa lefifi, o na a ya motseng 
go rekisa mabele kwa moruti mongwe 
o nang a ruta teng ka ngwaga wa 1855. 
Kwa teng a utlwa lefoko la Modimo mo 
kerkeng, ha botlhe ba leofile, mme Kre
ste o ba tletse go ba golola. Lefoko le 
legolo le la mo tlhaba. A ya gae, a le 
bolel’la ba gagwe. Erile rragwe a utlwa 
yalo, a nna bogale, a ba a mo iJetsa go 
bolella lefoko la Modimo. Jaanong ene 
a se ka a utlwa monate mo pelong ya 
gagwe; a ba a etela motseng kwa mo
ruti o leng teng go mmolel’la, go re o 
rata go aga nae go ithuta lefoko la 
Modimo. Moruti a mo ray a a re: “E, 
go siame; mme O ye pele go bolella 
rrago.” A boela gae. Erile rragw§ a 
utlwa yalo, a gana; a re: “Waa tsenwa; 
ke tlaa bitsa ngaka go go alafa.” Mo- 
rwae a nwa setlhare, mme a se ka a 
bona thuso epe. A bua le rragwe a re: 
“O ntese, O neele mosadi le bana gore 
re ye go itirela poloko ya rona.” Rra
gwe a mo araba ka sel’lo a re: “A go 
tie dingaka tsotlhe go go alafa, gore O 
foie.” Foo a mo raya a re: “A ke tlaa 
bona poloko ya moya mo go nyena?” 
Jaanong rragwS a re: “Tsamaya le mo
sadi, mme bana a ba sale mono.” Ene 
a re: “Nyaa, ke rata, gore bana ba me 
ba ithute lefoko la boitumelo le go bo
lokwa ka Kreste.” Jalo ba tsamaa. 
Rure, monna yoo a tlogela rragwe le 
tse tsotlhe gore a siane mo tshianong, 
gore §ne le mosadi le bana ba bona ba 
bone botshelo. E ne e le motlhasedi 
yo o nang a tshwara bogosi ywa ma
godimo ka tlhaselo. L. J.

Tsa Mission.
Morutabana D. Montoedi, P.O. De Wildt 

o kopa Morulaganyi go mo tsenyetsa 
mafoko a gagwe mo Mos. tseleng. A 
re: Phuthego ya Polonia e simologile ka 
selemo sa 1884 ka kgwedi ya Firikgong. 
Baagi ba Polonia ke Bakgatla ba Ma-

kau, kgosi ke Alfred Motsepe. Mo tshi- 
mologong ya Polonia go ne go busa 
Seamoge.

Phuthego ya Hebron e ne e le teng 
mo nakong eeo, go ne ga tloga batho 
bangwe ba puso ya Kgosi Seamoge, ba 
gogelwa ke moya kwa Hebron go ruti- 
wa teng le go kolobediwa. Ka moo 
Morena Seamoge a se ke a rata; a re: 
batho ba gagwe ba tlaa thopiwa ke bo
gosi ba bakwena; ka byalo kgosi a ya 
kwa Hebron go Moruti H. Kaiser gore 
a mmatlel§ Moruti. Ka kopo eeo baruti 
ba ne ba romela moruti F. E. Teichmann. 
Ke ene moruti yo a simolotseng phu
thego ya Polonia selemong sa 1884. 
Ene Moruti F. E. Teichmann e ne e le 
ngaka; mme o ne a le bofefo mo tirong; 
mo nakong e e khutshwane o ne a aga 
kereke e e sa ntseng e galalela le kajeno; 
ga ake a tswelela mo tirong ya boruti 
ka e ne e le ngaka e kgolo, Baruti ba 
ne ba mo ikhutsisa gore a dir§ tiro ya 
bongaka, go thusa ba ba lwalang o 
khutlile mo boruting ka ngwaga wa 
1890. Le gona Modimo wa mmitsa ka
2. 3. 1905 go ya mo boikhutsong ba bo- 
felo.

Mo ngwageng wa 1890 go ne ga 
romelwa moruti 0. Grotherr. O ne a 
tlhokometse kereke ka go bona se se 
senyegang, le go bakanya. Ka selem6 
sa 1903 go ne ga adiwa mafika ka mo 
kerekeng gore go se tlhole go kgophiwa 
ka boloko, mme go tlhatswiwe ka metsi. 
Moruti C. Grotherr o ne a phela ka 
bolwetse ba mafatlha; mme a dira tiro 
ya gagw§ ka tshwanelo. Modimo wa mo 
ikhutsisa mo lefatsing leno ka 24. 4.1907.

Morago ga leso la Moruti C. Grot
herr Phuthego ya Polonia e ne ya le- 
belwa ke Moruti o mogolo H. Behrens 
ka nyaga tse tharo; a etela teng ka go 
tlhomamisa le go nyadisa le go dira 
tsotlhe tse di tshwanetseng.

Mo bofelong ba ngwaga wa 1910 
go ne ga romelwa Moruti J. Niebuhr. 
O ne a laola go dira dipanka ka mo 
kerekeng ka go ne go se dipanka pele, 
le go dira ka di “ceiling-board” kwa 
godimo ka mo kerekeng ka go ne go si 
byalo pele. Modimo o ne wa mo ikhu
tsisa ka 26. 6. 1917.

Morago ga leso la Moruti J. Niebuhr, 
phuthegS ya Polonia e ne ya lebelwa ke 
Moruti H. Mahnke. O ne a byala di- 
tlhare tikologong ya diphupu le mo 
gare ga diphupu a di Kgabisa thata. 
Mme morago a tsaya phuthggo ya ba
tho basweu. O sa ntse a phela le bya- 
nong kwa Cape Colony. O ne a direla 
phuthego ya Polonia ka nyaga tse tharo.

Mo ngwageng wa 1921 go ne ga 
rongwa Moruti H. Meyer mo Polonia. 
O ne a tla mo nakong e e thata ya 
kopan6 ya pono. Mme le ha go le 
byalo a tia mo tirong ya Modimo, e o 
romilweng ka yona. O ne a phela ka 
bokoa ba bolwetse ba mmele. Mme le 
ha go le byalo, a dira tiro ya gagwe 
ka tlhokomelo e kgolo. Le gona o ne 
a dira tiro ya go tsenya sekolo mo 
mmosong, le go aga dikolo tse pedi: 
sa kamora tse pedi le sa kamora tse 
tharo. Go ne go le morutabana a le 
mongwe pele. Sekolo se godile; go ba- 
rutabana ba bane, kafa palong ya bana 
le wa botlhano a ka dumellwa. Byalo 
moruti ka a ne a phela ka bolwetse o 
ne a kopa baruti ba bagolo gore ba 
mo fe nako ya go ikhutsa; gonne le 
gona o ne a pallwa ke go etele batho 
ba phuthego ya gagwe ba ba kgakala. 
O lchutlele mo tirong 3. 7. 38. Phuthego 
ya Polonia e ne ya hutsahalela moruti 
wa bona H. Meyer byaka yo o suleng 
le ha a phela. Phuthego le dikopanS 
ba ne ba felegetsa Moruti ka turuetso 
ya difela le gona ba mo neela dimpho- 
nyana tsa segopodiso le mofagonyana 
wa tsela. A modimo o thuse moruti 
H. Meyer mo boikhutsong ba gagwe go 
ya boikhutsong ba bofelo.

Tiro mo Polonia e simolotswe ke 
moruti Th. Muller. A Modimo o tshe- 
gofatse tiro tsotlhe tse a di dirang.

Mor. 0. Rathe, yo o nang a ruta kwa 
Tlokweng (Mahanaim) o rometswe kwa 
Gouteng gore a thuse Mor. R. Tonsing 
mo tirong e e makete kwa teng. 
Monatshana E. Lange o tlaa newa phu
thego ya kwa Tlokweng. Adrese ya ga 
Moruti O. Rathe ke: Rev. O. Rathe, 
P. O. Silverkrans, Transvaal.

Dipelo tsa rona di ne tsa roromisiwa 
ke molaetso, o o nong o latola mohuma-

gadi wa Mor. K. Buhr kwa Bethanie. O sale 
ka letsatsi la ntlha la Phatwe; a bolo- 
kwa ka la boraro la kgwedi eo. Moru- 
laganyi o swabile pelo, ka go no go sa 
bonwa ope wa phuthego e kgolo ya Be
thanie, yo o mo itsisitseng kaga loso 
loo, ka ebile e ne e le mmaphuthego eo.

Mosoi o sule loso lwa tshoganetso. 
Mogatse o ne a isitse bana kwa seko- 
long; go setse yo mmotlana fela. Erile 
ba ya go robala, ngwana a utlwa kwa- 
sonyana ntlheng ya mmagwe. A ba a 
bitsa mmagwe; mme a se ka a mo ara- 
ba. Modimo a bo a setse a mmiditse.

Ditsela tsa Modimo di subetswe ma- 
tlho a rona. Mme le ha re tsamaya mo 
mogorogorong wa loso, o na le rona. 
A o nne jalo le mogatsaa mosoi le ba
na ba gagwe.

Tsa Siminara sa Bethel.
Mor. H. Dehnke, yo o ntseng a ruta 

mo Siminareng sa Bethel, o amogetse 
tiro ya go okama sekolo sa kwa Hebron 
go simolla ka Phatwe mono ngwaga. 
Go kwa teng bana ba ithuta go fitlha 
St. VIII. Mo boemong ywa gagwe go 
tsene lekgarebe F. Warber, morwadia 
Moruti wa Kopano ya rona, yo o kileng 
a ruta kwa India. Mistress Warber o 
setse o rutile mo Siminareng sa kwa 
Botshabelo, Middelburg ka dinyaga tse 
di 8. Siminara sa rona se itumetse go 
bona motho, yo o setseng a tlhaloganya 
tiro ya go ruta barutwana le yo o ine- 
lang tiro eo ka pelo yotlhe. Tiro ya 
gagwe re e nesetsa pula!

Tsa Kereke.
Kgakgamatso.

Go diragetse ka Sedimothule 1936. 
Ngwana wa mosetsana wa dinyaga di 
le 19 a tsenwa ke bolwetse, a lwala 
ngwaga otlhe. Erile ka Ngwanatselg a 
le 23 ngwaga wa 1937 bosigo boo a 
kopa Selalelo sa Morena. Mmagwe a 
mo raya. a re: “Ke bosigo, ke tlaa tso- 
ga ke itsise mogolo wa phuthego bosa 
bo sena go sa. Ngwana a didimala. 
Mo mosong ge mmagwe a re o bua le 
ngwana, ngwana a didimala. Ba bolella 
mogogi. A tla, a mpolella ka ya teng;

ka fitlhela a sa bue. Jaanong a simolla 
mokgwa o o re tshositseng: a atlhama 
legano, la atlhamela rure. Ga lekwa ka 
mekgwa e mentsi; molomo wa gana go 
kopela.

Ka Sedimothule 1937 ka ya teng le 
Moruti T. Ra fitlhela go ntse go tshwa- 
na fela. Ra ya gape ka Firikgong 1938. 
Le gona ra fitlhela go ntse go tshwana 
f§la. Mmagwe a re raya a re: “E re 
ge a tlaa bua sengwe a ithefole e le 
ene, a kope pampiri, a kwale mo go yo
na; a re le rona re ne re kwale mo le- 
bogong la gagwe go tloga kwa legetleng 
go fologela le lebogo kwa tlase. Mme 
o tlaa re araba ka go kwala ka pel§ 
gongwe go tsee sebaka, re be re lebale. 
Jaanong Moruti a laola gore ge Sela
lelo se ya teng Kereke ya letsatsi leo 
e ye go tshwarelwa teng.

Erile ka di 23 Firikgong 1938 ka 
ya teng le Moruti go tshwara Kereke. 
Moruti a feta a ba kopa gore ba dire 
jaaka ge ba na ba dira ge ba bua nae; 
ba dira jalo. Moruti a botsa bagolo go 
re a ga a ise a kwale gore o kopa Se
lalelo. Baa latola. A botsa gape go re 
ka e le fa a atlhametse rure, a sa ko- 
petse molomo, a ge a ka lokiwa sengwe 
mo ganong a ntse a atlhame, a ga a 
kake a kopetsa molomo go se metsa? 
Ba araba ba re: O na a se amogele, a 
se metse.

Kerekg ya tsena. Moruti a ema go 
lebagana le molwetse, a mo kamoreng. 
Ge moruti a simolla tiro, a rapella mo
lwetse thata. Erile moruti a ntse a re- 
ra, ka bona mmagwe aa tswa ka fa 
mohvetseng a tshotse pampiri a e naya 
moruti a ntse a rera. Moruti a e nnaya. 
Molwetse a ba a kwadile mo go yona 
go re: Selalelo kea se batla.

Jaanong ga tla kgakgamato morago 
ga thero. Moruti a abela batho Sela
lelo mmogo le molwetse. Erile tirelo e 
khutla mmagwe a re bitsa a re: “Tse- 
nang le bone kgakgamatso ke e.” Ra 
fitlhela molwetse a butse matlho, ka a 
na a buduletse go tloga 23 Ngwanatsele 
mm6go le go atlhama.

Ra tloga teng ka 12.30 a. m. ra ya 
kwa Setimeleng re le mo tseleng go ya 
Johannesburg. Erile ka 1. p. m. motshe-

gare a simolla go utlwa. Ba bitsa mo- 
gogi. Erile ka 2. p. m. molomo wa ko- 
pela, a simolla go bua, a itsosa, a tsa- 
maya mo ntlong. Mantsiboya ba bona 
a tswela kwa ntle; a tsamaya le motse, 
a ba a boa, a robaia. Go tloga foo ya 
nna motho yo o fodileng jaaka botlhe.

Modimo o dirile tir6 o e gakgama- 
tsang fa pele ga batho. Ba e bone; ba 
tie ba dumele, mme morage ba lebale.

J. M.

Maithuto. (Tswelel6.)

Ya re ge ba tlaa ba atamela, More 
le ene a ntsha batlhabani ba gagwe mo 
botlhaolelong ba ya go kgatlhantsha ba 
ga Tsoku mo lebaleng. Ya re ge ba 
bdnana ka matlliS ba bo ba setse ba 
nntse ba bebenya jaka mofu o bona se 
lomiwa. Ya re ba batla go fofelana, 
kgosi Sekete a kgalema, ba mo utlwa, 
a ba raya a re: “Ako lo nne fa fatshe 
lo utlwe!” Ba mo utlwa ba kokobela 
ba nna ba le ka masome a mane. Ene 
a §ma ka nosi fa gare ga bone a ba 
raya a re: “Bakwena, go thata, go tlaa 
fetsa sechaba se se kana sa Mokwena 
ka molato wa batho ba le babedi; ba 
tla sala ba busa eng? Ga bo go twe 
“kgosi ke kgosi na batho.” Nna ka re: 
A re leseng go lw§ bone ba babedi. 
Yo o bolaileng yo mongwe, ke ene yo 
o tlaa salang e le kgosi ya Bakwena.” 
Ya re masome a mane a utlwa foko leo, 
a itumela a ba a arabela gongwe a re: 
“A ba tloge baa lwe! Kgosi ya rona e 
tlaa ba ene yo o fentseng.” Foo ga tlo
ga ga ema namane e ntsho e e metlha- 
futlhafu, e ntsho e e goletseng fa godi- 
mo. More a rerega ka pele a tsaya 
thebe le marumo a gagwe, a tswa mo 
bathong a ema ale nosi mo gare ga 
lebala a tlola a feretlhega; a tlhaba le
fatshe ka lorumo a lo somola a ba a 
supa legodimo ka Iona a kua a re: “A 
ke a tsee!” Ga re tuu! A boela a mo 
raya a re: “Ge o ka leka oa tloga foo 
o leng teng, letsatsi leno ga le kitla le 
go phirimela o sale teng.” Ga nna ya 
re: Nyaa. Kgosi Tsoku a ganelela ruri 
fa fatshe ga tsamaya Sekete a ba a 
tshwaka a mo atamela a mo raya a re:

“Tloga, o lwe nae!” Kgosi Tsoku a a- 
raba a re: “ Sekete, ke kgosi, ke tsetswe 
go nna kgosi ya Bakwena. Ga nke ke 
losiwa le digwaba, batho bao digwaba 
bao, bakonopi ba ditshukudu. Nna ke 
kgosi. Fa go le ntwa, batlhanka ba me 
ba tla ntwela.

Ge a bua jalo, ga tloga Ramatlho- 
matse wa Ba-Mogopa, le Rakgwerane 
Wa Ba-Mogajane ba tla ba ema le More 
go mo tshegetsa. Tsoku a re: “Nna ke 
itshabela More, gonne, rumo lwa gagwe 
ga le ke le wela fa fatshe.” Sekete a 
ya mo go bona a tshwara More a mo 
tetemisa diatla, a re: “Diatla tsa gagwe 
ke dikgong fela, ke tsona tota tsa mpe- 
la segopa.” A tloga go yo a ya kwa go 
Tsoku a fitlha a tshwara diatla tsa ga
gwe a di tetemisa a re: “Mme diatla tsa 
kgosi ga se tse. A tsona di tote di nne 
di le bolejana fela, a tota metsana. A 
tadima a re: Bakwena, motse ole o ile! 
Mine a se ka a ranola.

Koo ga ema monna wa kgoro ya 
Morolong Radise o Kolanyana a kgosi. 
go ne go tulwe wa laiwa ga twe: “Ana 
wena Radise, o sefatlha, wa bo o ka fi
tlha wa bua fela. O ko o se ka ba wa 
dira jalo! Seane sa re: Bana ba kgosi 
re locha botlhe, gonne ga re itse gore, 
yo o tla busang ke ofe.” Radise ge a 
bona kgosi Tsoku a gana go lwa, a 
paleletse fa fatshe, a sitwa ke go itsho- 
ka, a ema ka dinao a kua a re: “Nare 
go kabo go no go editseng kajeno, ge 
re tla busiwa ke motho yo mohibidu, 
etswe rona re le Bakwena ba bantsho.”

Kgosi Sekete a re: “Go fedile, a re 
ilceleng gae, ntwa ya thubega.” Jalo 
bangwe le bangwe ba boela ga bone. 
Morena More a leboga Bafokeng a ba a 
ba naya dikgomo a re, ka mofago wa 
tsela. Ba ba ba tloga nabo ba ba fele- 
getsa, ba ya go ba tshedisa mo nokeng 
ya Odi, ba boa foo. Bapo le bona ba 
boela ga bona ka tsela e tshweu. Ba 
ga Tsoku ba boela kwa Leata ba ipo- 
kela phenyo ba re:

Nong di rile di ile go atlholwa,
Go bile go atlhola Moseletsane,
Ga fitlha ga atlholelwa Kgorogoro
Ka mmalana o o kafa mpeng.

Ya re magodi a ipona fela a tloga, 
Magodi bo Mmahuma a Lebethe. 
Mmahuma o montsho, Silo o montsho, 
Silo o montsho le Radise montsho, 
Mmahumo o montsho, Sello o montsho. 
O moswana ke Thebe a Mopale.

______  (A sa tla.)

Tsa Mono.
Phefo e lere pula: batho ba rialo. 

Mme ke bona go re ke puo ya nnete 
t6ta. Ngogola go no go sena phefo 
epe mariga le dikgakologo, mme pula 
e ne ya diega thata. Monongwaga ra 
bona phefo gang we le gape — a jaanong 
pula e tlaa na ka bonako? Re itse 
E ne, yo o laolelang phefo le maru le 
pula, a re mo lebeleleng, mme ga re ki- 
tla re tlhajwa ke ditlhong ka gope.

Ngwaga ono o kaiwa ke Maburu ha 
e le ngwaga o mogolo wa bona. Go 
fetile dinyaga di le 100, ba sena go tloga 
mo Koloni ba e fudugela kwa mafatsheng 
a O. F. S. le Transvaal le Natal. Loeto 
lo lo bidiwa „Die Groot Trek" ka puo 
ya Maburu, mme ba belafala thata mo 
loetong lo go tla gompieno. Ka 16. 
Des. 1838 ba na ba fenya Dingana, 
kgosi ya Amazulu, e e bolaileng ba 
bantsi ba bona pele ka keko. Ke ka 
moo, ha ba ikaeletse go thaya motheo 
wa monumenta e kgolo kwa Tshwane 
ka 16. Des. 1938. E tlaa nna modir6 o 
mogolo tota. Dikoloi di le 2, tse di go- 
gwang ke dipholo, di tlogile mo Kaap
stad ka 8. Phatwe, di mo tseleng e borra- 
Maburu ba tsamaileng mo go yona. 
Mme di tlaa goroga kwa Pretoria ka 
nako ya moletlo oo.

Lekgotla le logolo le simolotse go ga- 
kololana kwa Kaapstad. Mme baemedi 
ba morafe ga ba dumalane sentle, ba 
tlhabana thata ka mafoko. Re lemoga 
gongwe le gape ka botlhoko ha go sa ntse 
go le kgaogan6 e tona ga re ga Maburu 
le Maesemane. Go tsogile kgang e kgo
lo kaga difela tsa merafe e mebedi e. 
Ebile Maburu ga ba rate, gore moemedi 
wa kgosi a bonale mo moletlong wa go 
thaya moth§o wa monumenta! A Batho- 
bantsho ba ka itumela ka ntlha ya 
kgang e? Ga ke dumele. A ba botlhe 
ba ikwatlhae, ba itshwarelane!

Go diragetse sengwe se se boitshegang 
kwa Natal mo lefatsheng la Amazulu. 
Pobolo e e bidiwang »footh and 
mouth disease* (boloetse jwa di tlliako 
le melomo) e ne e le teng ka sebaka, e 
ne ya gana go khutla. Jaanong bago- 
lwane ba laola, gore diphfilogolo tsotlhe 
tsa Distrikt e ngwe di bolawe, di be di 
epelwe. Batho ba rerega thata, ka ba 
rata dikgomo bogolo go botshelS, mme 
ba utlwa taolo e le kaelo ya kgosi ya 
bona, Mshiyeni. Go thuntsitswe dikgo
mo tsa Basweu le Babantsho; tsotlhe 
di feta 10,000. Mme Mmuso o lefela ba
tho diphologolo tsotlhe, tse di bolailweng 
jalo.

Maloba go kwadilwe maina a basimane
botlhe, ba ba mo tirelong ja barena mo 
metseng yotlhe ya Kopano ya S. A. Ga 
twe ba bangwe ba tlhotlheleditswe ke 
molao o, ba tshaba go l§l§kwa mo tirong 
ya bona. Ga gwa siama ha ba dira jalo. 
Ka molao o, bagolwane ba rata go itse 
fela batho, ba ba ralalang metse, ba ba 
reng ba senka tiro, mme ba e tshaba; 
ba nnetse go dira bosula fela. Mme ba- 
diredi, ba ba dirang ditiro tsa bona ka 
boikanyo, ga baa tshwanela go boifa 
sepe.

Mariga a a fetileng jaanong a lerile 
tshwenyego e kgolo ya motlhwa e e fetang 
selekanyo. Le kwa Johannesburg di- 
senyi tse, di ne tsa ja dipati tsa metheo 
(floor) tsotlhe, mme bahumagadi bangwe 
ba wetse mo khuiting, e e epilweng ke 
motlhwa. Go no go se sepe se se o thi- 
belang.

Tlala e kgolo e kwa Namaqualand 
(Koloni). Pula ya mariga e ne e sa ne 
sentle. Ga twe bana ba tshwanetse go 
epolola mae a ditshoswane (ntlhwa) go 
ijesa ka one. _____

Tsa Lefatshe.
Ntwa e kgolo e batlile go simologa 

kwa botlhabatsatsing. Barussia le Ba- 
japani ba ntse ba ganetsanya kaga 
molelwane gare ga mafatshe a bona. 
Mme maloba kgang e ne ya tuka yaka 
molelo o mogolo; baba ba simolola go 
thuntsa thata le go tlhabana ka difofi. 
Mme molelo o no wa tingwa ka tuma-

lano ya go folosa dibolad. Le ha go 
ntse jalo kagiso ga e ise e tlhomame!

Ha merafe e mebedi e, e kabo e 
simolotse go tlhabana, ntwa ya Bajapani 
le BatSina e kabo e godisitswe segolo. 
Ngwaga wa ntlha wa ntwa e, e setse e 
fetile, mme ga re ise re bone bokhutlo. 
Mogogi wa Batsina, Tsiang Kai T§ek, 
o boetse kwa dithabeng tse di tona, 
mme e re ha Bajapani ba leka go mo 
sala morago, a rome batlhabani ba ga
gwe gore ba pote baba kwa morago. 
Ha ba sa kake ba tshwara monna yo, 
yo e leng seganka tota, Bajapani ba 
tlaa pallwa ke go bona phenyo.

Le tiro e kgolo ya Mission ya di diker- 
ke mo lefatsheng la Tsina e kgoreledi- 
tswe thata thata ke ntwa e. Baruti ba 
bantsi ba ne ba tshwanetse go tlogela 
matsomane a bona, mme dinku tsa b6na 
di phatlhaladitswe k6 masomo a baba. 
Dikerke tse dintsi le matlo a thuto di 
sentswe. Tlala le matlhoko a mehuta- 
huta a bolaya batho. Le mororo re 
utlwa kaga boikanyo jwa ba bantsi 
ntlheng ya lumelo ya bokreste.

Ntwa ya Baspania e tsenye mo ngwa- 
geng wa boraro. Le ha Gen. Franco o 
bile a kgona go kgaola lefatshe leo le 
masomo a mmuso ka bogare, o sa tlha- 
etse mo phenyong. Mothusi yo mogolo 
wa gagwe ke Morena Mussolini, mogogi 
wa Baitali. O tlhola a mo romela dibo- 
lao le batlhabani le difofi tse dintsi. 
Jaanong merafe e megolo e ne ya du- 
malana go re batlhabani botlhe, ba ba 
e seng Baspania, ba tshwanetse go ntshi- 
wa mo masomong a baganetsi. Mme 
Gen. Franco a re: o reteletswe ke go 
dira kafa go rateng ga bona.

Mme maitlho a lefatshe lotlhe bogolo a 
leba dilo, tse di diragalang kwa TSegoslovakia. 
Batsege ba sa ntse ba gana go golola 
Baduits mo botlhankeng jwa bona. Ba 
leka go ba didimatsa ka ditsholofetso, 
tse Baduits ba sa tlholeng ba di solofe- 
la. Maesemane ba leka go agisanya 
baganetsi ka go roma motseriganyi mo
ngwe, mme go ya gompieno ga a ise 
a nne sego mo tirong ya go ba agisanya. 
A re tlaa bona ntwa e e ngwe gape?

Maesemane le Bafranse ba na ba ata- 
melane thata ka loeto lwa ga Kgosi

George le Kgosigadi; ba etetse motse 
o mogolo wa Bafranse: Paris. Ba kga- 
tlantsitse kgosi ya Maesemane ka|fgo kua 
mokgosi, le ha bona ba lelekile kgosi ya 
b6na pelepele! E ne e le tuduetso e 
kgolo. Kgosi le kgosigadi di boile sentle.

Se se lapisang ditlhogo tsa ditona tsa 
Maesemane, ke ditop6 tsa Majuda tsa go 
ba letlelela go aga mo lefatsheng la borra- 
bo, Palestina. Mme le ha Maesemane ba 
na ba tla rata go ba dumelela, ba ga- 
nediwe thata ke Baarabia ba ba agileng 
gona mo sebakeng sa jaanong. Mme 
lefatshe leo le diregile go felo ga polao 
le ga kgang e e botsarara. Morena Jesu 
o na a tla reng, ha a ka tla gape go 
bona se se diragalang mo lefatsheng, 
le o dirileng ditiro tsa gagwe tsa kagiso 
mo go tona? A ga a ka lela gape, 
jaaka o kile a lelela motse wa Jerusalem?

Moameri ka mongwe, yo o nang a 
na le bafelegetsi ba le 4, o na a kgona 
go dikologa lefatshe lotlhe ka sefofi se 
se thata mo malatsing a le mane fela 
ba sa bone kotsi epe. E. K.

Loeto lwa Morulaganyi.
CrO tloga ma Kaapstad ra yoo ema 
kwa Walfish Bay mo lefatsheng la 

German West.
(Tsoelelo.)

Ke lefatshe la dikaka mo mafelong 
a a bapileng le lewatlo. O bona mosa- 
wa fela; ga go na ditlhare, le ha e ka 
nna letlhokwana la bojang ga leo. Le 
gale ba i’e, ha O ka ya kwa pele, O tlaa 
fitlhela bofulo jwa dikgomo le dinku, 
Batho ba kwa teng ba ruile mohuta wa 
dinku, o bidiwa Karakul. Letlalo la yona 
le duelwa ka diponto.

Ga rea ka ra nna sebaka se se- 
lele kwa Walfish Bay. Motse o re bileng 
ra yoo ikemiseng go ona morago ga 
moo o bidiwa Lobito Bay mo lefatsheng 
la Angola. Lefatshe leo le busiwa ke 
Babelgi. Kwa teng re ne ra bona ba 
rwalla dibala tsa sisal mo sekepeng. 
Sisal ke setlhatshana se se jalwang. 
Ere ha se godile, se kgaolwe, ba se thu- 
ge, se tswe dithaponyana, tse ba logang 
megala e mekima ka tsona. Tiro e b a  
e dira kwa Europe.

Go tloga mo Lobito Bay ra yoo 
ema kwa Las Palmas. Leina leo ke la 
setlhake seo; ebile ke leina la motse o 
o mo go sona. Mme ke tsela e telle go 
tloga mo Lobito Bay go ya kwa Las 
Palmas. Sekepe se tsamaa malatsi a
11. Mo malatsing ao O bo O le mo gare 
ga lewatle tota; O sa bone lefatshe, o 
b6na metsi fela. (A sa tla.)

Karabo le Potso ya Beibele.
Karabo ya Phukwe/Phatwe: Leina 

la kgosi ke Nebukadnetsara. Maina a 
banna ba o neng a rata go ba fisa ke 
a: Sadrak gongwe Hanani le Mesak 
gongwe Misaele le Abednego gongwe Asa- 
rie. Go kwadilwe mo Dan. 1, 7 le Dan. 3.

Baarabidipotso ke ba:
Moev. D. Motjale, Box 49, Schweizer 

Reneke.
Mor. S. Mokgothu, P. O. Kopela, Tvl.
Morutab. D. Montoedi, P.O. De Wildt, 

Tvl.
Mog. J. Tsolo, P. O. Dryharts, G. P.
Morutab. Talia Mogapi, Ramotswa,

B. P.
Mog. K. Sekopane, Tamposstad, Tvl.
Mor. S. Mothupi, P.O. Bodenstein, Tvl.

(Morena Mothupi o kopa gore babuisi ba
mo gakolole kaga Kaiii, gore mosadi wa
gagwe e ne e le ngwana wa ga mang).
Mor. S. J. Tsolo, P. O. Devondale, C. P.
Morutab. S. B. Mkulisi, Box 14, Venters- 

dorp.
Mog. L. Lesenyane, Sophiatown, Joli’- 

burg.
Mor. G. Seiphetllio, P. O. Kingswood.
Mor. J. M. Moillobo, Rodeon Locat,

Zwartruggens.
Morutab. K. Kgomongoe, P. O. Cyfer- 

bult, Tvl.
Mog. J. Menoe, Box 68, Koster.
Lekg. Eva Sepeng, Bethanie, Tvl.
Moev. J. Kgosiemang, Roodepoort, Tvl.
Mor. S. B. Tshielo, Rakodie.
(Ke le Morulaganyi, ke itumetse, ka 

ke bona palo ya baarabidipotso e oke- 
tsegile; ebile go le barutabana mo go 
bona, ba e leng gona ba tsenang mo 
tirong ya go ruta. Kana ke bona, ba 
re ba ba lebeletseng go tla go re thusa 
mo tirong ya go aga bogosi jwa Modi
mo. Mor).

Dipotso tse dingwe ke tse: Mogwa- 
gwaria Mose o bidiwa ka maina a 
mabedi; ke afe? Kgantsadia mogatsaa 
Mose ke mang? Maina a bomorwa Sa
muel ke bo mang? Go kwadilwe kae?

Mor.

Tlhoatlhoa ea Marka.
Johannesburg.

Mmoopo o o mosoeu 9/0— 11/0.
Mabele 11/6— 14/0.
Mafura a mashi 0/10—1/2.
Lisamole 3/9—3/11. Lioie 9/0—14/3.
Phare 3/6— 7/0. Ligoete 4/6— 10/0.
Granadillas 7/6—13/0. Oranges 0/7— 1/6.
Maphutse 3/0— 7/0. Liguava 2/6— 11/0.
Tefe 1/9—4/6 100 lbs. Makoele 7/0—15/6.
Linaoa 1/6— 6/1. Lisuurlamune 0/7— 1/9.
Liapole 2/0— 11/6. Litomati 0/10—3/6.
Likoko 1/0—2/9. Mae 0/6—0/8.
Cabbages 0/6—6/0. Lipilipili 1/9— 7/0.

Dikoald!  D ik o alo !
Ba ga etsliol Ke lo itsise, ha ntlo e kgolo 

ea polokelo ea dikoalo ea rona e le mo T L H A -  
B A N E .  Romelang Moruti Th. Bodenstab, 
P.O. Box 76, Rustenburg madi ka Postal 
Order gongoe ka distamps, mme o tlaa lo romela 
dikoalo tse lo di batlang. Tlhoatlhoa ea tsona

e :  T lhoatlhoa: Ka p oso :
Kategisima e n y e .....................0/6 1/0
M o p e l e ..........................................1/0 1/6
M o b e d i .......................................... 1/0 1/6
Morafadinotshe St. I . . .  . 1/0 1/6
Mofatlliosi St. II ..................... 1/3 1/9
M ofelegetsi.....................................0/6 0/9
D i t h e r o ..........................................4/0 4/9
Sep elen g ..........................................0/3 0/8
Lokoalo la n tlh a .......................... 0/6 1/0
Mekhoa ea go opela lifela . . 6/0 6/9
Litiragalo (Letlalo le le thata) 2/6 3/0
Litiragalo le le boroiioa . . . 1/6 2/0
D i t e m a n a .....................................0/3 0/7J/a
Harpe ea Sekolo (tsa linoto) . 3/0 3/9
Harpe ea Sekolo „ „ . 3/6 4/3
Harpe (mafoko feela) . . . .  2/6 3/0
Harpe „ „ . . . .  3/6 4/0
Halleluja No. I .......................... 4/0 4/6
Halleluja No. II & III . . .  6/0 6/9
Halleluja No. I, II &  III  . . 8/0 8/9
Halleluja No. IV (Limarche) . 4/6 5/0 

Eo o romeloang tse li ntsi o tlaa fokolelioa 
tlhoatlhoa.

Bareki ba tie ba latlhegelwe ke dibuka 
mo posong. Ka moo ke kopa gore ba ne ba 
romele le madi a go di rejistera; ke 4 peni ntle
go madi a poso. Ge motho a sa romele dipeni 
tseo, mme dibuka di latlhega mo tseleng e tlaa 
nna tslienyego ya gagwe.

Th. Bodenstab, Moruti.

Batlang bogosi joa Modimo le tshiamd ea dna pele, 
— mme dild tsotlhe lo tlaa di okeledioa. Math. 6, 33. —

Morulaganyi le 
Moamogedi oa tefo ke 
Kgatiso ke:

| Moruti Ch. Meyer, P. 0 . Bodenstein, Dist. Lichtenburg, Transvaal. 

Hermannsburg Mission Press, P .O . Moorleigh, Natal.

Mhago.
Kakanyetso ya Jes. 9, 6: » Gonne 

ngtvana re mo tseletswe, morwa re mo 
neilwe, mme puso e tlaa nna mo leruding 
la gagwe, mme leina la gagwe le tlaa 
bidiwa: Kgakgamalo, Mogakolodi, Mo
dimo wa bogangka, Rara wa bo sa 
khutleng, Kgosana ya kagiso.«

Moletlo wa ntlha o mogolo wa bo- 
tsalo ywa Morena o atametse. Go ba- 
tlega gore go dirwe tiro e kgolo ya 
mewa ya rona ka Disontaga tse nne tsa 
Advent, gore re tlhole Morena ka dipelo 
tse di mo etleeleditsweng ka tlhabologo 
le tumelo. Kana ke mang yo o tlang? 
»Modimo o romile Morwa ona, yo o 
tsetsweng a le esi,« Ev. Joh. 3, 16. 
Rure morwa re mo neilwe. Kresete o na 
a tshwanetse go nna Modimo rure, gore 
a tie a kg6ne go lefa molato o mogolo 
wa maleo a rona; o na a tshwanetse go 
nna motho rure yaaka Jes. a re: »Ngwa- 
na re mo tsaletswe,« gore a tie a kgone 
go re bogisediwa le go re swela le go 
re ruanya le Modimo. Lemoga, wena 
mmuisi, ngwana o tsaletswe rona, mo
rwa o neetswe rona. Ka moo O iposti- 
se, ha o le wa gagwe rure, gonne ha 
O se na morwa-Modimo, O motho wa 
tatlhegd. Se re se tshotseng ka lorato 
lwa Modimo re ka se itse, le go se du- 
mela ka kakanyetso ya maina a ga 
Kresete, jaaka Moprof. Jesaia o re bo- 
leletse.

Leina la ntlha ke: »K gakgam alo.« 
»Ga go na pelaelo epe, bosaitsiweng ywa 
poifomodimo bo bogolo; Modimo o no 
wa b6natshega mo nameng. 1. Tim. 3,16. 
Ka nnete, Lefoko leo la dirwa nama. 
Kgakgamatso! gonne Motlhodi wa tse 
tsotlhe a tsalwa e le motho. Ngwana o 
re tsaletswe mo kemong ya boikokobe- 
tso, mme le fa go ntse yalo, baengedi 
ba re bolel’la kgalalelo ya morwa yo o 
re neilweng: O bidiwa Kgakgamalo, 
ka gonne mo lefokong le mo ditirong 
go bonala fela se se gakgamatsang: O 
na a swela dibe tsa rona, a ba a tsogela 
tshiamd ya rona; o ile kgalalelong, a 
ntse a tshedile, o a busa, o tlaa ba a 
tla go sekisa batshedi le basoi. Tsotlhe 
tse di supa mannete a leina la gagwe le 
e leng. »Kgakgamal6.« — Mokreste, a o 
ko O lemoge sentle, ka ba Morena o go 
gogelang tseleng ya gagwe ka teng. 
Rure re thusitswe ke ene gantsintsi ka 
mokgwa o o gakgamatsang. O ikanye, 
tlhe, Kgakgamalo! O mo ineele gotlhe; 
mme go goga ga gagwe go tlaa go ga- 
kgamatsa go ya bone »Kgakgamal6* 
mo ngalalelong.

Leina la bobedi k6: Mogakolodi. 
Botlhale yo bo tletseng le tlhaloganyo 
yotlhe e mo go ene. Nna, yo ke leng 
motho, ga ke itse ka fa ke tlaa dirang 
ka teng ke tlaa ithusa jang mo ditla- 
lelong tsotlhe tsa mmele le tsa moa? le 
mo bathong, ga gona thuso epe! Ga 
ke itse go re go tlaa nna yang? Jesu

o go araba a re: Tlaa go nna, ke tlaa 
nna Mogakolodi wa gago. O se boife, 
ke tlaa go tiisa mo bokoeng jwa gago 
le go go tlhalefisa. Mme kwa lefifi le 
leng gona fa pele ga matlho a gago, 
ke tlaa go bonisa; kwa O sa boneng 
tsela, ke tlaa go tsamaisa, ka gonne leina 
la me ke Mogakolodi. Bala tlhe Jes. 11, 2.
— Botlhale ywa Modimo bo ntse yang? 
Wena mmuisi, gopola, tiro ya tlholego 
ya ona, le yona ya kgololo le yona ya 
boitshepis6. Ka nnete ke ene mm6ni 
le moitsi wa tse tsotlhe; Jalo a ka nna 
Mogakolodi wa rona. Mme a go lebogwe 
Morena, gonne Mogakolodi wa rona o 
na le thata e e kgolo go re thusa, kana 
leina la gagwe la bidiwa.*

(3) Modimo wa bogangka. Ke ene 
tau e e duleng mo lesikeng la ga Juda, 
e e tsileng mo lefatsheng la boleo le le 
laolwang ke Satan, mme le fa go ntse 
yalo Modimo wa bogagka ga wa ka wa 
tshaba go isalwa mo nameng le go re 
golola mo direng tsa rona, ka gonne o 
re ratile ka lorato le le sa khutleng. 
Ditiro tsotlhe tsa gagwe di supa boga
ngka ywa gagwe. Botsalo, thero. dikga- 
kgamatsS, dipogiso, leso le tsogo dia 
re: O Bogangka!

Re itumel’la Modimo wa bogangka 
yo o buileng lefoko la phenyo a re: 
»E weditswe! Mme o na le thata ya 
go femela le go boloka mongwe le mo
ngwe yo o tshelang mo pusong ya ga
gwe. O se mo tlogele, go re O se fele, 
gonne en§ ke Mmoloki wa gago yo o 
esi. Ebile o femetse phuthego ya gagwe 
dinyaga di le 1938, le fa baba ba le ba
ntsi ba gona, dikgoro tsa bobipo ga di 
ketla di e fenya. Baganetsi ba tlaa fela, 
mme Kr§set§ o tlaa sala ka bo sa khu
tleng. Ka ntlha ya moo, o bidiwa:

(4) Rara wa bo sa khutleng. Ba- 
dumedi se boifeng! Kgakgamal6, Moga
kolodi, Modimo wa bogangka o tsogile; 
a re: ke tlaa nna le Iona go ya khutlong 
ya lefatshe. Ke lefoko le legolo yang 
ne! Dilo tsotlhe di tlaa fela, mme ngwana 
wa Bethlehem o tlaa sala. Kgomotso le 
tsholofelo e kgolo jang ne! Yaaka Rara 
wa bo sa khutleng o dirile e sa le mo 
tshimologong ya lefatshe le mo dinyageng 
tsotlhe tse di fetileng yalo o tlaa dira

le gompieno go emela ba gagwe le go 
femela phuthegS le yona kopano ya rona; 
le fa kampano e e thata e gona go tlha- 
bana le moa o o maswe, o o thibang go 
tla ga puso ya ona. Rea rapela mme 
re ikanya ngwana wa Bethlehem, yo o 
tsileng le yo o tlang mo nakong ya 
Advent le moletlo wa botsalo, gore a 
nne le rona, gonne kwa ene o leng teng 
go tlaa nna kagiso, le ha tlhabano e 
sa fele.

Leina la bofelo mo lefokong la ka- 
kanyetso ya rona la re: Kgosana ya 
kagiso. O se nne sera sa ngwana wa 
kagiso, yo o go tletseng, gonne yo o 
ntshang tshaka o tlaa fela ka y6na. A 
re yeng kwa Bethlehem le go utlwa 
sefela sa re: Kagiso a e nne mo fatsheng 
etc. Foo re ka utlwa kagiso mo dipe- 
long, le ene Jesu a re raa a re: Kagiso 
a e nne le Iona! Yona kapiso e tlaa 
ilwa ke motho wa kgang, mme modu- 
medi wa e senka, gore go se nne sepe 
gare ga ene le ngwana wa Bethlehem. 
Ere ha O se na nago, O tlaa nna mo- 
tshabi le motimedi. Ga gona kagis6 mo 
lefatsheng le e seng mo losong; mme 
modumedi o tlaa swa mo kagisong le 
go ya pusong ya Kgosana ya kagiso 
kwa legodimong. L. J.

Sesabo.
ThapSld mo Bethlehem.

Rra mongwe wa phuthego yo o nang 
a bidiwa Hieronymus o na a agile kwa 
Bethlehem; a ba a swela kwa teng ka 
ngwaga wa bo 420, gore a nne gaufe le 
ntlo ya Modimo, e e agilweng felong 
kwa ngwana o re tsaletsweng teng. 
Yaanong ene a bua le ngwana, yo o re 
tsaletsweng kwa Bethlehem a re: Ao 
Morena Jesu, O duletse poloko ya me! 
Mme. ke tlaa go duela kang? Ngwana 
a mo araba a re: Ga ke batle sepe ha 
e se gore O opele: »Tlotlo a e nne ya 
Modimo kwa godimong. Mme ke tlaa 
inSlalatsa bogolo mo tshimong ya Geth- 
semane le mo sehapaanong kwa Golgota.« 
K a b a k a re : »Ao ngwana yo o rategang, 
ke tshwanetse go go neela sengwe; ke 
tlaa go neela madi a otlhe a me.« Foo

ngwana a re: »Legodimo le lefatshe 
ke a me, ga ke tlhoke sepe; mme O 
ka se nneela batlhoko, mme ke tlaa se 
go balela yaaka O ntiretse ka sona.« 
Ka mo raa ka re: »Ke tlaa dira jalo ka 
boitumelQ, fela le wena O tshwanetse go 
tsaa selo sengwe, gore ke se ka ka swa 
ka botlhoko.* A nthaa a re: »Ha O 
rata go nneela sengwe, O nneele dibe 
tsa gago.« Ka re: »0  tlaa dirang ka 
tsona?« Ngwana a nkaraba a re: »Ke 
tlaa di rwala ke di tlosa.« Jaana nna 
yo ke leng monna o mogolo ka lela ka 
re: »Ngwanyana yo o rategang: »Tsho- 
la tse ke nang natso ebong dibe tsa me, 
mme O nneele se 0  nang naso ebong 
tshiamo ya gago le botshelo yo bo sa 
khutleng.* Le wena mmuisi O dire jalo.

-------  L. J.
Tsa Mission.

Babuisi ba Mosupa-tsela ba tlaa ga- 
kologelwa, ha re kile ra ba itsise ka ga 
loeto lwa Moruti H. Lussmann le ba gagwe, 
Ba tlogile mono ka Moranang, ba etela 
lefatshe la Baduitse. Gompieno ba buile, 
ba tsogile sentle. Modimo o ba bolokile 
mo loetong lo lo telletelle: ga ba ka ba 
welwa ke kotsi epe. Le ha go kile ga 
batla go nna ntwa kwa moseja, Modimo 
tsamaisitse megopolo ya batho, gore ba 
se ka ba simolla ntwa. Bo-Moruti 
Lussmann ba gorogile mo legaeng la 
bona kwa Ga-Maloka ka Ngwanatsele a 
le 14. Re kopa Mor. Liissmanu gore a 
dumedise babuisi ka mafoko a se kae 
mo Mosupatselang o o tlaa tlang.

Pitso ya baruti ba mhama wa Madi- 
kwe e ne e nnelwa kwa Mabalane ka 
Diphalane a le 2 le 3. Letsatsi la ntlha 
e ne e le letsatsi la moletlo. Re ne ra 
utlwa lefoko la Modimo ka melomo ya 
baruti ba Kopano ya rona, e leng: Mor. 
E. Janssen wa phuthego ya kwa Maba
lane le Mor. H. Lange wa kwa Manoane 
le Mor. H. Schlehmeyer wa kwa Bethel 
le Mor. H. Pfitzinger wa kwa Ga-Ramo- 
tswa le Mor. A. Witthoft wa kwa Motsoedi. 
Mor. mogolo F. Jensen o ne a khutlisa 
moletlo ka go re gopotsa baruti ba ba 
diretseng phuthego ya Emmaus go simologa 
ka Mo. Lohann (Rra-Paulena) le Mor. 
Hansen go ya mo nakong eno.

Dikopano tsa baopedi — bana le ba 
bagolo — di re opetse difela tse dintsi, 
e le mokgabo o montle wa moletlo.

Letsatsi la bobedi e le la pits6. 
Baevangele ba ne ba seo. Re ne re u- 
tlwa dikgang ka ga dithuto dingwe le 
mekgwa mengwe ya go aga bogosi jwa 
Modimo mo lefatsheng. Mme re sa itu- 
mele ka ga yona, ka gonne di na le di
thuto tse e seng tsa Modimo. Dithuto 
tseo ke tse re di bonang mo bathong 
basweu; galo ga go batlege gore go 
itsisiwe ka ga tsona mo Mosupatsela.

Pitso ya ngwaga o o tlang e tlaa epywa 
kwa Bethel; le baevangele ba tlaa bo 
ba le mo go yona. Mor.

Tsa Mono.
Dikgagologo di tsile gape le bontle jo- 

tlhe jwa tsona. Mo mafatsheng a otlhe 
batho ba itumela go b6na gape ditlhare 
tse di thunyang le go utlwa dituduetso 
tsa dinonyane. Ebile e le lobaka, lo 
pula e boelang go rona ka Iona. Re ne 
ra botsa maloba ra re: a e tlaa na ka 
bonako? Mme mono Borobalo ga rea 
ka ra e bona go ya bofelong jwa Di
phalane. Batho ga ba ise ba simolole 
go lema. Se re ka se lebelelang mono, 
ke ngwaga wa maungoo, ka serame se 
se tona se ne se seo mariga a a fetileng.

Tlhogo ya lefatshe la rona Trans
vaal, Mor. S. Bekker, o na a swa ka 
tshoganetso. Batho botlhe ba hutsafa- 
letse loso lwa gagwe, ka e ne e le mo- 
diredi yo o tlhwafetseng le wa botlhale 
jo bogolo. O latetswe ke Gen. Pienaar, 
yo o neng e le mogogi wa lesomo la 
Mmuso le moemedi wa Zeerust pele. 
Re solofela go re, le ene o tlaa tswele- 
disapele dil6 tsa lefatshe la rona ka 
boikanyo jotlhe. A Morena a mo nee 
pelo e e utlwang jaaka kgosi Solomone!

Dikoloi tsa Maburu, tse ke lo bolele- 
tseng ka ga tsona mal6ba, di setse di 
atametse. Re bona, re gakgametse, ha 
ntlheng tsotlhe Basoeu ba kgobokanya 
go di bona; ba bile ba tshwara ditirelo 
tsa Modimo fa go tsona; ga kolobediwa 
bang we ka nakoya tirelo eo; ba bangwe 
ba tlhomamisiwa, banyalani ba nyadi- 
siwa. Ba re: dikoloi di ba busetsa kwa

tumelong. Le gale ba bangwe ba eme 
kgakala, ebong Maesemane le batshe- 
getsi bangwe ba Mmuso. Ba boifa, ha 
ka dilo tse kgaogan6 mo bathong le go 
sa utlwane go tlaa golo bogologolo.

Re lemogile kgaogano e e jalo mo 
tihabanong e kgolo kwa Zeerust, ha mola- 
tedi wa ga Gen. Pienaar a tshwanetse 
go tlhophiwa teng. Ka malatsi a mantsi 
ditsala tsa Mmus6 (Smelters) di ne di 
tlhabana thata thata le baganetsi ba 
ona (Bomalanite) ka mafoko le ka ma- 
tswele. Mme le ha ditona tse dingwe 
di ne tsa di thusa, tsa fengwa. Se se 
setseng, ke kilo.

Ditomologanyo tse, di ne tsa tsena 
le mo Mmusong ka osi. Ditona di le
2, Bar. Hofmeyr le Sturrock, ba na ba sa 
bona tsela epe e sele ha e se go tloge- 
la lesomo la ditona; ka ba sa utlwane 
le Gen. Hertzog. E ne e le baemedi ba 
Johannesburg, mme batho ba motse o 
jaanong ba ngongorega thata.

Baemedi ba Bathobantsho mo Lekgo- 
tleng le Legolo ba ne ba ipontsha thata 
go feta mo sebakeng sa pele. Ba emela 
dilo tsa batlhophi ba bona ka puo e e 
thata le ka bopelokgale mo makgotleng 
a le 2 (Parliament le Senate), mme re 
ka solofela, ha ba tlaa dira sengwe, se 
se ka thusang mo botswelelong pele 
jw a  Bathobantsho.

Botsweleldpele jo bogolo rure bo diri- 
lwe mono S. A. mo paakanyong ya di- 
tsela tsa rona. Gongwe le gongwe, kwa 
borwa le kwa dikgweng, re ka bona 
mebila e mentle, fa motho o ka sepelang 
teng ka motlhofo. Mme jaanong Mmu
so o simolotse go aga ditsela tse di 
thata bogolo, tse di sa senyegeng ka 
gope (national roads). Ba ikaeletse go 
di fetsa ka dingwaga di le tlhano.

Bagolwane ba mmuso ba tlhomile 
molao go ntshetsa tiro ya go femela lefatshe 
la S. A. £6,000,000 ka sebaka se se khu- 
tswane. K§ ene tona ya batlhabani, 
Mor. O. Pirow, yo o nang le go tlh6ko- 
mela ditiro tseo. O ile kwa Europa go 
kopana le ditona tsa England kaga di- 
potso tse dikgolo tseo le go reka dibo- 
lao. Re sa ntse re tlaa utlwa kaga 
loeto, lw a  gagwe.

Kwa Maanoane go tlh6mamisitswe 
kgosi e nt§ha e leng Alfred Gopane. Go
dirilwe jalo ka letsatsi la 10 la Ngwa- 
natsele. A Modimo o tshegofatse kgosi 
le morafe go atisa bogosi jwa Ona.

Tsa Lefatshe.
“Ga go na khutlo mo kganyeng.” 

E, go jalo! Lefatshe leno le busiwa k6 
boithato; ke ka ntlha ya moo, ha le sa 
itse kagiso. Re ne ra botsa maloba ra 
re: a re tlaa b6na ntwa e ngwe gape? 
Mme rure ke bopelonomi jwa Modimo 
fela, ha kotsi e e boitshegang ja ntwa 0  bile 
wa e fetisa. Ra utlwa go twe: Batsege 
ba ganne go golola Baduits mo lefa- 
tsheng la bona, ka gonne ba itse go re 
ba tshegeditswe ke Maesemane le Ba- 
franse le Barussia. Mor. A. Hitler, mogogi 
wa Baduits, a ikaelela go golola batho 
ba ba tlhomolang pelo ka thata ya tsaka. 
Ntwa e ne e eme fa kgorong. Mme ka 
nako ya bofelo ditlhogo tsa merafe e 
megolo tsa kopana kwa Miinchen (Duits- 
land), tsa dumalana, tsa dumel’la ditopo 
tsotlhe tsa Mor. Hitler. Maru a phutho- 
loga, mme baa ba bangwe ba ba kgao- 
tsweng ba boela kwa gae. Lefatshe lo- 
tlhe le itumetse bogologolo.

Tlhogo ya mmuso wa Maesemane, 
Mor. N. Chamberlani, o thusitse thata 
mo tirong e kgolo eo ya go tiisa kagiso. 
O na a dira kgolagano le Mor. Hitler go 
re: Baduits le Maesemane ba na le go 
utlwana, mme ga ba ke tla ba tlhola ba 
dirisa tsaka mo dikganyeng tsa bona. 
Le bona Bafranse ba leka thata jaanong 
go tlosa dilo tse di kgoreletsang, tse di 
gare ga bona le Baduitse. Rure, Mo- 
thatiyotlhe o sokolola maikaelelo a me
rafe. A re se lebaleng go mo leboga!

Ga re tlhole re utlwa dikgang tse 
dintsi ka ga ntwa ya Baspania. Bagane
tsi bao ba tshwrana le dimpya, tse di 
tshwaraganang ka men6 le ka bogale 
jo bogolo. Mme le kwa teng re setse 
re bona marang a ntlha a kagiso. Gon
ne masomo a le 2 a a tlhabanang a 
simolotse go ntsha batlhabani, ba ba 
neng ba tswa mo mafatsheng a mangwe, 
le go ba romela kwa gae.

Kagiso gongwe ga e kgakala le mo le
fatsheng la Tsina. Mme ga e ketla e 
tlela Batsina jaaka morongwi wa boitu- 
m§lo. Lefatshe le legolo leo le mo bo- 
tengeng jwa tlalelo. Bajapani ba tsere 
metse e le 2 e megolo, Hankow le Kanton, 
ba fentse masomo a Batsina ntlheng 
tsotlhe. Jaanong ba mo tshabong, ba 
senka botshabelo kwa dithabeng. Ba 
tlaa akofa ba ipotsa ba re go ka thusa 
eng go tswelela pele mo tlhabanong? 
Re na le go ba tlhomogela pelo.

Lefatshe la Palestina, le le batliwang 
ke Majuda, ke leiso le le tukang molelo 
t6ta. Go setse go bolailwe batho ba 
makgolo mo kganyeng eo. Bogolo ke 
Baarabia, ba ba dirisang sebolao sengwe 
le sengwe go femela legae la bona. 
Maesemane ba ntsifaditse batlhabani ba 
bona, ba leka go tima molelo wa khu- 
duego, mme ekete ba tlaa tlhaela go 
ruanya baba. Ga go ope, yo o bonang 
tsela ya thuso. A Majuda ba na le go 
duela molato wa bogologolo? Le Ba- 
itali ba simolotse go ba patika le go 
kgoromeletsa ba bangwe kwa ntle ga 
lefatshe la Italia.

Mosupatsela ga o ise a lo bolelele 
sepe ka ga morafe wa Baturka, ba ba 
agileng mo mafatsheng, a Moapostolo 
Paulus o kileng a a etela. Le bona ba 
na le mogogi yo mogolo: Atatiirk. Ga 
twe o na a bobola thata ka diphio, mme 
a ba a fola. Baturka ba na le tshwa- 
nelo ya go duduetsa, ka e le rrabona 
rure.

Babuisi! A ga se se se molemo go 
khutlisa dikgang tse ka sengwe se se 
itumedisang? Kgosigadi Wilhelmine, yo o 
ra tiw a n g  thata ke ba morafe wa gagwe 
w a Bahollander o setse a busa merafe 
y a  gangwe ka dingwaga di le 40. Ke 
mma wa lefatshe la Bahollander; ba ne 
ba mo direla modiro o mogolo wa boi
tumelo. E. K.

Makwalo.
Ke amogetse lekwalo le le tswang 

mo go C. D. Moalusi. O kwala ka ga loso 
lwa ga David Moalusi, P. O. Boons. 
Mme lekwalo la gagwe ga le buisege 
sentl§. Ke kopa gore, ha babuisi ba

rata go tsenya mafoko mo Mosupatseleng 
ba kwale ka ditlhaka tse di buisegang 
sentle; ha go sa nne jalo, a ba se ke 
ba kgopywa, ha makwalS a b6na a sa 
bon ale mo Mosupatseleng.

Mogogi Amos Ramokoka, P. O. Tussin, 
Rustenburg, o kwala a re: Ke bua kaga 
bophelo ba sebaka sa kajeno. Diphu- 
thego ga di tlhole di na le poifomodimo. 
Batho ba pele ba ne ba na le poifo thata, 
ebile ba na le ditlhong. Ke nnete baru- 
ti ba pele ba ne ba tshotse makete; 
mme nna ke bona go re baruti kajeno 
ba tshwere makete bogolo. Kajeno di- 
phutbego e setse e le tsa basadi fela; 
ga o tlhole o bona monna mo Kerkeng, 
ha e se wa mogolwane wa phuthego. 
Kajeno baprofiti ba tsietso ba atile. 
Leano le ke le bonang, le le ka kgfinang 
banna go ba tsenya mo phuthegong k6 
go dira bagolwane ba phuthego ba le 
bantsi. Metsalle e e rategang: a mollo 
o se time.

Morena J. Morokane, P. 0. Bodenstein, o 
kwala a re: Babuisi ba Mosupatsela ke 
lo itsise ka ga loso le phitlho ya moru- 
tabana wa rona, e leng Heskiel Masibi. O 
rutile mono gaabo dinyaga tse pedi ka 
boitumediso yo bogolo. Bana ba gagwe 
ba tsweletse sentle, e ntse e le sekoa. 
Mo bofelong o bobotse malatsi a supa. 
Modimo e re tlogeletse bohutsana; ga re 
itse go re, a re tlaa bona yo o tshwa- 
nang nae. O sule ka di 23. 8. 38, a 
bolokwa ka di 25. 8. 38 ke Mor. H. 
Schlehmeyer ka Joh. 14, 1—6. A re 
supetsa, ha tsela e re ka tsamayang ka 
yona e le Jesu. Kwa lebitleng ga bua 
mogogi J. Phokompe ka Ps. 73, 25—28. 
A supa ha Modimo e le Modimo wa nnete. 
Ga opela barutwana ba Siminara sa 
Bethel. Le mookamedi wa dikolo, C. 
Meyer, a bua mafoko a se makae. Babuisi 
ba Mosupatsela lo re rapeleleng Modimo 
gore o re romele morutabana yo o 
tshwanang nae. Mosui o tsetswe k w a  
Borobalo (Wolmaransstad) ka di 3 tsa 
Seetebosigo 1910. O tshetse dinyaga 
di le 28 le dikgwedi die le 5 le malatsi 
a le 17.

Mog. J. Melupe, Box 139, Joh’burg, o re
itsise gaga moletlo wa go lebogela thobo, 
o o nong o dirwa kwa Bultfontein



6 (650) M o s u p a t s e l a ,  N o . 11/12 (293/94), 1./12./1938.

(Schaumburg) ka di 28. 8. 38. Mosebetsi 
wa Kerke o butswe ke Mor. K. Dohmeier. 
Lefoko la Modimo re le itsisitswe ke 
Mor. H. Wenhold wa kwa Kana ka Joh.
17, 6 le Mor. Th. Miilller wa kwa Polonia 
ka Mika 6. Go no go le dikopanS tsa 
baopedi di le nne; ya Doornspruit, le ya 
Bultfontein, le ya Randfontein le ya 
Krugersdorp. Ga dirwa kgobokano ya 
madi ya £7.2.4. Basadi ba na ba tlamile 
k a  1 shill, tlhogo ya mosadi. Le se ka 
la fela pelo Malutere! Lekang ka matla!

Mor. J. Morokane gape 0 re bolella 
kaga loso lwa mmarona Marea Phokompe. 
O sule ka letsatsi lantlha la Loetse mo- 
nongwaga; a bolokwa ka la bo 3 la 
kwedi eo. E ne e le moagi wa Konopo. 
La bofelo a huduggla gaufe le Bodibe. 
E ne e le sekoa sa lobaka lo lolele. Ke 
batho ba tlhabologo ya pele, ba ba neng 
ba rata tumel6 thata. O tlhabologile 
mo go Moruti yo mogolo Hansen ka 
1890. O na a eletsa go swela kwa o 
tlhabologetseng teng kwa Bodibe. A 
Modimo 0 gomotse ngwana yo mongwe 
wa gagwe; 0 mo rute tsela e mmagwe 
o neng a e rata thata, ba janong ga ba 
tlhole ba tsamaya Kereke; a go nne 
phetog6; ba gopole kabelo e bagolo ba 
e ba abetseng; ebile ba agile mo meja- 
kong ya diker§ke.

Lekgarebe Eva Sepeng, Bethanie o tlo 
tl§la babuisi ba Mosupatsela ka ga leso 
la  g a  mmabo, Fredrika Sepeng. O 
biditswe ke Modimo ka di 3 tsa Phatwe 
1938; a fitlhwa ka di 7 tsa kgwedi eo. 
O  na a ile kwa Germiston go batla thu- 
so teng, mme a se ka a e bona ka gore 
Morena 0 na a setse a eme fa monya- 
kong. A fitlhwa ke Mor. J. Segale ka 
P 6 n . 14, 13. Rona bana ba gagwe re 
eletsa, ge re ka tshwana le mmarona 
mo tumelong, a sa lape bosigo le mo- 
tshegare go direla Modimo. Janong tiro 
tso tlhe  o di oeditse; 0 na a le mo dipo- 
gong; kajeno o fentse, o kgabagantse 
m o g 6 r6 g 6 ro  wa leso. Mosui o fitlhilwe 
m ono m o Bethanie.

Leso la Kgosi ya Makau
Alfred Sekwati Motsepe.

Setghaba sa makau, re mo sellong 
se segolo, re latlhegetwe ke Morena.

Kgosi o ne a lwala a tswa tlhagala fa 
tsebeng. Mme le ge a ne a dule mo 
gae ka go alafiwa ga a ke a fola. O 
sule ka 22. 9. 38, nako 7 Oelock mesong. 
A tlisiwa mo gae magareng a bosigo 
ba 24. 9. 38 le 25. 9. 38.

Batho ba setshaba be ne ba letile 
fa ntlong ya kgosi ya bona, yo a tanneng 
mot<3r6kara a tswa mo ntlong ya gagw§, 
a phela, a ya ka go alafiwa. Byalo e 
le botlhoko yo bogolo mo bakgatleng 
ba makau ka go leta kgosi e e gorogang 
e le setopo. Mo bosigong boo go ne go 
sena boroko mo bathong, ba ne ba lebile 
tseleng e e tswang Pretoria kwa thabeng 
ya Magaliesberg, ka ntlo ya kgosi e ne 
e lebaane le go rotoga ga mabone pila 
le ge e ne e le bokgakala ba 5 mile, 
mme fatlhego tse di neng di lebile koo 
di ne di hutsagetse le gona di le mo 
botlhokong yo bogolo thata.

Erile ge mabone a rotoga a fatlha 
batho le ge e ne e le bokgakala bo bo 
kalo, ka a ne a lebaane nabo, e le ka 
ntlha ya bontsi ba dimotorokara ge a 
dirile phatsimo e e kal6. Kana mme a 
gorosiwa kgosi ya makau a le ka mo 
koloing ya digalase e e phatsimang le 
ka mo ntlwaneng ya gagwe ya bofelo 
a sa bue. Kana ga nna sello se segolo 
le botlhoko yo bogolo, bogolo byalo ka 
kgosi e swetse kgakala. Byalo ge e 
sale e baya koloi e e gorositseng kgosi 
le tse di neng di e latetse, ga di a ka 
tsa khutla; di ketekile byalo tsatsi la 
be la tswa; lerole le fetlhile motshegare
o otlhe go fitlha 12 Oclock; lerole le 
ntse le betile motinyane, dingwe di 
tsholla di boela morago. Erile ka nako 
ya 2 Oclock tiro ya simollwa ke moruti 
A. Maimane le Catechis D. Motsepe le 
balatedi ba bona. Mor. Maimane a buisa 
lengwalo le letswang go Native Com
missioner la matshidisfi le ne le tlisitswe 
ke morena wa mopodisa wa De Wildt.

Bana botlhe ba dikolo tse di pusong 
ya gagwe ba ne ba kopantswe byaka 
sekolo se le sengwe, ba rulagangwa ke 
barutisi ba bona. Bana ba ne ba le kwa 
pele ba latelwa ke dikopano tse di nang 
le “uniform”; e e morago e le ya Church 
of England; ba latelwa ke badiredi ba 
teng; morago koloi ya moswi e latelwa

ke ya mohumagadi le ba moshate, dina- 
ko morag6; setshaba se sotlhe kwa mo- 
rago. Le batho-basweu ba ne ba le 
teng. Kwa diphupung go kopilwe Ba- 
Luther go opela sefela sa bo 7: Kgosi 
ya mannete; ke sefela se a neng a se 
rata thata; ba opela le Harpe No. 115: 
Ha ke gopola b6na botlhe ba ba emeng 
kwa, fa troneng, verese tse pedi.

Kgosi ya Makau e ne e le molemo;
0 ne a sa rate dikhuduego. Se se kga- 
tlhisang bogolo o ne a se kgatlhanong 
le bakr§ste; le gona o ne a sa ema 
dikereke pele ka go ditlhoa; o ne a di 
rata.

Erile ge tirSlo e fela fa diphupung, 
batho ba ba tlogileng pele ba bo ba 
tsena kwa ntlong ya kgosi e e ka bang
1 mile go tloga fa diphupung, ge ba 
bangwe ba sale ka mo diphupung. Palo 
ya batho e ka nna 10,000. Dikoloi e ne 
e le 60 tse kgolo le tse nyane; di ne di 
tswa Pretoria le Johannesburg le me- 
tsaneng e mengwe ya batho-basweu.

Morena o ne a busa setshaba sa 
makau ka lemo tse di 21, nyaga tsa 
bophelo ba gagwe 56. A Modimo o 
gomotse mohumagadi wa morena wa 
rona. A baruti ba thuse ka thapello 
tsa kgomotsS Modimong. A Modimo o 
re neele Kgosi e e tlaa busang ka ka- 
gis<5 le lorato Modimong.

Dietrick Montoedi.
(Ke le morulaganyi, ke itsile kgosi 

Alfred S. Molete e le motho yo o sa 
itireng sepe, a sa rate go galalela mo 
bathong. Nna le bathusi ba me re ra
pelela mohumagadi le ba gagwe kgo- 
motso ya lefoko la Modimo le go re: 
Modimo O fe setshaba sa Makau kgosi 
e e sepelang mo tseleng ya kgosi ya 
legodimo, gore e buse ka tshiamo le ka 
molemo.)

Mogogi Usia Montoedi, Polonia, P.O. De 
Wildt o re itsise ka ga tlalelo e e tletseng 
baagi ba motse wa bona wa Polonia. 
A re: go ne go f§a matlo a le mane, a tshu- 
milwe ke rnolelo wa tladi. Molelo wa 
tingwa mo matlong a le mabedi, ba 
thusiwa ke Morena E. Esseleng le bo- 
diredi ba gagwe. Ntlo ya mosui Simon 
Molap6 ya fsa gotlhegotlhe, ga se ka 
ga ntshiwa sepg. Ya ga morutabana

D. Montoedi le yona fsele yotlhe. Re 
leboga Modimo ha go ne go se k a  ga  
bolawa motho ope.

(A Modimo o utlwele botho bao bo- 
tlhoko, ba ba tletsweng ke tshenyegSlo 
e kalo. O a kwenisa; mme ebile o a 
fodisa. Mor.)

Karabo le Potso ya Beibele.
Karabo: Mogwagadia Mose o bidiwa 

Exod. 2, 18 ka leina la Regaele; E x o d .
3, 1 o bidiwa Jetro. Kgantsadia m oga- 
tsaa Mose ke Hobab Dipalo 10, 29. B o- 
morwa Samuel ke Joele le Abia 1. Sam . 8,2. 

Baarabidipotso ke ba:
Mog. J. Menoe, Box 68, Koster.

„ S. Mokgothu, P. O. Kopella. 
Morutab. D. Montoedi, Polonia, P. O.

De Wildt.
Moev. W. Motjale, Schweizer-Reneke. 
Mor. Feba M. Mokgatlhe, P.O. Motchelie.

„ Sal. Mothupi, Bodenstein.
Mog. K. Sekopane, P.O. Tamposstad. 

„ Usia Montoedi, Polonia, P. O.
De Wildt.

„ M. Soole, Box 2708, Joh’burg. 
„ J. Tsolo, P. O. Dryharts, C. P. 

Ke itumetse ka ga dikarabo tsa 
Beibele. Le gale ba bangwe ga ba ka 
ba araba dipots6 tsotlhe. Babuisi ba 
Mos. ts. ba araba Mor. S. Mothupi ka 
ga mosadi wa ga Kaen ba re: o nyetse 
kgantsadie; ka gonne Adam le Eva e 
ne e le bona bosi ba ba tshelang mo 
lefatsheng; mme ba ne ba na le basi- 
mane le basetsana, ba re sa bolellweng 
maina a b6na. Gen. 5, 4.

Potso: mmagwemogolo wa ga Timo- 
teos e ne e le mang? Mmagwe e le 
mang? Go kwadilwe kae?

Tlhoatlhoa ea Marka.
Johannesburg.

Mmoopo o o motala 10/0—10/7.
Mmoopo o o mosoeu 10/0—10/10.
Mabele 12/9— 14/3.
Mafura a mashi 0/9— 1/0.
Apricots 1/0—2/6. Lioie 5/0— 11/0.
Phare 1/6— 7/6. Ligoete 1/6—4/0.
Granadillas 7/6—13/0. Oranges 1/2—2/0.
Papaws 1/4—2/6. Liguava 0/5—2/1.
Tefe 1/9—2/4 100 lbs. Makoele 5/0— 10/0. 
Linaoa 1/6—6/1. Lisuurlainune 1/0—2/6.

Liapole 2/0—2/4. 
Likoko 1/0— 6/0. 
Cabbages 1/0—6/0. 
Peaches 0/3—3/0.

Litomati 0/4— 1/4. 
Mae 0/3—0/8. 
Lipilipili 2/5— 5/6. 
Pineapples 0/3— 3/0.

Dikoald! Dikoald!
Ba ga etsho! Ke lo itsise, ha ntlo e kgolo 

ea polokelo ea dikoalo ea rona e le mo T L H A -  
B A N E .  Romelang Moruti Th. Bodenstab, 
P.O. Box 76, Rustenburg madi ka Postal 
Order gongoe ka distamps, mme o tlaa lo romela 
dikoalo tse lo di batlang. Tlhoatlhoa ea tsona

T lhoatlhoa: Ka p oso :
Kategisima e n y e ..................... 0/6 1/0
M o p e l e .......................................... 1/0 1/6
M o b e d i .......................................... 1/0 1/6
Morafadinotshe St. I . . . .  1/0 1/6
Mofatlhosi St. II  ..................... 1/3 1/9
M ofelegetsi.....................................0/6 0/9
D i t h e r o .......................................... 4/0 4/9
Sepeleng..........................................0/3 0/8
Lokoalo la n tlh a .......................... 0/6 1/0
Mekhoa ea go opela lifela . . 6/0 6/9
Litiragalo (Letlalo le le thata) 2/6 3/0
Litiragalo le le boronoa . . . 1/6 2/0
D i t e m a n a .....................................0/3 0/7*/a
Harpe ea Sekolo (tsa linoto) . 3/0 3/9
Harpe ea Sekolo „ „ . 3/6 4/3
Harpe (mafoko feela) . . . .  2/6 3/0
Harpe „ „ . . . .  3/6 4/0
Halleluja No. I .......................... 4/0 4/6
Halleluja No. II & III . . .  6/0 6/9

Halleluja No. I, II & III . . 8/0 8/9 
Halleluja No. IV (Limarche) . 4/6 5/0 
Testamente (Kgolagano e ncha) 1/0 1/6 
Testamente (letlalo le le thata) 2/0 2/6 
Bibele ka poso 3/3, 6/3 &  13/0

Eo o romeloang tse li ntsi o tlaa fokolelioa 
tlhoatlhoa.

Bareki ba tie ba latlhegelwe ke dibuka 
mo posong. Ka moo ke kopa gore ba ne ba 
romele le madi a go di rejistera; ke 4 peni ntle 
go madi a poso. Ge motho a sa romele dipeni 
tseo, mme dibuka di latlhega mo tseleng e tlaa 
nna tshenyego ya gagwe.

Th. Bodenstab, Moruti.

K i t s i s d .

Motsoko! Motsoko!
Motsoko o o monatenate o o gogi- 

wang ka dinko ke o o bidiwang 
Jf. L. Jf. Barberton Snuff Tobacco.
O siame bogologolo; o thata, ke o mo- 
ntsho. Batswana ba o rata thata; ke 
tea ngwaga ono. O kwalele
H.L.H. HALL & SONS Ltd.,
P.O. Mataffin, Eastern Transvaal

ka ga tlhwatlhwa ya ona.

Almanak
ya Kereke ya qa 
Luther ya 1939

3d. post free, 

doz. 2/6 post free.

Mission Press,
p. o. Moorleigh, Natal.

